
لە نێوان دڵ و گیرفانی پیاودا 
كامیان هەڵدەبژێری؟

ماری )ئەناكوندا( پەلاماری منداڵێكی 
)7( ساڵان دەدات لە ناوچەی ئەمازۆن

سالار عوسمان
ب������ە موجامەلە  برادەرێكم هەیە دەڵێ)كوردس������تان 
بەڕێوەدەچێت( لەوانەیە من رێك لەگەڵ ئەم قسەیەدا 
كۆك نەب������م، بەواتایەكی تر بەم رەهایی������ە نا، بەڵكو 
بەشێوەیەكی رێژەیی دەكرێ بڵێین قسەی ئەو برادەرە 
راس������تیەكی تێدایە، هەمیشەش وابووە لە كۆمەڵگەی 
ناپێش������كەوتوو كە كلتووری كۆن و ب������او و داخراو و 
زاڵە بەس������ەریدا موجامەلە پانتاییەكی زۆر لە هزر و 
تێگەیش������تن و ئەقڵیەت و كاری رۆژانە داگیردەكات، 
ئێس������تا لە كوردس������تاندا موجامەلە كۆی بوارەكانی 
گرتۆتەوە، هەر لە بواری سیاسییەوە تا دەگاتە بواری 
پەیوەندییەكان������ی تاك لەگەڵ بەرامبەر!!.. پرس������یار 

ئەمەیە:.
- موجامەلە چییە و پێناسەكانی چین؟

- موجامەلە بۆ لە پێناو چی؟!
- كۆمەڵگ������ە لە چیدا پێویس������تی ب������ە موجامەلە 

هەیە؟
- موجامەلە لە چیدا سەرچاوە دەگرێ؟

- زۆریی موجامەلە لە كۆمەڵگەی ئێمەدا بۆچی 
دەگەڕێتەوە؟

- لە كوێدا موجامەلە دەبێتە پێویس������تيی و كامانەن 
ئەو كارانەی پڕاوپڕ دەبن لە موجامەلە؟!

- ئەوكاران������ە چین كە تەنێ ب������ە موجامەلە بەڕێوە 
دەچ������ن و ئەگەر ماش������ێنی موجامەل������ە نەبێ ناچن 

بەڕێوە؟
- چ������ی بكەین بۆ ئ������ەوەی كارەكان بەش������ێوەیەك 

رێكبخەین جێ بۆ موجامەلە نەهێڵینەوە؟
- رێگاكان������ی كەمكردن������ەوەی موجامەلە چین و 

قازانجەكانی ئەم كەمكردنەوەیە لە چیدایە؟!.
هەموو ئەم پرس������یارانە و پرسیاری دیكەش لە نێو 
ئەم باس������ەدا خۆی دەنوێنن و دواتر داوای بەرس������ڤی 

دەك������ەن، لێ ل������ە هەمووی گرنگت������ر ئەوەیە بگەینە 
ئ������ەو قەناعەتەی ك������ە موجامەلە وەك م������ام هەژار 
موكریانی دەیگوت )جۆرێكە لە فیتنە(!.. لە پەنای 
موجامەل������ەدا غەدر دەكرێ، زوڵم دەكرێ، تاوان پەردە 
پۆش دەكرێ؟، رەش س������پی دەك������رێ و باش دەكرێتە 
م������اش!! موجامەل������ە چەندین كۆڵك������ە فەرمانبەری 
كردۆتە بەرپرس و چەندین بەرپرسی كردۆتە گەندەڵ 

و چەندین گەندەڵیشی گەیاندۆتە پلەی بەرزتر!!.
ل������ە كۆمەڵگەی كوردس������تاندا موجامە لە هەموو 
ئاس������تەكانی گرتۆتەوە، بە بڕوای م������ن كاتی ئەوە 
هاتووە كارێكی جدی لەمبارەیەوە بكەین، مەبەس������تم 
هەڵوەس������تەكردن لەس������ەر چەمك������ی موجام������ە لەو 
ش������رۆڤەكردنی زۆری������ی موجامەلە لە كوردس������تان و 
دۆزین������ەوەی رێگاكانی كەمكردن������ەوە و بنبڕكردنی، 
وات������ە دەبێ كار لەس������ەر كلتوورێكی ت������ر بكەین كە 
ئەویش كلتووریی راس������تی و راشكاویی و شەفافیەت 
و خاڵ لەس������ەر پی������ت دانانە!!.. دەب������ێ هەموومان 
)تاك+ كۆمەڵگە+ دامەزراوەكان+ حكومەت( لەم 
هەڵوەس������تەكردنەدا بەرپرس بین و ئەو قەناعەتە قووڵ 

بكەینەوە كە موجامەلە جۆرێكە لە ناهەقی!..
ناهەقیەكان زۆرن هەر بۆیەش ئەگەر دەم وزار و دڵی 
خەڵك بكەینەوە بە روونی باس لەو ناهەقیانە دەكات و 
لەنێو باسەكانیش������دا ئاماژە بۆ موجامەلە دەكرێت وەك 
نەخۆشیەكی بەردەوام كە جەستە و گیانی بزووتنەوەی 
سیاس������ی و كارگێڕیی و كلتووریی و ئابووری وڵاتی 
ئێمەی گرتۆتەوە!.. بۆ چارەسەركردنی ئەم نەخۆشیە، 
بۆ راگرتنی ئ������ەم ناهەقییە، ب������ۆ كوژاندنەوەی ئەم 
فیتنەيەی وا باش������ە كار بكەین، كارێكی جدی وەلێ 
لەنێ������و ئەم كاركردنەش������دا وا پێویس������تە موجامەلەی 

بنبڕكردنی موجامەلە نەكەین!!.

مـوجــامـەلـە

فەیسەڵ دەباغ

ئەم ناونیشانە لە نووسینێكی رۆژنامەنووسی تورك محەمەد 
مەتین������ەر وەرگی������راوە كە بەر ل������ەدوو هەفتە بە گەش������تێكی 

رۆژنامەنووسی گەیشتە هەرێمی كوردستان.
رۆژی27ی كانوون������ی یەكەم������ی راب������ردوو لەس������ەری بڵند 
دیمانەیەكی تایبەتی لەگەڵ س������ەرۆك بارزانی ئەنجام دا و لە 

رۆژنامەی)بوگوون_Bugun(ی توركی بڵاویكردەوە.
ه������ەر لەگەڵ بڵاوبوون������ەوەی دیمانەكە، مەحم������ەد مەتینەر 
دیتنەكانی خۆی لەو گەش������تەیدا، كە ش������اری كەركووكیشی 
گرتەوە، بە زنجیرە وتارێك رۆژانی)7,5,2,1( ی ئەو مانگە لە 

هەمان رۆژنامە بڵاوكردەوە.
رۆژی 1ی كانوون������ی دووەم و پ������اش بڵاوبوونەوەی بەش������ی 
یەكەم������ی  ئ������ەو دیتنانە و بەهۆی داواكارییەكی زۆر لەس������ەر 
رۆژنامەك������ە، ئەو ژمارەیەی نەگەیش������تە دەس������ت هەموو ئەو 
كەس������انەی كە تامەزرۆی خوێندن������ەوەی بوون، كە ئەویش وای 
لەسەرنووسەری رۆژنامەكە كرد ژمارەی رۆژنامەكە بۆ رۆژانی 
داهات������وو زیاد بكات، لەو دیتنانەی������دا، مەتینەر زۆر بە وردی 
و راس������تگۆییەوە زانیارییەكانی خۆی كە لەو گەشتەیدا كۆی 
كردبوونەوە بۆ رای گش������تی توركیای گواستەوە و ئەو كەس و 
لایەنانەشی بە درۆ خستەوە كە زانیاری هەڵەیان دژ بە هەرێمی 

كوردستان بڵاو كردبۆوە.
ل������ە بەش������ی یەكەم������ی دیتنەكانی������دا، مەتین������ەر دەربارەی 
پەیوەندییەكان������ی نێوان توركیا و هەرێمی كوردس������تان دەدوێ و 
ئام������اژەش بەو هەڵانە دەكات  كە توركیا تا ئێس������تا دەرهەق بە 
گەلی كورد بە گش������تی و كوردی عێراق بەتایبەتی كردوویەتی 
دەڵ������ێ: توركیا لە س������اڵانی رابردوودا هەڵ������ەی زۆر گەورەی 
بەرامب������ەر بە كورد ئەنجام داوە و بەو هەڵانەش������ی ئەو گەلەی 
لەخۆ كردووە و  هەڵەكانیش������ی نەك ه������ەر لە ناو خاكی توركیا 

ئەنجام دراون بەڵكو لە هەرێمی كوردستانیش.
بێ ئەوەی هەرێمی كوردس������تان ببین������ن، هەندێكیان داوای 
داخس������تنی گومرگی ئیبراهیم خەلیلیان دەكرد و هەندێكیشیان  
نا راستەوخۆ بارزانی و تاڵەبانییان بە دوژمنی توركیا ناو دەبرد، 
ئەوان������ە بەو كارە چەوتەیان هەرێم������ی كوردانیان لە ئێمە  دوور 

خستەوە كە ئەویش لە قازانجی پەكەكە و زیانی توركیا بوو.
ئێس������تاش كوردی عێراق سەریان لەوە س������وڕماوە كە بۆچی 

توركیا وەكو دوژمن سەیریان دەكات؟
 بارزانی و تاڵەبانی پێكەوە لەگەڵ توركیا شەڕی پەكەكەیان 
كرد و توركیاش لە رۆژانی س������ەخت و دژواردا لەگەڵ كوردی 
عێ������راق بووە و كوردی عێراقیش یارمەتیدەری توركیا بووە، ئەو 
كوردانەی توركیایان بە دۆس������ت و برا دادەنا، هیچ گرفتێكیان 
لەگ������ەڵ توركیا  و گەلی توركیا نەب������ووە، تا رووخانی رژێمی 

س������ەددام پەیوەندییەكی دۆس������تانەی بەهێزی������ان لەگەڵ توركیا 
هەبووە ، بەڵام پاش رووخانی ئەو رژێمە و داننان بە دەس������ەڵات 
و ماف������ی كورد ل������ە عێراقدا، توركیا ئەو ب������ارە تازەیەی دژ بە 
بەرژەوەندییەكانی خۆی لە قەڵەم دا و یەكس������ەر پەیوەندییەكانی 

خۆی لەگەڵ كوردی عێراق بە ئاراستەیەكی دیكە برد.
من نازانم چۆن دۆستێكی نزیكی دوێنێ وا یەكسەر دەكرێ 

بە دوژمن؟
 م������ن لەو باوەڕەدام كە ئەگەر هاتوو دیمانەكەی خۆم لەگەڵ 
بارزان������ی بڵاوبكەمەوە،  ئەو كەس و لایەنانە لێم نیگەران دەبێ 
و لەوانەش������ە تۆمەتی خیانەتی نیشتمانیم وەپاڵ بنێن، بەڵام من 
ئەو دیمانەیە هەر بڵاو دەكەمەوە، بەو ئومێدەی كە رۆژێك دێت 

و لێم تێ دەگەن.
لە بەش������ی دووەمی دیتنەكانیشیدا، مەتینەر هەر لەسەر ئەو 

بابەتە دەڕوا و دەڵێ:

 ئەو كەس و لایەنانەی ك������ە بوونەتە هۆی دوور كەوتنەوەی 
كوردی خۆمان لە توركیا، ئێس������تا ل������ە هەوڵی ئەوەدان كوردی 

عێراقیشمان لێ دووربخەنەوە. 
كودری عێراق بەشێكن لە مێژوو و جوگرافیای ئێمە، كاتێ 
چاوپێكەوتن������م لەگەڵ عەدنان موفتی س������ەرۆكی پەرلەمانی 
هەرێمی كوردس������تان كرد، نەخش������ەیەكی عوسمانی لە دیواری 
ماڵەكەیدا هەڵواسرابوو وەك ئاماژیەك كە ئێمە و ئەوان لە رووی 

مێژوو و ئایینەوە یەكین، موفتی گوتی:
راستە نەژادمان جیاوازە بەڵام ئێمە یەكین.

لە ش������اری هەولێر بێجگە لە توركیا، فەرەنس������ا و روس������یا و 
ئێران كونس������وڵگەری خۆیان كردۆتەوە ، من لەوە تێناگەم دنیا 
ه������ەر هەمووی بە فەرم������ی دان بە حكوومەتی كوردس������تانی 
دەن������ێ ، كەچی توركیا دانی پیا نانێ، لە كاتێكدا بازرگانی و 
وەبەرهێنانم������ان بە رێژەیەكی زۆر لەو هەرێمەدایە و حكوومەتی 
ئەو  هەرێمەش شەرعیەتی خۆی بەپێی  دەستوور لە حكوومەتی 

ناوەندی وەرگرتووە.
لێرەدا س������ەرنج بدەنە گوتەكانی عەدنان موفتی س������ەرۆكی  

پەرلەمانی كوردستان كە دەڵێ:
ئەو كات������ەی قەوارەی ئێمە لە رووی یاس������اییەوە دیار نەبوو 
توركی������ا هاوكاری دەكردین، بەڵام كە ئەو قەوارەیە دوای ئەوەی 
دەس������تووری عێراق پێناسێكی یاس������ایی پێ دا و دانی پێ نا 
توركیا پش������تی لێ كردین، توركیا لە توانایدا بوو لە رێی ئێمەوە 
رۆڵێكی  بەرچاو لە عێراقدا بگێرێت، ئێس������تاش ئەو چانسەی 

لە بەردەمدا ماوە.
لە بەش������ی سێیەمی دیتنەكانیش������یدا، محەمەد مەتینەر راو 

بەرامبەر  و  دۆستە  دۆستی  بەرامبەر  بارزانی 
دوژمنی دوژمنە و خۆ بەزلزانیش نییە

تايبەت بۆ گوڵان دەینووسێ

س������ەرنجەكانی خۆی س������ەبارەت بە دیمانەكەی لەگەڵ سەرۆك 

بارزانی و كەسایەتییەكەی دەخاتە روو و دەڵێ:
كاتێ دیمانەم لەگەڵ مەس������عود بارزان������ی دا كرد، لەلایەك 
س������ەیرم دەكرد  و لە لایەكی دیكە ئەو قسانەم وەبیر هاتەوە كە 

دەربارەی ئەو زاتە لەلای ئێمە دەكرا.
بارزان������ی وەكو سیاس������ەتكارانی دیكە نییە، خۆیش������ی وەك 
سیاسەتكار نابینێت، ئەو سەرۆكایەتی میللەتێك دەكات و ئامادە 
نییە لەس������ەر پرنسیپەكان سازش لەگەڵ هیچ كەس و لایەنێكدا 
بكات و هەروا بەرامبەر بە هەڕەش������ەكانیش هیچ كاتێك ئامادە 

نییە سەر دابنوێنێت.
هەموو لایەك وا دەزانن بارزانی گوێبیس������تی سیاسەتەكانی 
ئەمەریكای������ە، بەڵام لە راس������تیدا ئەو گوتنە راس������ت نییە، من 
نموونەی برێمەر و رایس������تان بۆ دەهێنمەوە، لە كۆبوونەوەیەكیدا 
لەگەڵ برێمەر پێی گوتبوو: نەتۆ بگرە سەرۆكەكەشت ناتوانێت 
بە پەنجە لەگەڵماندا قس������ە بكات ، هەروا بارزانی لەكاتی دوا 
س������ەردانەكەی رایس بۆ عێراق وەكو دژ كردەوەیەك ئامادە نەبوو 

لەگەڵیدا دابنیشێ.
راستە بارزانی بەهۆی ئۆپەراس������یۆنەكەی قەندیل بەرامبەر 
توركی������ا دڵگرانە، بەڵام هیچ كاتێك خۆی بە دوژمنی توركیا و 
نەتەوەی تورك نازانێ، دژایەتیش������ی بەرامبەر ئەو ئۆپەراسیۆنە 
بە واتای پشتگیریكردن لە پەكەكە نایەت، چونكە هەموو لایەك 
ئ������ەوە باش دەزانێت كە بارزانی هەمیش������ە دژی ئایدیۆلۆژیا و 

سەركردە شەڕ خوازەكانی پەكەكە بووە.
كەوات������ە ئەو پش������تگیری لە ك������ورد دەكات و وەك������و رابەر و 
سەرۆكیش دڵگرانە بەو زەرەر و زیانە گیانی و ماددییەی كە بە 

هۆی بۆردوومانەكانی ئێمە بە میللەتەكەی كەوتووە.
بارزانی لەو باوەڕەدایە كە بۆ چارەس������ەری كێش������ەی پەكەكە 
نابێت تەنیا لەگ������ەڵ حكوومەتی ناوەندی وتووێژ بكرێت و ئەو 
رەفتارەی توركیاشی بە داننەنان بە حكوومەتی هەرێم و وتووێژ 

نەكردن لەگەڵیدا ئەو كێشەیە چارەسەر ناكات.
بارزانی پیاوێكی راست و دروستە و قسە وكرداریش وەك یەكن 
و ئەوانەی لە نزیكەوە دەیناسن دەڵێن: بارزانی بەرامبەر دۆستی 

دۆست و بەرامبەر بە دوژمنی دوژمن و خۆبەزلزانیش نییە.
لەبەشی چوارەمی دیتنەكانیشدا، مەتینەر باسی سەردانەكەی 
خۆی بۆش������اری كەركووك دەكات و دەڵێ: ئەنجوومەنی شاری 
كەركووك لە 41ئەندام پێكهاتووە،26یان سەر بە لیستی برایەتین 
و 9یان س������ەر بەلیس������تی توركمانەكانی دیكەن و 6یان سەر بە 

گروپە عەرەبەكانن.
ئەو كەس������انەی لە توركیا ەرب������ارەی كەركووك و توركمانەكان 
قس������ە دەكەن وابزانم بە هەڵە تێگەیەن������دراون. ئەوانەی كە دەڵێن 
لە كەركووك كورد توركمان لە ناو دەبات دەیانەوێ بەو قس������انە 
دوژمنایەت������ی نێوان ك������ورد وتورك  پەیدا بك������ەن، من ناڵێم لە 
كەركووك هیچ كێش������ەیەك نییە، بەڵام هیچ ش������ەڕێك لە نێوان 
كورد و توركمان بەو جۆرەی كە لە توركیادا باس������ی لێوە دەكرێ 

رووی نەداوە.
ئایا لە هەرێمی كوردستان كێشەی توركمان هەیە؟

من زانیاریتان دەدەمێ و ئیتر خۆتان سەرپشك بن، ناسنامەی 
توركمانەكان لەو هەرێمەدا ئینكار ناكرێ، بارزانی زۆر هەوڵی 
دا مافی توركمانەكان لە دەس������تووری عێراقدا بگوترێ و دانی 
پیادا بنرێ، زۆر لەس������ەر ئەو خاڵە س������ووربوو و لەو كارەشیدا 

سەركەوتنی وەدەست هێنا.
مافی كورد و توركمان وەك یەكە، حزبی سیاسی و رێكخراوی 
مەدەن������ی و تەلەفزیۆن و قوتابخانەی تایب������ەت بە توركمانەكان 
هەیە، بەگوێرەی ژمارەشیان نوێنەر و وەزیریان هەیە، لەسەرۆكی 
پەرلەمانی كوردس������تانم پرس������ی: دەنگۆی ئ������ەوە هەیە كە ئێوە 
و س������ەربازی ئەمەریك������ی كاتێ پێكەوە چوون������ە ناو كەركووك 
فەرمانگەی تاپ������ۆ و رەگەزنامەتان تێك������دا و كوردتان هێنایە 

ئەوشارە؟
موفتی گوتی: ئەو دەنگۆیانە راس������ت نین، بەر لەوەی ئێمە 
بچینە ناو كەركووك سوپای سەدام هەموو ئەو بەڵگانەی لەگەڵ 
خ������ۆی بردبوون، س������ەددام نەیتوانی بەت������ەواوی دیمۆگرافیای 
كەركووك بگۆڕێ ئیتر ئێمە چۆن دەتوانین،خۆ نوس������خەی ئەو 

بەڵگانەی كە باسیان لێوە دەكەیت لەبەغدا هەن.
موفتی ئەوەشی گوت: كاتێك سەیری ئەو نەخشە عوسمانییە 

دەكەین دەبینین كەركووك سەر بەكوردستانە.
س������ەبارەت بە وشەی كوردستانیش، مەتینەر دەڵێ: با بەهەڵە 
لە وش������ەی كوردس������تان تێنەگەین، لە دەستووری عێراقدا ناوی 
ناوچەكە هەرێمی كوردس������تانە و ناوی پەرلەمانیش پەرلەمانی 
هەرێمی كوردستانە، كەواتە ئەو چ مانایەكمان پێ دەبەخشێ؟

لەنێوان وش������ەی كورد و كوردستان جیاوازییەك هەیە، وشەی 
كوردس������تان هەموو ئەو خاكە دەگرێت������ەوە كە كورد و توركمان و 
پێكهاتەی دیكە لێ نیش������تەجێیە، هەموو لایەكیش بەگوێرەی 

ژمارەیان نوێنەریان هەیە و دەسەڵاتیان پێ دراوە.
لە بەشی پێنجەمیشدا، مەتینەر دیدارێكی لەگەڵ پارێزگاری 
هەولێ������ر ئەنجام داوە و دەڵێ: پارێزگاری هەولێر پێی راگەیاندم 
كە ئێمە پ������ردی نێوان توركیا و عێراقی������ن، ئومێدەوارین توركیا 
نیازمەن������دی وڵاتێكی دیكەمان ن������ەكات، ئەگەر هاتوو توركیا 
دەس������تی برایەتی بۆ ئێمە درێژ نەكرد، ئەوكات ناچارین لەگەڵ 
وڵاتان������ی دیكە خۆمان بگونجێنین، ئێمە هەموو هاوكارییەك بۆ 
ئەو كەس������انە دەكەین كە لە توركیاوە دێنە ئێرە، هەروا یارمەتی 

قوتابخانە توركییەكانیش دەدەین كە لە هەرێمدان.
مەتینەر دەڵێ: یەكێك لە قوتابخانەكانی كەركووكم بەسەركردەوە، 
لەوێ منداڵی هەموو نەتەوەكان بەیەكەوە وانە دەخوێنن، قوتابی 

كورد و توركمان برایانە لەگەڵ یەكتردا دانیشتبوون.
ئەوەی م������اوە بیڵێین مەتینەر لە كۆتایی ئەو بەش������ەدا داوا 
لە توركیا دەكات واز لەو سیاس������ەتەی ئێستای خۆی بێنێ كە 
دۆس������ت دەكاتە دوژمن و دەڵێ: راس������تە بۆ كوردەكانی عێراق 
دۆس������تایەتی توركیا گرنگە، بەڵام دۆس������تایەتی ئەوانیش بۆ 
توركیا گرنگە، ئەوانەی بە مارش������ی جەنگ هێرش دەكەنەسەر 
هەرێمی كوردان، 23س������اڵ زیانیان ب������ە توركیا گەیاندووە، بۆیە 
پێویستە واز لەو سیاس������ەتە بهێندرێت تا 23ساڵی دیكە توركیا 

تووشی زیان نەبێت.

راستە بۆ كوردەكانی 
عێراق دۆستایەتی 
توركیا گرنگە، بەڵام 
دۆستایەتی ئەوانیش بۆ 
توركیا گرنگە، ئەوانەی 
بە مارشی جەنگ هێرش 
دەكەنەسەر هەرێمی 
كوردان، 23ساڵ زیانیان 
بە توركیا گەیاندووە، 
بۆیە پێویستە واز لەو 
سیاسەتە بهێندرێت تا 
23ساڵی دیكە توركیا 
تووشی زیان نەبێت

سامی شۆرش

چارەس������ەر كردنی كێشەی كورد لە عیراقدا، واتە دابین 
كردنی ئەو پێداویس������تیە گرنگانەی پەیوەندیەكانی كوردو 
عی������راق بەهێ������ز دەكەن، مەحاڵە هەر وا بە ئاس������انی و بە 
گۆڕینی رژێمی سیاس������ی بێنە دی. بەڵكو ئەو عیراقە 
دیموكراس������یەی هەموو لایەك بە ئاواتی دامەزرانیەتی، 
مەحاڵ������ە بە بێ گۆڕینێكی بنەڕەتیی بنەما یاس������ایی و 
دەستووریەكەی دەوڵەتی عیراق بێتە دی. راستە، ئەمڕۆ 
رژێمی پێشوو رووخاوەو بنەما ماددیەكەی هەڵوەشاوەتەوەو 
دەس������توورێكی ت������ازەی ب������ۆ نووس������راوەتەوەو پەرلەمان و 
حكومەتێكی فرە پێكهاتە لەس������ەر كارە. بەڵام هەموو ئەو 
كۆس������پ و تەگەرانەی دێنە رێگەی جێ بە جێ كردنی 
بڕگەكانی دەستووری تازە، ئەو راستیە دەسەلمێنن كە پێ 
ناچێت بونیادە سیاسی و یاساییەكەی عیراق گۆڕانێكی 
بنەڕەتیی ئەوتۆی بەس������ەر دا هاتبێت و رێگە خۆش كرا 
بێت لەبەردەم هاتنە دی������ی هیواو ئاواتەكانی كورد لە ناو 

چوارچێوەی عیراقێكی یەكگرتوودا.
وەك مێژووی تازەی كوردو عیراق و ناوچەكە دەیگێڕێتەوە، 
میللەتی كورد هەر لە سەردەمی شەڕی یەكەمی جیهانی 
دا، وەك میللەتان������ی دیكەی ناو ق������ەوارەی ئیمپراتۆری 
عوسمانی، چاوی لە س������ەربەخۆیی و ئازادیی نەتەوەیی 
بووە. بگرە لەو س������ەردەمەدا بزووتنەوە نەتەوەییەكەی كورد 
زۆر لە پێش بزووتنەوەی نەتەوەیی هەندێك لە میللەتانی 
دیكەی رۆژهەڵاتی ناوەڕاس������تیش ب������ووە. دواتر، كاتێك 
ش������ەڕی جیهانی كۆتای هات و هیچی ئەوتۆ لە بواری 
جێ بە جێ كردنی داواكاری������ە نەتەوەییەكانی كورد دیار 
نەبوو، بزووتنەوە سیاس������یەكەی ك������ورد ناچار بوو روو لە 
خەباتی چەكداری بكات چ لە دژی س������وپای بریتانی و 
چ لە دژی سوپای عیراقی كە ئەوسا، ساڵی 1921، تازە 
خەریكی دامەزران بوو. لە نێوان ساڵانی 1920 و 1930 
ش������ۆرش و راپەڕینەكانی ش������ێخ ئەحمەد بارزانی و شێخ 
مەحم������وودی حەفید نموونەی گونج������اوی ئەو داواكاریە 

نەتەوەییانەی كوردن لەو قۆناغەدا.
دواتر، كاتێك بریتانیاو عیراق و توركیا س������اڵی 1925 
و 1926 پێكهاتن لەس������ەر دابەش كردنی كوردس������تان لە 
نێوان دەوڵەتانی ناوچەكەدا، گەورەترین تەگەرە پێشی بە 
بزووتنەوەی نەتەوەیی كورد گرت ئەو سروش������تە نەتەوەیی 

و دەس������تووریانە بوو كە دەوڵەتەكانی ناوچەكەی لەس������ەر 
دامەزرابوو. لە ئێران، رەزا ش������ای قاجاری خەریكی جێ 
بە جێ كردن������ی پڕۆژەیەكی نەتەوەیی فارس������یی گەورە 
بوو. لە توركیا مس������تەفا كەمال ئەتاتورك بە هەمان شێوە 
پڕۆژەیەكی نەتەوەیی توركی هێنابووە گۆڕێ و بێ پەروا 

كاری بۆ جێ بە جێ كردنی پڕۆژەكەی خۆی دەكرد.
لە سوریا، كۆمەڵێك ئەفسەری نەتەوەپەرستی عەرەبی 
هانی چەند عەش������یرەتێكی ناوچەكانی سوریایان دەدا بۆ 
روو بە روو بوونەوەی سوپای فەرەنساو لە روو راوەستانی. 
ئەوە بوو ئەم عەشیرەتانە ش������ەڕی مەیسەلونیان لە دژی 
فەرەنسیەكان بەرپا كرد لە سوریا و تۆوی بزووتنەوەیەكی 
نەتەوەی������ی عەرەب������ی توندوتیژیان لەو وڵات������ە چاند. لە 
عیراقیش������دا كار لەوەی سوریا باش������تر نەبوو بە تایبەتی 
كە ئەفس������ەرە نەتەوەپەرس������تەكانی عیراق پێویس������تیان بە 
عەش������ایر نەبوو، بەڵكو زۆرتر خۆیان لە رێگەی هاوكاری 
بریتانی و ئەو س������وپا عەرەبیەی لە عیراق دایانمەزراندو 
ئەو یاس������ا ئەساسیەی بۆ دەوڵەتی عیراقیان نووسیبووەوە، 
راستەوخۆ دەس������ەڵاتی ئەوەیان وەردەگرت كە پڕۆژەیەكی 
نەتەوەپەرس������تی عەرەبی لە عیراقدا دابمەزرێنن و ش������ان 
بە ش������انی پڕۆژەكانی دیكەی ناوچەكە بەڕێوەی بەرن. 
لێرەدا، كارەس������ات ئەوە بوو ئەم پڕۆژانە لەس������ەر بنەمای 
دیموكراس������ی و فرەخوازی دانەمەزراب������وون، بەڵكو زۆرتر 
مۆركی عەس������كەری و دیكتات������ۆری و تاكڕەوێتیان پێوە 

دیار بوو.
ل������ە دامەزرانی ئەو پڕۆژانەدا بەریتانیا رۆڵی گەورەی 
هەب������وو. بگرە رۆڵەكەی زۆر گەورەتر بوو كاتێك وای لێك 
دایەوە گوایە ئەو دەوڵەتانە بە هۆی پڕۆژە نەتەوەییەكانیانەوە 
دەتوانن خۆیان لە یەكێتیی س������ۆڤیەتی ئەوسا دوور بگرن 
و رێگ������ەش نەدەن جارێكی دیك������ە ئیمپراتۆرێكی ئایینی 
وەكو عوس������مانیەكان لە ناوچەكە دابمەزرێت. لەم پێناوەدا 
بریتانیا و فەرەنسا و ئەمریكا، تا رادەیەكی زۆر پشتیان لە 
میللەتانی وەكو كورد كرد. بگرە چاویشیان نوقاند لە ئاست 
ئەو پڕۆژە نەتەوەپەرستیە شۆڤێنیستانەی لە توركیاو ئێران 
و سوریاو عیراق دادەمەزرا. دیارە ئەو پڕۆژانە نە جێگەی 
لە ناو سیستەمی سیاس������ی و یاسایی دا بۆ میللەتێكی 
وەكو كورد دەكردەوە. نە دەرفەتێكی دیموكراسیی ئەوتۆی 

كورد و عیراق : 
تەگەرەی سێیەم .. پێناسە و سروشتی دەوڵەتە

تايبەت بۆ گوڵان دەینووسێ

لەبەردەم خۆش دەكرد كە بە ش������ێوەیەیكی ئاسایی گەشە 
ب������كات و ب������ە هەندێك ل������ە مافەكانی خ������ۆی بگات لە 
چوارچێوەی ئەو دەوڵەتانەدا. ئینجا نە لە دەستوورو یاسا 
س������ەرەكیەكانی ئەو وڵاتانەدا ئاوڕ ل������ە تایبەتمەندیەكانی 
ك������ورد دەدرای������ەوە. لەوان������ەش مەترس������یدارتر، پڕۆژەكان 
پانتاییەكی زۆریان بۆ كوش������ت و بڕو سڕینەوەی مۆركی 
نەتەوەیی كورد داڕشتبوو. هەر ئەو حاڵەتە بوو وای كرد، 
ل������ە هیچ كام لەو دەوڵەتانەدا، كورد بە درێژایی هەش������تا 
س������اڵی رابردوو بە رۆژێكی ئاسوودە شاد نەبێت. هەڵەی 
گەورە، ل������ە جەوهەردا، لە میللەتانی ن������او ئەو دەوڵەتانە 
نەبوو. هەروەها لە حكومەتەكانیشیان نەبوو. بەڵكو هەڵەی 
گەورە لە بنەمای یاساو دەستوورو دامەزراندنی پێناسەی 

نیشتمانی دا بوو.
وەك مەعلوومە، بەش������ێكی گرنگی خەباتی میللەتی 
كورد بە تایبەتی لە عیراقدا، كە گەشەدارترین بزووتنەوەی 
سیاسیی كوردی تێدا بووە هەر لە دوای شەڕی یەكەمی 
جیهانیەوە، هەمیشە گۆڕینی سیستەم و یاساو دەستووری 
عیراق بووە. گۆڕینی ئەو بنەمایانە بە شێوەیەك كە ئیتر 
جێگەیەكی ش������یاو بۆ كورد لە ناو قەوارەی دەوڵەتەكاندا 
بكرێتەوە. ئەم ئامانجە، لە هەندێك بڕگەی مێژووییدا بە 
تایبەتی لە سەردەمی باوكی رووحیی كورد نەمر مستەفا 
بارزانی دا ت������ا رادەیەك هاتۆتە دی بە تایبەتی لە كاتی 
داڕشتنی دەس������تووری عیراق لە دوای 14ی تەمووزی 
ساڵی 1958 و لە س������ەردەمی رێككەوتننامەی ئاداری 
س������اڵی 1970 كاتێك شۆرشی مەزنی ئەیلوول حكومەتی 
عیراق������ی ناچار كرد دان بە ماف������ی ئۆتۆنۆمی بنێت و 
ئامادەیی دەرببڕێت بۆ گۆڕینی هەندێك بڕگەو ماددەی 

گرنگی دەستووری عیراقی.
ب������ەڵام بە هۆی ئەوەی س������تراكچەری دەوڵەتی عیراق 
هەر لە س������ەرەتاوە، واتە هەر لە ساڵی 1921 ەوە لە سەر 
بنەمایەك������ی هەڵەو خواروخێچ������ی وا دامەزراێنرا بوو كە 
نەدەك������را ئەو دەوڵەتە لە نەتەوەیەك زیاترو لە ئایینێك زیاتر 
و لە مەزهەبێك زیاتر بە خۆوە بگرێت، بۆیە زۆری نەدەبرد 
ئەو دەس������كەوتانەش تووشی نەهامەتی و گۆماوی خوێن 

دەهاتن.
لێرەوە، كاتێك كار گەیش������تە گەم������ارۆدان و دابڕاندنی 
سیاس������یانەی عیراق لە كۆمەڵگای نێودەوڵەتی لە دوای 
س������اڵی 1991، بزووتنەوەی سیاس������یی كورد لەو قۆناغە 
گرنگەدا مەس������ەلەی گۆڕینی س������تراكچەری دەوڵەتی 
عیراق������ی كردە ئامانجێكی س������ەرەكی خۆی. لە لایەكەوە 
كەوتە كار كردن لە ناو بازنەی ئۆپۆزیس������یۆنی ئەوسای 
عیراق بۆ ئەوەی قەناعەت بە لایەنەكانی ئەو ئۆپۆزیسیۆنە 
بكات كە كێشەی عیراق نەك تەنیا بە رووخاندنی رژێمی 
صەدام حس������ین چارەسەر دەبێت بەڵكو زۆرتر بە دەسكاری 

كردن و گۆڕینی سیستەمە یاساییەكەی دەوڵەتی عیراق 
ئەو چارەس������ەر كردنە دابین دەكرێ������ت. واتە بە گۆڕینی 
ئ������ەو دەوڵەتە ل������ە دەوڵەتێكی ناوەندیی پڕ دەس������ەڵات و 
دیكتاتۆری بۆ دەوڵەتێك������ی فیدرالی غەیرە مەركەزی. 
هەروەها بە گۆڕینی پێناس������ەی هاووڵاتێتی و پێناسەی 
نەتەوەی������ی دەوڵەتەكە لە تاكڕەوێتیەوە ب������ۆ فرەخوازی و 

كرانەوەو دیموكراسیی پەرلەمانی.
تا ئێس������تا، چ پێ ناچێت پێكهاتە جیاوازەكانی عیراق، 
لە غەیری كوردو هەندێك ناوەندی شیعە، رازی بن بەوەی 
ستراكچەری دەوڵەتی عیراق گۆڕانی گەورەو بنەڕەتیی 
بەس������ەردا بێت. تا ئێستا، بە لای زۆربەی ئەو پێكهاتانە، 
عیراق دەوڵەتێكی عەرەبیە. ناوەندی دەوڵەت یەك ناوەندەو 
ئابووری هیچ پێناس������ەیەكی ئازادو فرە ناوچەیی نیە و 
مرۆڤی كوردیش، ئەگەر مافی خۆی هەبێت یان نەبێت، 
ئەوا لە هاووڵاتیەكی عیراقی بەولاتر هیچی دیكە نیە.

خەتەری ئەم جۆرە بۆچوونانە لەوەدایە كە تا ئێس������تاش 
دەس������تێكی باڵای بەسەر سیاس������ەت و یاسا دەشكێت لە 
عیراقدا ئەگەرچی ئەمڕۆ لە عیراقی تازەدا دەستوورێكی 
تازەو رژێمێكی سیاسیی تازە لە ئارا دا یە. ئەم بۆچوونانە 
ئەگەرچی لە رووكەش������دا باس لە دیموكراسی دەكەن و بە 
قس������ە دان بە بوونی دەس������تووری تازە دەنێن و ئیلتیزامی 
خۆیان لەبەرامبەر جێ بە جێ كردنی بڕگەكانی دەردەبڕن 
و ئامادەی������ی پیش������ان دەدەن بۆ گۆڕینی س������تراكچەری 
دەوڵەت������ی عیراق. بەڵام لە راس������تی دا ئەم بۆچوونانە تا 
ئێستاش لە ژێر كارتێكردنی ئایدیۆلۆژیای نەتەوەپەرستی 
و ئایین پەرس������تی دان. تا ئێس������تاش پێی������ان وایە هەموو 
مافی كورد ل������ەوە دایە كە عیراقێكی دیموكراس������ی لە 
بەغدا لە رووی سیاسیەوە دابمەزرێت. تا ئێستا پێیان وایە 
سەرەكیترین پێناسە بۆ مرۆڤی كورد پێناسەی عیراقیە نەك 
كوردس������تانی. بۆیە، چ پێناچێت ئەو تەگەرە گەورەیەی 
لەبەردەم چارەسەركردنی عادیلانەی كێشەی سیاسی كورد 
لە عیراقدا هەیە تا ئێستا لاچوو بێت. لانەچ������وونی ئەو 
تەگەرەیەش، بێگومان، لە ئەنجامدا بەوە دەش������كێتەوە كە 
كورد ل������������������ە دوارۆژێكی نزیك یان دووردا لە دەوڵەتی 
عیراق داببڕێت. هەندێك لە ناوەندە سیاسیەكانی عیراق، 
ب������ە تایبەتی ئەوانەی رەگوڕیش������ەكانیان دەگەڕێتەوە بۆ 
رژێمی پێشوو، تا ئێستاش، بە كەلتووری صدام حسین، وا 
لێكدەدەنەوە، هێش������تنەوەی كورد لە ناو دەوڵەتی عیراق دا 
تەنیا بە سەركوت كردن و دان نەنان بە پێناسەی نەتەوەیی 
كورد و رێگەنەدان ب������ەوەی كورد ببێتە خاوەنی خۆی لە 
ناو چوارچێوەی عیراقدا جێ بە جێ دەكرێت. بۆیە، ئەم 
ناوەندانە زەمینەی ئەو لێك دابڕانەی كوردو عیراق خۆش 
دەكەن و هەر ئەوانیش لێی بەرپرسیارن ئەگەر هات و كار 

گەیشتە لێك دابڕانی یەكجارەكی. 

تا ئێستا، چ پێ ناچێت 
پێكهاتە جیاوازەكانی 
عیراق، لە غەیری كوردو 
هەندێك ناوەندی شیعە، 
رازی بن بەوەی ستراكچەری 
دەوڵەتی عیراق گۆڕانی 
گەورەو بنەڕەتیی بەسەردا 
بێت. تا ئێستا، بە لای 
زۆربەی ئەو پێكهاتانە، 
عیراق دەوڵەتێكی 
عەرەبیە. ناوەندی دەوڵەت 
یەك ناوەندەو ئابووری 
هیچ پێناسەیەكی ئازادو 
فرە ناوچەیی نیە و مرۆڤی 
كوردیش، ئەگەر مافی خۆی 
هەبێت یان نەبێت، ئەوا 
لە هاووڵاتیەكی عیراقی 
بەولاتر هیچی دیكە نیە

لای هاووڵاتیان دەبێت، بە جۆرێك پارت دەست دەكات بە رێكخستنی 
پرۆگرامی مەشقی سیاسی و رێكخستنی خزمەتگوزاری كۆمەڵایەتی 
و تەندروس������تی و دابینكردنی كار و بەدیارخس������تنی تەماعی دەرەكی 
لای خۆیەوە بەم ش������ێوەیە لە سەر ئاستی رۆژانە پارت پرۆسەی دروست  
سیاس������ی پیادە دەكات و بەمجۆرەش بازنەكە وەك هەردوو پرۆفیسۆری 
  )la palombaea و لاپالومی������ارا )weinerبەناوبانگ)وای������ز
لە كتێبە هاوبەش������ەكەیاندا بەناونیش������انی كاریگەری پارتەكان لەس������ەر 
  The Impat of parti n politi گەشەس������ەندنی سیاس������ی
developmebt( ئاماژەیان كردووە بە بازنەی ململانێی سیاس������ی 
لەگ������ەڵ پارتی دیكەدا، دەڵێن ئەم ململانێیە دەكەوێتە س������ەر ئاس������ت و 

مەودای ئەو توخمانە:
- مەودا و قووڵی دابەش������بوونی كۆمەڵایەتی و پاشان دابەشبوونی 
ئایدیۆل������ۆژی لێرەدا هەردوو زانا)واینر و لامپالۆمبارا( جەخت لەس������ەر 
جیاوازی نێوان پارتە ئایدیۆلۆژییەكان و پارتە پراگماتییەكان دەكەنەوە، 
پارت������ە ئایدیۆلۆژییەكان ب������ە كەم تواناتر دەزانن) ئەگ������ەر پەنانەبەن بۆ 

سەركوتكاری( لە پارتە پراگمانیەكان بۆ چارەسەركردنی كێشەكان.
پرۆفیسۆر ئوسامە غەزالی حەرب لە كتێبەكەیدا بە ناونیشانی"پارتە 
سیاس������ییەكان لە جیهانی س������ێهەمدا" ئاماژە بە مەسەلەیەكی گرنگ 
دەكات، ئەویش ئەوەیە كە پارتە سیاسییەكانی دەوڵەتانی جیهانی سێهەم 
لەسەر هەرێمی و ئەتنی و تائیفی و ئایینی دامەزراون و بوونە هۆكاری 
بۆ رێگرتن لە تێكەڵاوبوونی نیشتمانی سەرەنجامیش ئاستەنگ لەبەردەم 
پرۆسەی نوێبوونەوەی سیاسیدا، لەمبارەوە ئاماژە بە تەنگژەی لوبنان لە 
ساڵانی حەفتاكان و هەشتاكانی سەدەی بیستەم دەكات، هەروەها ئاماژە 
بە تەنگژەی ئێستاش هەروەها دیسان راستیش كە ئاماژە بە بارودۆخی 

نیشتمانی عێراق دەكات".
پرۆفیسۆر حەرب ئاماژە بە مەس������ەلەیەكی دیكەی گرنگ دەكات 
ئەویش مەسەلەی پەنابردن بۆ دابەشكردنی هێزی سیاسی وەك هۆكارێك 
بۆ دەرخستنی شێوازێكی میانڕۆ لەسەر پارتە ئایدۆلۆژییەكان كە ئەمە 
وادەكات توانایەكی زیاتریان لەس������ەر هاوبەش������ی لە پەیوەندی یەكسانی 

لەسەر ئاستی نیشتمانی پێبدات.
ئەو كۆمەڵگایانەی بە دابەش������بوونی قووڵ ناسراون، بوارێكی زیاتر 
لەبار هەیە بۆ دروستبوونی سیستەمی تاك پارتی كە دەسەڵاتی خۆی 
بەس������ەر هەموو یەكێتی و كۆمەڵگە لاوەكییەكان دەسەپێنێت"ئەزموونی 

ئەفریقی نموونەیەكە بۆ ئەم حاڵەتە".
- توانای پارتە سیاس������ییەكان دەوەستێتەس������ەر جۆری سەركردایەتی 
پارتەكان واتە دەوەستێتەس������ەر ئاراس������تەو چالاكی ئەو جۆرە سەركردانە، 
لێ������رەدا پرۆفیس������ۆر حەرب ئام������اژە ب������ەوە دەكات كە ل������ە كۆمەڵگە 
دواكەوتووەكاندا بوونی ژمارەیەك لە س������ەركردایەتی لێهاتوو كاریگەری 
لەس������ەر بەڕێوەبردنی تەنگژەكە دەبێت. هەر بۆیە باكگراوندو ئەزموون و 

لێهاتوویی لەم بوارەدا زۆر گرنگە.
- قابیلەت و توانا لە بەڕێوەبردنی تەنگژەكاندا كاریگەری لەسەر ئاستی 
فراوانبوونی بنكەی پارتی و سیاسی و پلەی ئاشكرای چالاكییەكانی 
و چۆنییەتی رۆچوون بە ئاس������تە ناوخۆییەكاندا دەبێت"نموونە لەمبارەوە 

پارتی كۆنگرەی هیندستانە".
- سروش������تی پەیوەندی پارت بە هەیكەلی حكومەتەوە، ئەمەش بەو 
مانایەی ئایا پارتی زاڵ لەس������ەر دامەزراوەكانی حكومەتە یان نەء؟ لە 

نموونەی پارتەكانی ئەمەریكای لاتیندا زاڵی پارت لاوازە.
لە دژی ئەو دوو پرۆسەیەی سەرەوەدا"دروستبوونی سیاسی و ئیدارەی 
تەنگژە سیاسییەكان" پرۆس������ەیەكی دیكەی گرنگ هەیە پەیوەندارە بە 

هاوبەشی سیاسی.
ئەم جۆرە پارتانە لە كۆمەڵگە دواكەوتووەكاندا"بەتایبەتیش لە حاڵەتی 

سیس������تەمی تاك پارتیدا" هانی بەش������داری سیاسی هاووڵاتیان دەدات، 
بەڵام لە س������نوورێكی دیاریك������راوداو نابێ ئەو ئاس������تە ببەزێنرێت، ئەم 
هاندانە بەڵگەیە بۆ ئەوەی كە پارتی سیاسی زۆر بایەخ بە كاریگەری 
لەسەر ئاراستە سیاسیەكانی هاووڵاتیان دەدات"لێرەدا تێبینی دەكرێت هێز 
س������ەركوتكاری دەوڵەت بەكاردەهێنرێت" هەروەها هۆیەكانی راگەیاندنی 

دەست بەسەرداگیراو لەلایەن دەوڵەتەوە بەكاردەهێنرێت".
ئەم جۆرە هاوبەشیكردنە دەبێتە هۆكاری زیادبوونی فراوانی پارت و 
سەرەنجامیش زیادكردنی لایەنگرانی بەڵام نابێتە هۆ زیادكردنی نفوزی 
سیاس������ی بۆ ئەندامی پارتەكە، بەڵك������و ئەندامی پارتەكە هەر بێ توانا 
دەمێنێتەوە لەس������ەر پیادەكردنی نفوزی خ������ۆی و نفوزەكە تەنیا لە نێوان 

ئەندامانی سەركردایەتی پارتەكە دەمێنێتەوە.
ئ������ەم ئاراس������تەیەی پارت������ی سیاس������ی وەك پرۆفیس������ۆر هنتگتن 
ئام������اژەی پیا دەكات لە پێن������اوی بەدیهێنانی ئەركە س������ەرەكییەكەی 
پارتە سیاس������ییەكانە لە كۆمەڵگە دواكەوتووەكان������دا ئەویش بریتییە لە 
دروس������تكردنی چوارچێوەیەكی دامەزراوەیی ب������ۆ هاندانی جەماوەر یان 
هاوبەشی سیاس������ی. بەڵام پرۆفیس������ۆر هنگتن ئاماژە بە راستییەكی 
گرنگ دەكات ئەویش ئەوەیە كە لەم رێگەیەدا ئاس������تەنگ هەیە، ئەو 
ئاستەنگەش پەیوەندی بەوە هەیە كە زۆربەی دانیشتوانی ئەو وڵاتانە لە 
بنەڕەتدا، گوندنشینن و نەزعەیەكی تەقلیدی بەسەریاندا زاڵە بە جۆرێك 
كە كاریگەریان لەس������ەر س������ەركردایەتی ئەو پارتانە دەبێت بۆ بونیادی 
ئاراس������تەی تەقلیدیانە یان لانی كەم تێكەڵاوكردنی لەگەڵ ئاراستەی 
نوێبوونەوەك������ەدا، ئەم حاڵەتەش بەتایبەت دەبێتە ئاس������تەنگێكی گەورەو 

جدی لەبەردەم بەدێهێنانی نوێبوونەوەی سیاسیدا.
لەمبارەوە پرۆفیس������ۆر هنگتن ئاماژە بەبێ توانایی پارتی سیاسی 
دەكات لە چەس������پاندنی چوارچێوەی دامەزراوەیی لە ژیانی سیاسیدا، 
ئەم������ەش دەبێتە ه������ۆكاری دەركەوتن������ی چەندین تەنگژە ل������ە ناویاندا 
تەنگژەی������ەی ش������ەرعییەت، ئەمەش ل������ە بۆچوونی پرۆفیس������ۆر)پای 
pye( ئ������ەوە دەگەیەنێت:"گۆڕانكاریی������ەكان لە هەیكەلی حكومەت و 
هەڵسەنگاندنی لە ئاكام و دەرەنجامی ئەوەی ئەو پرسیارە دەورژێت، ئایا 

ئەم گۆڕانكاریانە لای هاووڵاتیان پەسەند دەبن یان نەء؟
لێرەدا پارتی سیاس������ی رۆڵێكی گرنگ لە كەسیكردنی لایەنگیری 
میللی بۆ سیستەمی حوكمەكەی دەگێڕێت و سەرەنجامیش بەدەستهێنانی 
ش������ەرعییەت. بۆ ئەمە هەردوو پرۆفیسۆر"واینرو لامپا لۆمبارا" ئاماژە 
بەوە دەكەن كە گواس������تنەوەی دەسەڵاتی سەركردایەتی لە كەسێكەوە بۆ 
كەس������ێكی تر تاقیكردنەوەیە بۆ شەرعییەت، لەبەر ئەوەی ئەم پرۆسەیە 
دەبێتە هۆكاری گواس������تنەوەی وەفاداری لە كەس������ێكەوە بۆ كەسێكی 

دیكەو بەدەستهێنانی شەرعییەت.
لەم هەموو ئ������ەم روونكردنەوان������ەدا، پارتی سیاس������ی لە كۆمەڵگە 

دواكەوتووەكاندا نەیتوانیووە ئەمانە بەدەست بهێنێت:
- هاوبەشی سیاسی راستەقینە.
- بەرەوپێشەوەچوونی ئابووری.

- بەدیهێنانی سەقامگیری كۆمەڵایەتی و وەرگرتنی بەها تازەكان.
- وەرچەرخانی پارتی سیاسی لە دامەزراوێكەوە كە كار لەسەر ئاستی 
نیش������تمانی بۆ هەمووان دەكات بۆ دامەزراوەیەك كە كار لەسەر ئاستی 
ناوخۆ و تائیفی و هۆزو ئاینی و ئەتنی بكات س������ەرەنجامیش ونكردنی 

گرنگترین تایبەتمەندی پارت كە ئەویش نوێنەرایەتی نیشتمانە.
بەمجۆرە پارتی سیاس������ی نەیتوانیووە رۆڵی خ������ۆی وەك هۆكارێك 
بۆ نوێبوونەوەی سیاس������ی لە كۆمەڵگ������ە دواكەوتووەكاندا بگێڕێت، هەر 
بۆی������ە زۆر گرنگە چاو بە رۆڵی پارت ل������ە كۆمەڵگە دواكەوتووەكاندا 
بگێڕێتەوەو دیدێكی تازە پێشكەش بكەین بەتایبەتی دەبارەی رەهەندی 

رێكخستنی بۆ پارتی سیاسی.

 گواستنەوەی دەسەڵاتی 
سەركردایەتی لە 

كەسێكەوە بۆ كەسێكی 
تر تاقیكردنەوەیە بۆ 

شەرعییەت

ئەو كۆمەڵگایانەی 
بە دابەشبوونی قووڵ 

ناسراون، بوارێكی 
زیاتر لەبار هەیە بۆ 
دروستبوونی سیستەمی 

تاك پارتی كە 
دەسەڵاتی خۆی بەسەر 

هەموو یەكێتی و 
كۆمەڵگە لاوەكییەكان 
دەسەپێنێت"ئەزموونی 

ئەفریقی نموونەیەكە بۆ 
ئەم حاڵەتە

شێرزاد نەجار
ی.پ. لە زانستە سیاسییەكان

لە ناوەراس������تی سەدەی بیس������تەمدا، زانایانی سیاسەت دەستیان كرد 
 بە باس كردن������ی نوێبوونەوە لە كۆمەڵگە تەقلی������دی و دواكەوتووەكاندا
، ئەم باس������ە بایەخێكی زیاتری وەرگرت پاش س������ەربەخۆبوونی دەوڵەتە 
كۆڵۆنیاڵیەكانی ئاس������یا و ئەفریقا و پاش دەرچوون������ی بڕیاری نەتەوە 

یەكگرتووەكان بۆ كۆتایی هێنان بە ئیمپریالیزم لە ساڵی 1960.
لە پرۆس������ەیەكی نوێبوونەوەی لەمجۆرەدا، قس������ە وباس لەسەر رۆڵی 

پارتی و چەندین پرسیاریش دێنە گۆڕێ:-
- ئایا پارتی سیاس������ی لەو كۆمەڵگە تەقلی������دی و دواكەوتووەانەدا 
دەتوانێ������ت هەم������ان رۆڵ بگێرێت ك������ە لە كۆمەڵگە پێش������كەوتووەكاندا 

دەیگێرێت؟
- ئایا پارتی سیاس������ی دەتوانێت رێوشوێنی گۆڕانكاری گەوهەری 
بگرێت������ە بەر ببێتە ه������ۆكاری گۆرانكاری ریش������ەیی ل������ە هەیكەلی 

كۆمەڵایەتی ئەو كۆمەڵگایانەدا.
ئەو زانایانەی سیاس������ەت وەك پێش������ەنگ س������ەیر دەكەن گەیشتنە 
قەناعەت كە پارتی سیاسی لە كۆمەڵگە دواكەوتووەكاندا دەتوانێت ئەم 
دەستكەوتە بە دەست بهێنێت، پرۆفیسۆر ))دێڤید ئەپتەر Apter بوو ، 
ئەم قەناعەتەش لە كتێبەكەیدا بە ناونیشانی))سیاسەتەكانی نوێكردنەوە 
the politicis of modernazation (( كە لە ساڵی 1965 
چاپیكردووە، رەنگیداوەتەوە ، لەم كتێبەدا جۆرە گەشبینیەكی پێشانداوە  
بەوەی كە حزبی سیاسی لەكۆمەڵگە دواكەوتووەكاندا دەتوانێت رۆڵێكی 
بنەڕەتی لە پڕۆسەی نوێبوونەوە لە كۆمەڵگە دواكەوتووەكاندا، لەمبارەوە 
ئام������اژە بەوە دەكات ك������ە هیچ رۆڵێك هێندەی رۆڵی پارتی سیاس������ی 
مەزن نییە، ئەمەش لەبەر ئەوەیەكە پارتی سیاس������ی زیاتر دامەزراوێكی 
))هاوچەرخ((انەیە لەو كۆمەڵگایانەداو، هەروەها لەبەر ئەوەی ئەو پارتە 
سیاس������یانە بە هاوشێوەی پارتە سیاسییەكانی كۆمەڵگە پێشكەوتووەكان 
دام������ەزراوە. ه������ەر ئەم ه������ۆكارەش وادەكات كە پارتی سیاس������ی ببێتە 
گرنگترین هۆكار نوێبوونەوە لەو ناوچانەی تازە پێگەیش������توون.بەمجۆرە 
دەبینی پارتی سیاس������ی زۆر بە توندی لەگەڵ هەوڵەكان نوێبوونەوە لە 
كۆمەڵگ������ە دواكەوتووەكاندا ببینێ گرێدراوەو، بە جۆرێك كە ش������ێوازی 

نوێبوونەوەكە شێوازی حزبی دامەزراو دیاریدەكات.
ئەم رۆڵەی پارتی سیاس������ی لای ))ئەپتەر(( لە بواری تەكنەلۆژیا 
و رێكخس������تن دەردەكەوێت ، واتە پارتی سیاسی لە هەموو دامەزراوەكان 
چالاكتر و كاریگەرتر دەبێت، ئەو نموونانەش������ی لەمبارەوە پرۆفیس������ۆر 
ئەپتەر ئاماژەیان پێدەكات، نموونەی پارتە سیاس������یەكان ))گانا و كینیا 
و مالی((یە. پارتە سیاس������ییەكان لەم دەوڵەتانەدا رۆڵێكی چاڵاكانەی 
راشكاوانەیان هەبووە لە بەهێزكردنی هاوبەشی سیاسی لای هاوڵاتیان و 

هەروەها هەستكردن بە بەرپرسیاریەتی هاوبەش لای هاوڵاتیان.
بەمجۆرە ئەم جۆرە پارتانە وەك پرۆفیس������ۆر ئەپتەر جەختی لەس������ەر 
دەكاتەوە ، رۆڵێكی سیستماتیكانە بۆ بونیادی هزری تازەو دامەزراندنی 
ت������ۆڕی پەیوەندی بۆ ئەم جۆرە چەمكانە دروس������ت دەكات و بەمجۆرە 
جەماوەر پێكەوە گرێدەدات و كاریگەری حەتمی لەسەر هێزی سیاسەت 

و توانایان بۆ هاندانی جەماوەر دەبێت.
بەڵام ئەم جۆرە پرۆسەی نوێبوونەوەیە لە هەمانكاتدا دەبێتە هۆكاری 
نا هاوس������ەنگی كۆمەڵگە تەقلیدیەكان كە ئەم������ەش لەو دابەش كردنە 
دێتە بوون و گرفتەكان لە میانەی هەڵس������ەنگاندنی نوێبوونەوەی تازە و 
هاتنەناوەوەی فراوانی جەماوەر بۆ جیهانی سیاسەت و خواست و ویست  

بۆ هاوبەشی كردنی سیاسی دەردەكەون.
خۆ ئەگەر بێت و نەتوانرێت ئەم داواكارییانە پر بكرێتەوە ئەوا مەترسی 
ئەوە دێتە گۆڕێ كە تەنگژەی سیاس������ی هەمەجۆر دروس������ت ببێت و 
ئەگەر ئەم تەنگژانەش بەردەوام بن ، دەبێتە هۆكاری درووس������ت بوونی 
دیاردەیەكی ترس������ناك لە هەیكەلی سیس������تەمە سیاسیەكەدا و ئەمەش 
پرۆفیس������ۆر هنتگتن Hantigton ناوی لێناوە )) هەلوەشاندنەوەی 
سیاس������ی Politic Decay(( لێرەدا بە تایبەتی رۆڵی گەوهەری 
حزب������ی سیاس������ی دەردەكەوێت ، ئەویش پێویس������ت دەبێت لەس������ەر كە 
چوارچێوەیەك������ی دامەزراوەیی پێش������كەش بكات بۆ ئ������ەوەی رێگە لەو 
هەڵوەش������اندنەوەیە بگرێت و هەروەها رێگە لە بەردەوامی ناسەقامگیری 

سیاسی بگرێت.
بەمجۆرە لە بۆچوونی پرۆفیس������ۆر هنتگتن پارتی سیاسی بریتییە 
لە ئالەتێك������ی دامەزراوەیی بۆ رووبەرووبوون������ەوەی ئەو گرفتانەی كە 
پرۆسەی نوێبوونەوە درووستی دەكات و دەكرێت بەمجۆرە دەستنیشانیان 

بكەین:-
- دەركەوتنی ناس������نامەی وەفاداری تازەو سەرەنجامیش دەركەوتنی 

هۆشیاری كۆ لەسەر ئاستە جیاوازەكانی كۆمەڵگە.
- دەركەوتن������ی دی������اردەی توندو تی������ژی كە ئەمەش پەیوەس������تە بە 

بڵاوبوونەوەی هەژاری و نەبوونی یەكسانی و نائومێد بوون.
- دەركوتنی دیاردەی گەندەڵی كە پەیوەندارە بە پڕۆسەی نوێبوونەوەی 

خێرا و درووست بوونی سەرچاوەی تازەی دەوڵەمەند بوون و نفوز.
- فراوان بوونی بۆشایی نێوان شارو لادێ.

لەم دیراسەتە كە باس لە رۆڵی نوێبوونەوەی بۆ پارتە سیاسیەكان لە 
كۆمەڵگە دواكە تووەكاندا دەكات ، دەبینی هەڵوێس������ت و بۆچوونەكانی 
زانای������ان هەمەجۆرن، بەڵام دەتوانین ئەم رۆڵە لە س������ێ ئاس������تدا پۆڵێن 

بكەین:-
- ئاستی پێكهێنانی سیاسی
- ئاستی هاوبەشی سیاسی 
- ئاستی شەرعیەتی سیاسی

بەڵام ئەو پرس������یارە گەوهەریەی دەمێنێتەوە پەیوەندارە بە: ئایا پارتی 
سیاس������ی لە كۆمەڵگە هەمەجۆرەكاندا لەم ئاستانەدا سەركەوتوو دەبێت 
ب������ۆ ئەوەی رۆڵ و ئەركی خۆی لە نوێبوونەوەی كۆمەڵگەدا بەدەس������ت 

بهێنێت؟
لە واقیعداو لەس������ەر ئەم باسە لە نێوان زانایانی سیاسەتدا وتوێژێكی 
فراوان هەیە، لەبەر ئەوەی پارتە سیاس������ییەكان لەو كۆمەڵگایانەدا، وەك 
حاڵەتێك بۆ دروس������تكردنی گۆڕانكاری دەس������تیان پێكردووە، بەڵام ئەم 
رۆڵە بە زۆری رۆڵێكی س������لبی بووە لەبەر ئەوەی ئاراستەی ئەم پارتانە 
ئاراستەیەكی هاندان و  سەرتاپاگیربووە و لە سەر بنەمای دامەزراندنی 

تاك پارتی و پێكهاتی دەسەڵاتی ناوەندی بەهێز كاریان كردووە.
ئەمە لە كاتێكدا مەزندەكان بەو جۆرەبوون كە ئەم پارتانە رۆڵی0پارتی 
گونجاو Adaptive party( بگێڕێت، واتە ئەم جۆرە لە سیستەمی 
پارتایەتی ببێتە هۆكاری بایەخدان بە خۆ گونجاندن لەگەڵ ئاراس������تە و 
بۆچوونەكان������ی جەماوەر لە پێناوی كۆكردنەوەی لایەنگیری جەماوەر و 

لە میانەی ململانێی هەڵبژاردندا.
بەمجۆرە ئەم  جۆرە ئاراستەیە بۆ بونیادی سیستەمی پارتایەتی پتەو 

لە كۆمەڵگە دوا كەوتووەكاندا كاریگەری لە دروستبوونی سیاسی 

ئایا پارتی سیاسی لە كۆمەڵگە دواكەوتووەكاندا 
هۆكارێكە بۆ نوێبوونەوەی سیاسی؟

پارتە سیاسییەكان 
لەم دەوڵەتانەدا 
رۆڵێكی چاڵاكانەی 
راشكاوانەیان هەبووە لە 
بەهێزكردنی هاوبەشی 
سیاسی لای هاوڵاتیان 
و هەروەها هەستكردن 
بە بەرپرسیاریەتی 
هاوبەش لای هاوڵاتیان

سەردانەكەی عەبدوڵڵا گول بۆ واشنتۆن

پرسیار و دڵەڕاوكێ
كڕۆكی دیداری نێوان گول و بووش"پرسی كوردو وزە"

س������ەرۆك كۆماری توركیا عەبدوڵڵا گول بە سەردانێكی فەرمی 
چووە وڵاتە یەكگرتووەكانی ئەمەریكا. بەگوێرەی ئەو زانیارییانەی لە 
ناوەندی راگەیاندنی سەرۆك كۆمارەوە راگەیانراون، لەكاتی هەڵبژاردنی 
گول بۆ سەرۆك كۆمار ئەوكاتەی لەلایەن سەرۆكی ئەمەریكا جۆرج 
بوش������ەوە پیرۆزبایی لێكرا، گول ب������ۆ ئەمەریكا داوەتكراوە. بۆیە گول 

لەسەر بانگهێشتی جورج بووش سەردانی ئەمەریكای كرد.
شتێكی سەرنجڕاكێشە بە ئەگەری هەبوونی رۆڵیان لە ئیدارەكردنی 
ئەمەریكادا، دوای هەڵبژاردنەكانی ئەمەریكا، عەبدوڵڵا گول لەگەڵ 
دیبلۆماتی دیموكراتەكان ریچارد هۆلبرۆك و وەزیری دەرەوەی پێشووی 
ئەمەریكا لەسەر ناوی دیموكراتەكان مادڵین  ئۆڵبرایت ببینێ. دواتر 
ل������ە هەندێك زانكۆو پەیمانگادا عەبدوڵڵا گول دەربارەی سیاس������ەتی 
 ،PKK توركیا بۆ رۆژهەڵاتی ناوەڕاست و پرسی وزەو نەوت و پرسی

بەتایبەت لەسەر پرسی عێراق هەڵوەستەی كرد.
ئەم سەردانەی عەبدوڵڵا گول پێش سەردانەكەی جورج بوش بوو بۆ 
رۆژهەڵاتی ناوەڕاس������ت. رۆژنامەكانی توركیا بانگەشەی ئەوە دەكەن 
كە س������ەردانەكەی عەبدوڵڵا گول بەتایبەتی بۆ كاتێكی وەكو ئێس������تا 
دانراوە، بۆ ئەوەی بوش پێش گەش������تەكەی ب������ۆ رۆژهەڵاتی ناوین، 
دەربارەی پرس������ە هەڵواسراوەكانی رۆژهەڵاتی راوێژ بە عەبدوڵڵا گول 

بكات.
هەندێك رۆژنامەی ئەمەریكی لە رۆژهەڵاتی ناوین رایانگەیاند: 
ئەمساڵ لە ئەمەریكا هەڵبژاردن هەیە، مسۆگەرە جورج بوش لەسەر 
پۆستەكەی نامێنێ، س������اڵێكی دیكە ئەمەریكا سەرۆكێكی دیكەی 

دەبێت رەنگە كۆم������اری بێت یاخود دیموكرات������ی، لەبەر ئەمەش لەم 
هەڵمەت������ەی كۆتاییدا بوش دەخوازێت هەندێك ل������ە وڵاتانی عەرەبی 
و دەوڵەتانی ناوچەكە بەش������ێوەیەكی زیاتر ل������ە دژی ئێران هانبدرێن، 
جگە لەم كارە جورج ب������وش هیچ كارێكی گرنگی نەماوە بۆ ئەوەی 
بەس������ەری بخات لە توركیا ئەم ش������رۆڤەیە ئەنجامێكی بەمشێوەیەی 
لێدەكەوێتەوە، لە كێشەكانی رۆژهەڵاتی ناوین دەوڵەتێكی وەكو توركیا 
لەگەڵ هەریەك لە س������وریاو ئێران)دوو دوژمنی سەرەكی ئەمەریكا(
هاوپەیمانێتی بەهێزی لەگەڵیان هەی������ە لەبەر ئەمەش ناتوانێت ببێتە 

هاوكارێكی جیددی و یارمەتی جورج بوش بدات.
هەمان ئ������ەو لایەنانە دەڵێن ناوەڕۆك������ی كۆبوونەوەی گول لەگەڵ 
بەرپرس������انی ئەمەریكا بۆ راوێژكردن بە عەبدوڵڵا گول نەبووە، بەڵكو 
گفتوگۆكردن بووە دەربارەی پرسەكانی عێراق و پرسی كورد. هەروەها 
ئەمەریكا لەلایەن خۆیەوە هەوڵدەدا توركیا دەربارەی پرسی وزەو نەوت 
و گاز لە دژی رووس������یاو ئێران بەلای خۆیدا رابكێش������ێت، توركیا لە 
ماوەی ئەم دواییەدا دەربارەی ئەم پرسانە هەنگاوی گرنگی هاوێشتووە 
ب������ۆ نزیكبوونەوە لە ئەمەریكا، لە بەرامب������ەردا توركیا هەوڵدەدات لە 
پرس������ەكانی عێراق و پرسی ستاتیۆی فیدراڵی كوردان و كەركووك و 
PKKو ئەمەریكا بە تەواوی بكێش������ێتە لای خۆیەوە، لەبەر ئەمەش 
رادەگەیەنرێت، لەنێو ژانتاكەی گولدا دۆس������ییەی عێراق و پرس������ی 

كەركووك و نەوت دەستووری عێراق و پرسی پەكەكە هەیە.
توركی������ا تا س������اڵێك لەمەوب������ەر داخوازییە فەرمییەكانی لەس������ەر 
كەركووك و توركمان، بە ئاشكرا لە سیاسەتی فەرمیدا دەهێنایە زمان 
بەڵام دوای ئەوەی بینیمان ئەم سیاس������ەتە نەك تەنها كوردان، بەڵكو 

عەرەبەكانیش بێزار دەكات لەبەر ئەمەش، بڕیاریاندا بە رەسمی پرسی 
كەرك������ووك باس نەكەن، تەنها باس لە مەس������ەلەیPKK و هەبوونی 

نایاساییان لە نێو خاكی عێراق كرا.
ئەوكاتەی تورك بە فەرمی باس لە هەبوونی PKK لە باكووری 
عێراق دەكەن، پێویس������تە مرۆڤ تێبگات كە هەم سیاسەتی فیدراڵی 
كوردان و هەم پرس������ی كەركووك و هەم پرس������ی دابەشكردنی داهاتی 
پەترۆڵ������ی عێراق ه������ەم پەیوەندی هەرێمی فیدرالی������زم و حكومەتی 

ناوەندی لەم مەسەلەیەدا هەیە.
دەس������ەڵاتدارانی توركیا لە رۆژی كۆبوونەوەی نێوان سەرۆك وەزیر 
ئەردۆگان و س������ەرۆك بوش لە 2007/11/5 بەدواوە زۆر شادومان و 
خۆشحاڵن بە دەستپێكردنی قۆناغێكی نوێی لە پەیوەندی نێوان هەردوو 
وڵات ، لە رێكەوتی 2003/3/11 پەرلەمانی توركیا بەڕەتكردنەوەی 
دەربازبوونی س������ەربازانی ئەمەریكا  لە خاك������ی توركیاوە بۆ عێراق، 
هاوكاری ستراتیژی نیو سەدە لە نێوان ئەمەریكاو توركیا هەڵوەشایەوە، 
بەمەش توركی������ا رۆڵێكی خراپی بینی لە پەیوەن������دی نێوان هەردوو 
وڵات������داو رۆژ بە رۆژ ئەم پەیوەندییانە ب������ەرەو خراپتر دەچوون، بەڵام 
ئەمڕۆ باس لەسەردەمێكی تازە دەكرێت، كە ئەمەریكاش وەكو توركیا 
PKK بە دوژمنی س������ەرەكی قب������وڵ دەكات و لە عێراق ئەمەریكا 
گوێدەداتە مەرج و داخوازی و پێشنیازەكانی توركیا، سەرۆك كۆماری 
توركیا عەبدوڵڵا گول بەم دڵخۆشییەوە چووە ئەمەریكا، لەسەر رێگای 
بەرەو ئەمەریكا لەكاتی قس������ەكردنیدا لەگەڵ رۆژنامەوانانی تورك، 
گول رایگەیاند لە بنیادنانی دوا رۆژی عێراقدا سیاس������ەتی هەردوو 
ولأت، بە تەواوی لەگ������ەڵ لە یەكتری كۆك و هەماهەنگە، تەنانەت 
عەبدوڵڵا گول گوتی: ئەگەر رێكخس������تنی PKK ل������ەم نێوەندەدا 
نەمێنێ دەتوانرێت یارمەتیدانی توركیا بۆ عێراق)10( ئەوەندەی دیكە 
زیاتر بكرێت، عەبدوڵڵا گول لەبارەی س������ەردانەكەی خۆی گوتیشی 
ئەمەریكا ن������ە تەنها هاوپەیمانێكی س������تراتیژی توركیایە)بەڵكو ئەو 
گرنگتری������ن هاوپەیمانە(و ئەنجامی پەیوەندی نێ������وان هەردوو وڵات 
كاریگەری لەس������ەر یەكتری دەكەن. ئەم قۆناغەی ئەمڕۆ كە ئێمە لە 
تێكۆشانداین لە دژی PKK، هەروەها ئەو پێشكەوتنانەی لە عێراق 
روو دەدەن ئەمە مانای وایە، پەیوەندی سەردەمی رابردوو بەسەرچوو و 

قۆناغێكی نوێمان دەستپێكردو متمانە لە نێوانماندا بەهێز بووە.
عەبدوڵڵا گول دەربارەی كێشەی كەركووك بانگەشەی ئەوەی كرد 
ئەمەریكاو توركیا یەك ئامانجیان هەیە، سیاس������ەتی ئەمەریكا ئەوەیە 
لە عێراقدا دەس������ەڵاتێكی مەركەزی هەبێ������ت و یەكپارچەیی خاكی 
عێ������راق پارێزراو بێت، ئەوان دەزانن پێچەوانەی ئەمە تێكچوونە یاخود 
ئەڵتەرناتیڤێكی خراپترە، رەنگە لە هەندێك خاڵی بچووكدا، جیاوازی 
هەبێت، ئێمە بۆ كەركووك خەباتی سیس������تەماتیكمان بەڕێوەبرد بەڵام 
تائێستا ناتوانین بڵێین هەموو شتێك تەواوبووە، ئێمە تەنها وەكو بینەر 
ناوەس������تین بەڵكو ئێمە باس دەكەین و ئەوەی ئێمە بەڕاس������تی بزانین 
پێداگیری لەسەر دەكەین و، بیروڕای خۆمان دەگەیەنینە ئەمەریكا.

عەبدوڵڵا گول ئاشكرایكرد ئەو لە بەرامبەر هاوكاری ئەمەریكا بۆ 
دژایەتی PKK زۆر سوپاسگوزارەو گوتی: یارمەتیدانی ئەمەریكا 
لەم مەسەلەیەدا سەرەتایی قۆناغە نوێیەكەیە، توركیا ئامادەبوو هێرش 
بكاتە سەر PKK بەڵام لەبەر ئەوەی ئاسمانی عێراق لەژێر كۆنترۆڵی 
ئەمەریكایە، بۆیە توركیا داوایكرد لەگەڵ ئەمەریكا هێرشی ئاسمانی 

ئەنجامبدات، ئەمەش خۆی لە خۆیدا سەركەوتنێكە.
)PKKعەبدوڵڵا گول گوتی: ئەگەر رێكخستنی تیرۆر)مەبەست
ەیە لەم ناوچەیە نەمێنێ یارمەتیدانی توركیا بۆ عێراق و كوردەكانی 
ئەوێ)10( قاتی دیك������ە زیاتر دەبێت لە بوارە جیاجیاكانی ئابووری، 
سیاس������ی، ئاسایش و هەموو شتێك، س������ەركۆماری توركیا دەربارەی 
مەس������ەلەی ریشەكێش������كردنی تیرۆر هەرچەندە قبوڵیكرد بە تەنها لە 
رێی میتۆدی س������ەربازی نابێت گوتی پێویستە لە هەموو بوارەكانی 
ئابووری، سیاس������ی و یاس������ایی، گۆڕانكاری بكرێت، بەشێوەیەك كە 
لێبوردنێكی گشتی دەربچێت، بەڵام گول هیچ پرۆژەیەكی دیاریكراوی 

نەدایە دەست رۆژنامەنووسان.
ئەمەش بۆ رای گشتی و بەتایبەتی كوردان دەبێتە مایەی خەیاڵ 
لەبەر ئەوەی لە بنەڕەتدا لە پرۆگرامی ئەم حكوومەتەو حكوومەتەكانی 
دیكەی توركیا ش������تێك بۆ ریفۆرم و چارەس������ەركردنی كێشەی كورد 
نەبووە، ئەوەی هەیە تەنها لەسەر كاغەزەو هەندێك قسەی كڵێشەیی و 
بازنەییەو رای گشتی پێ فریو دەدرێ و لە ئەنجامدا ئەگەر جارێكی 

دیكە شەڕ رابوەستێت ئەوا دەڵێن مەسەلەیەك بە ناوی كوردەوە 

وجودی نییە. بەهەرح������اڵ وەك چاوەڕێ دەكرا رۆژی 2008/1/8 
س������ەرۆك كۆماری توركیا عەبدوڵڵا گول، لەلایەن س������ەرۆكی وڵاتە 
یەكگرتووەكانی ئەمەریكا جورج بوش لە كۆش������كی س������پی پێشوازی 
لێكرا، كۆبووەنەوەیەكی داخراویان دەربارەی پرسە هەڵواسراوەكانی نێوان 
توركیاو ئەمەریكا س������ازكرد. دوای كۆبوونەوەكە هەردوو س������ەرۆك لە 

باخچەی كۆشكی سپی كۆنگرەیەكی رۆژنامەنووسیان سازكرد.
)PKK(جورج ب������وش رایگەیاند ئەمەریكا لە ه������اوكاری دژی
ی دوژمن������ی توركیا بەردەوام دەبێت و توركیا هاوكارێكی س������ەرەكی 
و)س������تراتیژی(یە، پەیوەندی نێوان ه������ەردوو وڵات زۆر گرنگەو ئێمە 
هەوڵدەدەی������ن ئەو پەیوەندیی������ە بەهێزتر بكەین، ب������وش گوتی: توركیا 
وانیش������اندەدات ئیس������لام و دیموكرات دەتوانن بەیەكەوە كار بكەن، بەم 

رۆڵەی توركیا دەبێتە پردێك لە نێوان ئەوروپاو جیهانی ئیسلامی.
هەروەه������ا بوش راگەیاند كە ئەوان لەگەڵ عەبدوڵڵا گول دەربارەی 
پرس������ی یارمەتیدانی توركیا بۆ مس������ۆگەركردنی سەرچاوەكانی وزە 

گفتوگۆیان كردووە.
"قسەكانی گول"

دوای جورج بوش، عەبدوڵڵا گول بەمش������ێوەیە قسەیكرد: شەڕی 
هاوبەش������مان لە دژی PKK بەردەوام دەبێت، من دەربارەی هاوكاری 
ئەمەریكا سوپاس������ی س������ەرۆك بوش دەكەم، دواتر ئێمە لە بوارەكانی 
ئاس������ایش و وزەو كێشەكانی رۆژهەڵاتی ناوین هەماهەنگی دەكەین و 

بەیەكەوە كار دەكەین.
پێشتریش سەرۆك كۆمار عەبدوڵڵا گول لە كۆشكی سپی سەردانی 
جێگری س������ەرۆك بوش)دیك چینی( كردبوو، لەم سەردانەدا وەفدی 
توركیا پێكهاتبوون لە هەریەك وەزیری وزەو س������ەرچاوە سروشتییەكان، 
باڵێوزی توركیا لە واش������نتۆن بەشێوەیەكی گش������تی پرسەكانی وزەو 
پەترۆڵ و گاز گفتوگۆیان لەبارەیەوە كرا، هەروەها یەكێك لەم پرسانەی 
كە گفتوگۆی لەبارەوە كرا ئامادەكاری بۆ پرۆژەی گەیاندنی پەترۆڵ 

و گازی عێراق لەسەر خاكی توركیاوە بۆ ئەوروپا.
بۆ رۆژی دواتر عەبدوڵڵا گول لە شوێنی حەوانەوەی خۆی ژەمی 
بەیان������ی لەگەڵ كۆندالیزا رایس خوارد، بۆ رۆژی س������ێیەمیش گول 

ژەمی بەیانی لەگەڵ وەزیری بەرگری)رۆبەرت گیتس( خوارد.
"پرسی وزەو مەسەلەی كورد كڕۆكی كۆبوونەوەكان بوون"

ئاژانس������ی ئەن������ادۆل رایگەیاند كە لە تێكڕایی ئ������ەم كۆبوونەوانە 
PKK بەتایبەتی ل������ە كۆبوونەوەی نێوان بوش و گول مەس������ەلەی
و عێراق و رۆژهەڵاتی ناوین، مەس������ەلەی ئەفغانس������تان و پاكستان، 
ئاسایشی پاراستنی سەرچاوەكانی وزەو پەیوەندی هاوبەشی دیموكراتی 
گفتوگۆیان لەسەركرا، عەبدوڵڵا گول دوای كۆبوونەوەكە)كۆبوونەوەی 
لەگ������ەڵ ب������وش( ل������ە میوانخانەكەی خ������ۆی بۆ میدی������ای توركیا 
كۆبوونەوەیەكی س������ازكردو لەمبارەیەوە رایگەیاند: كە پرسی PKKو 
پرسی كوردان یەكێك لە خاڵە گرنگەكان بووەو وتووێژی لەسەركراوە.

گ������ول گوتی: ب������وش رایگەیاندووە ك������ە ئەمەریكا ل������ە نزیكەوە 
هەنگاوەكان������ی ریف������ۆرم و دیموكراتیبوون������ی توركی������ا تاقیبدەكات و 
داوایكردووە ئەم ریفۆرمانە قوڵت������ر بكرێنەوە، راگەیاندنەكانی توركیا 
ئاشكرایان كرد دەربارەی پرسی عێراق بوش داوای لە توركیا كردووە، 
پەیوەندییە دراوس������ێیەكان ئاسایی بكرێنەوە بەتایبەتی لەسەر بنەمای 
دەستووری عێراق پەیوەندی رەسمی و ئاسایی لەگەڵ دەسەڵاتدارانی 
باكووری عێراق)هەرێمی كوردس������تان( دابنێت، دەبارەی مەس������ەلەی 
PKK و پرس������ی كورد ئەمەریكا داوای لە توركیا كردووە دەس������ت 
بە ریفۆرمی دیموكراتی بكات و چارەس������ەری سیاس������ی دوورمەودا 

بدۆزێتەوەو ئیتر كاتی ئەوە هاتووە.

كۆشكی سپی: كاتی چارەسەری سیاسی هاتووە
گوتەبێژی كۆش������كی سپی)dana perino( لە واشنتۆن پێش 
كۆبوونەوەی عەبدوڵڵا گول و جورج بوش كۆنگرەیەكی رۆژنامەگەری 
س������ازكرد و هەندێك زانی������اری دەرب������ارەی ناوەڕۆك������ی كۆبوونەوەكە 

راگەیاند.
 PKKرایگەیاند: س������ەبارەت بە مەسەلەی )dana perino(
كاتی چارەس������ەری سیاس������ی درێژخایەن هاتووە،)perino( گوتی: 
كۆبوون������ەوەی گ������ول و بوش لە ئەنجامی ه������اوكاری و هاوپەیمانێتی 

دوورودرێژی نێوان هەردوو وڵات سەرچاوە دەگرێ.
)perino( گوت������ی: پش������تگیركردنی دیموكراس������ییەتی ت������ازە 
پێگەیش������توو، پشتگیری ئاش������تی و ئارامی لە بەرژەوەندی هاوبەشی 
ئەمەریكاو توركیادایە، گوتەبێژی كۆشكی سپی بانگەشەی ئەوەشی 
كرد ك������ە لە ئۆپەراس������یۆنی دژی PKK تائێس������تا زۆر وردبینانەو 
ئەنجام������دراوەو تەنها لە بارەگاكان������ی PKK دراوە) یاخود ئامانجی 

مەدەنی نەپێكاوە(.
)perino( رایگەیاند: لەگەڵ توركیا لەنێو دیالۆگێكی باش������دان 
و یەكێك لە ئامانجەكان ئەوەیە چارەس������ەرییەكی درێژخایەن بدۆزنەوەو 
گوتی)مەس������ەلەیPKK كاتێك������ی زۆر دەخایەنێت و ئێس������تا كاتی 

چارەسەری هاتووە(.
جەنگیز چاندار: لە دیدارەكەی بوش و گول
باسی چارەسەركردنی پرسی كورد كراوە

رۆژنامەوان و نووس������ەری بەناوبانگی توركی������ا جەنگیز چاندار لە 
گوتاری ئەمڕۆی خۆیدا كە ل������ە رۆژنامەی)ریفرانس( بڵاوكراوەتەوە 
باس لە س������ەردانی س������ەرۆك كۆمار عەبدوڵڵا گول ب������ۆ ئەمەریكا و 
چارەس������ەری سیاسی پرس������ی كورد دەكات، چاندار دەستنیشان دەكات 
لە)oval ofise( لە نێوان بوش و گول مژاری چارەسەری سیاسی 
و چارەس������ەری فراوان وتووێژیان لەس������ەركراوە، بەڵام گول لەبەر نەژاد 
پەرستەكان و سیاسەتی ناوەخۆیی بە توندی ئەمە رەتدەكاتەوە، چاندار 
قەناعەتی خۆی دەربارەی وتووێژكردن لەس������ەر پرس������ە سیاس������ییەكان 
دەبەستێتەوە بە وتەبێژی كۆشكی)چانكایا( سەرۆك كۆماری توركیاو 

ماڵپەڕی كۆشكی سپی.
چاندار دەنووسێت ئێمە دەتوانین چەند شتێك بزانین:

-1 ئەمەریكا لەگەڵ چارەسەری سیاسییانەی پرسی كوردە.
-2 لەم چوارچێوەیەدا لەبەر هەندێك هۆكاری س������تراتیژی پێویستە 
توركیا لەگەڵ س������ەرۆكایەتی كوردان لە عێراق دیالۆگ رێكبخات و 

هاوكاریان بكات.
-3 ئەمەریكا ئەم تێڕوانینانەی خۆی رادەگەیەنێتە توركیا بەڵام ئەو 

وەكو مەرجێك سەیری ناكات.
چاندار لەسەر هەڵوێستی ئەردۆگان و حكومەتی AKP راوەستاو 
دەستنیشانیكرد ئەردۆگان لە خاڵەكانی ساڵی 2005 زۆر دواكەوتووانەتر 
سیاس������ەت دەكات.. چاندار بەمشێوەیە بەردەوام دەبێت: من خۆم لەنێو 
بەرەی)ئۆپێمیستەكان(دام، دەست لەوە بەردەن حكومەت خۆی خاوەنی 
چارەسەرییەكی فراوان بێت، من لە حكومەتدا نابینم لەنێو ئامادەكاری 
جیددیدا بێت، س������ەرباری ئەمەش ئ������ەردۆگان بە گوێرەی بەڵێنەكانی 

ساڵی 2005 زۆر بەرەو دواوە گەڕاوەتەوەو پاشەكشێی كردووە.
 هەروا چاندار رەخنە لە سیاسەتی ئەم دواییەی حكومەت دەگرێت 
و دەنووس������ێت: تا ئەوكاتەی پرس������ی كورد وەكو پرسی ناسنامە سەیر 
نەكرێت، بەگوێرەی ئەم راستییە یاساكان هەموار نەكرێت ئێمە ناتوانین 
باس لە چارەسەرییەكی فراوان بكەین بۆ ئەوەی ئەمە ئەنجامگیر بێت، 
پێویستیمان بە ستراتیژێكی روون و ئاشكرا هەیە، ئەمەش پێویستی بە 

بڕیارێكی سیاسی ئازایانە هەیە.

دانا پێرینۆ

ئەمریكا بۆی دەركەوت بە مۆڵەتنامەكەی بۆ 
سوپای توركیا تەنیا دۆستەكانی لێك زویر كرد

د. دێنیس ناتاڵی پسپۆر لەبواری پەیوەندییە نێودەوڵەتییەكان بۆ گوڵان:

ناتاڵی، پسپۆر   د. دێنیس 
لەزانستی سیاسەت و پەیوەندییە 
بەڕەچەڵ������ەك  نێودەوڵەتیی������ەكان 
خەڵك������ی ویلایەتی نیوجێرس������ی 
ئەمریكای������ە و م������اوەی زیات������ر 
لە 10 س������اڵ لەپاری������س ژیانی 
س������اڵی -1989  بەس������ەربردووە. 
پاكستان  سنووری  لەسەر   1991
ڕێكخراوە  لەگەڵ  ئەفغانستان  و 
ئەمری������كا  ناحكوومییەكان������ی 
ه������اوكاری مرۆیی پێشكەش������ی 
ئەفغانس������تان  پەناهەندەكان������ی 
ك������ردووە. بۆ یەكمجار لەس������اڵی 
تەلەڤزیۆن������ەوە  لەڕێ������ی   1991
بەك������ورد ئاش������نا ب������ووە و دواتر 
لەبارەی ك������وردەوە زانیاری زیاتر 
 1992 لەس������اڵی  كۆدەكات������ەوە، 
بڕیاردەدات بۆ یارمەتیدانی كورد 
سەردانی كوردستان بكات لەكاتی 
هەڵبژاردنەكان.  بەڕێوەچوون������ی 
لەمایسی 1992 لەگەڵ هەریەك 
لەبەڕێ������زان س������ەرۆك بارزانی و 

تاڵەبانی دیداری ئەنجامداوە. 
خات������وو دێنیس ناتاڵی پێیوایە 
هەرێم������ی كوردس������تان بەبەراورد 
لەگ������ەڵ 16 س������اڵ لەمەوب������ەر 
پێش������كەوتنێكی  و  گۆڕانكاری 
بەرچاوی بەخۆوە بینیوە و خۆی 
بەشاهێدحاڵی ئاڵوگۆڕە خێراكانی 
كوردستان دەزانێت. ناوبراو تائێستا 
2 كتێبیش������ی لەبارەی كێش������ەی 

كورد نووسیوە:
-1 كتێبی "كورد نەتەوەی بێ 

دەوڵەت".
-2 كتێب������ی "نیمچە دەوڵەتی 

كورد" كە ئێستا لەژێر چاپدایە.
لەدیدارێكدا  ناتاڵ������ی  خانمی 
دواییەی  ئ������ەم  ئاڵوگۆڕەكان������ی 
ڕەوش������ی سیاس������یی هەرێم������ی 
لەگەڵ  ناوچەكەی  و  كوردستان 
گ������وڵان تاوتوێك������رد و ڕووناكی 
خس������تە س������ەر ئاكامی سەردانە 
هەری������ەك  دیپلۆماس������ییەكەی 
لەعەبدوڵ������ڵا گول بۆ واش������نتۆن 
ب������ۆ ڕۆژهەڵاتی  و جۆرج بوش 

ناوین.

* لەم مانگەدا دوو سەردانی دیپلۆماسی لەڕۆژەڤی توركیا و جیهاندایە، 
سەردانی گول بۆ ئەمریكا و سەردانی بوش بۆ ڕۆژهەڵاتی ناوین.. عەبدوڵڵا 
گول سەركۆماری توركیا لەكاتی سەردانەكەیدا بۆ واشنتۆن ئاماژەی بەوەكرد 
كە زاڵبوونی دەس������ەڵاتی كوردی بەسەر كەركووك بۆ توركیا هێڵی سوورە و 
ئەنقەرە بەهیچ شێوەیەك دەست لەمەسەلەی كەركووك هەڵناگرێت. ئێوە چی 

لەئاكامی سەردانەكەی گول بۆ واشنتۆن دەخوێننەوە؟
سەردانەكەی گول بۆ ئەمریكا، دوای سەردانە ستراتیژییەكەی ئەردۆگان 
دێت بۆ كۆش������كی س������پی كە توان������ی مۆڵەتی ئەمریكا بەدەس������تبهێنێ بۆ 
ئەنجامدان������ی ئۆپەراس������یۆنێكی هەوایی لەدژی چەكداران������ی پەكەكە، كە 
دواتر س������ەرجەم هەوڵەكانی توركیا ناكام دەرچوون لەو ئۆپەراسیۆنانە و تەنها 
خەڵكانی مەدەنی و بێتاوان بوونە قوربانی ئەو سیاس������ەتە. پێموایە واشنتۆن 
گەیشتۆتە ئەو بڕوایەی كە چارەسەری سەربازی ناتوانێ ببێتە ئاڵتەرناتیڤی 
كێش������ە و ئاڵۆزییەكان. لەبەرئەوەی ئەو كێشانە لەبنەڕەتەوە ڕەهەندی سیاسی 
قوڵی������ان هەیە و پێویس������تی بەڕێبازی ئاش������تیخوازانە و دیموكراتیانە هەیە. 
لەبەرئەوە واشنتۆن و ئەنقەرە باش دەزانن كە دەوڵەتی توركیا چیتر تەحەمولی 
ئەو گێژاوە ناكات كە چەند س������اڵێكە تێیدا دەژی، چونكە ڕەنگە ئەو گێژاوە 
دەرەنجامی زۆر ترسناكی لێبكەوێ�ەوە و بۆ هەردوولا ببێتە كابوس كە ڕەنگە 
سەرجەم هاوكێشە سیاسییەكانی ڕۆژهەڵاتی ناوین سەروبن بكاتەوە. چونكە 
مەسەلەی كورد مەسەلەیەكی سیاس������ی نێودەوڵەتییە و كێشەی 40 ملیۆن 
ئینس������انە لەڕۆژهەڵاتی ناوین كە لەهەموو مافێكی سیاسیی و كولتووری 

بێبەش������كراون، بۆیە چیتر ئەمریكا و یەكێتی ئەوروپاش ناتوانن لەئاست ئەو 
مەسەلەیە چاو دابخەن.

من لەو باوەڕەدام ئەگەر پرسی كورد لەتوركیا بەرەو چارەسەری سیاسیی 
ب������ڕوات ئەوا زۆر ش������ت لەهەرێمی كوردس������تان گۆڕانیان بەس������ەردا دێت و 

لەسەرووی هەموویانەوە بەقازانجی هەرێمی كوردستان دەشكێتەوە. 
* ئەی س������ەردانی ئەمجارەی سەرۆك بوش بۆ ڕۆژهەلاتی ناوین چۆن 

دەبینی؟
- ئەم س������ەردانە مەغزاك������ەی جیاوازترە لەجاران. ئەمج������ارە بوش پێش 
كۆتاییهاتنی دەسەڵاتی خۆی دەخوازێ پرۆسەی ئاشتەوایی لەڕۆژهەلاتی 
ناوین ئەنجامگیر ببێت بۆئەوەی لەكۆتایی ئەمس������اڵ 2 دەوڵەتی ئیسرائیلی 
و فەڵەس������تینی دروست بێت و بەئاش������تی و تەبایی لەتەك یەكتری وەكو دوو 

دراوسێ بژین.
ئەمری������كا و كۆمەڵ������گای نێودەوڵەت������ی چیتر ناتوانێ لەئاس������ت زوڵمی 
نەتەوەكان������ی سەردەس������ت بەرامبەر نەتەوە بێ دەوڵەتەكان تەماش������اكەر بێت. 
ئەمڕۆ مەس������ەلەی كورد لەڕۆژهەلاتی ناوین هەیە، مەسەلەی فەڵەستین و 
حزبوڵڵا هەیە. چیتر ناكرێ ئەو مەسەلانەی ئەمریكا حەزیان لێناكات پێیان 
بگوترێ تیرۆریس������ت. بۆیە دەبێ هەموو كێشەكان لەرێی میتۆدی ئاشتی و 

دیموكراتییەوە چارەسەر بكرێن.
 بەدیدی من چارەسەركردنی كێشەی فەڵەستین بۆ بۆ عێراق و كوردستان 

زۆر گرنگە. كوردەكان دەتوانن بڵێن دوای سێ دەیەیە كێشەی فەڵەستین 

چارەس������ەر بووە، ئەمجارە نۆرەی ئێمەیە، بەتایبەتی بۆ كوردەكانی توركیا 
و پارچەكان������ی دیكە گرنگ������ی و تایبەتمەندیی خۆی هەی������ە. هەروەها بۆ 

بنكۆڵكردنی مەسەلەی تیرۆریزم لەڕۆژهەلاتی ناوین. 
* لەگەڵ دەس������تپێكردنی س������اڵی نوێ بارگرژییەكانی نێ������وان توركیا 
و هەرێم������ی كوردس������تان قوڵتربوونەوە و توركیا بەت������ۆپ و ڕۆكێت وەڵامی 

داخوازییەكانی كوردانی دایەوە، چ سەرنجێكت لەو بارەیەوە هەیە؟
- تۆپباران������ی توركیا ب������ۆ ناوچەكانی حكوومەتی هەرێمی كوردس������تان 
ش������تێكی تازە نییە. بۆ یەكەمجار كاتێك لەس������اڵی 1992 هاتمە كوردستان 
بینیم توركیا ناوچەكانی كوردستانی بەسەختی لەدژی چەكدارانی پەكەكە 
بۆردومانكردووە، كە ئاس������ەوارێكی س������لبی لەس������ەر ئابووری كوردستان و 
وێرانكردنی گوندەكانی هەرێمی كوردس������تان بەجێهێشت. من پێموایە پەكەكە 
بەهانەیەكە لەدژی هەرێمی كوردستان بەكاردەهێنرێت، لەبەرئەوەی هەرێمی 
كوردستان لەگەشەسەندنێكی سیاسیی و ئابووری و كولتووری بەردەوامدایە، 
كە بەداخەوە توركیا لەو پێشكەوتنانەی هەرێمی كوردستان قەڵس و نیگەرانە 
و بەمەترس������ییەكی دادەنێت لەس������ەر ئایندەی وڵاتەكەی، كە من پێموایە ئەو 
ترس و نیگەرانییەی توركی������ا هیچ كاتێك لەجێگای خۆیدا نییە. لەبەرئەوە 
گەورەترین گرفتی توركیا ئەوەیە كە لەسۆنگەیەكی ئەمنی و سەقامگیرییەوە 
وەك هەڕەشەیەك بۆ سەر ئاسایشی وڵات دەڕوانێتە پێشكەوتنەكانی هەرێمی 
كوردستان، نەك لەڕوانگەی پێوەندی دراوسێیەتی باش و جموجۆڵی ئابووری 
و بازرگانیی������ەوە. بۆی������ە هەتاكو توركیا ئەو زهنییەت������ەی خۆی نەگۆڕێت 
و ڕاس������تییەكانی هەرێمی كوردس������تان نەبینێت و توێژ و دانوس������تان لەگەڵ 
سەركردایەتی كوردستان نەكات ئەوا مومكین نییە ئاڵۆزییەكان خاو ببنەوە.

لەڕاستیدا من هیچ مانایەك بەو وەهم و بەدگومانییەی توركیا پەیوەست 
بەكوردەكانەوە نابەخش������م و هیچ كاتێك ئەو دڵەڕاوكێیانەی توركیا سەبارەت 
بەهەرێمی كوردس������تان لەجێ������ی خۆیدا نابینم، چونكە هەرێمی كوردس������تان 
هەمیش������ە دەرگاكانی گفتوگۆی بەواڵایی هێش������تۆتەوە و بەردەوام دەستی 
دۆس������تایەتی بۆ توركیا درێژكردووە. بەڵام هێزە شاراوەكانی دەوڵەتی توركیا 
ناهێڵ������ن نزیكایەتی دیموكراتیانە و دیالۆگ������ی بونیاتنەرانە لەگەڵ هەرێمی 

كوردستان دروست بێت و پێوەندی و دانوستانەكان كەناڵیزە ببن.
* وەكو هێمات بۆ كرد، ئەو هێرشە ئاسمانییانە لەژێر چاودێری لۆجستی 
و ئیس������تیخباراتی ئەمریكاوە بووە، ئێوە هەڵوێس������تی ئەمریكا لەبارەی ئەو 

موداخەلە سەربازییە چۆن هەڵدەسەنگێنن؟
- ئەمریكا لەڕابردوودا 2 جار پش������تی لەكورد ك������ردووە، لەگەڵ ئەوەی 
پەیوەندی لەگەڵ ك������وردان هەبووە بەڵام خیانەتی لێك������ردوون. لەبەرئەوەی 
لۆژیكی ئەمریكا لەڕۆژهەڵاتی ناوی������ن لۆژیكێكی پراگماتیكیانەیە، نەك 
لەسەر بنەمای ویژدان و ئەخڵاقی سیاسیی. كاتێك ئەمریكا لەساڵی 2003 
هاتە عێراق بۆ بەرژەوەندییەكانی خۆی هات نەك بۆ خاتری كوردان. هەندێ 
ك������ەس لەئەمریكا پێیانوای������ە ئەمریكا نابێ بەرژەوەندییە س������تراتیژییەكانی 
لەگ������ەڵ توركیا بكاتە قوربانی كوردان. بەڵام م������ن دەڵێم پەیوەندی لەگەڵ 

هەردووكیان گرنگە.
ئێس������تا هەڵمەتی هەڵبژاردنەكان لەئەمریكا بەڕێ������وە دەچێ. گرنگترین 
مەسەلە لەهەڵبژاردنەكانی ئەمریكا مەسەلەی ئابووری و مەسەلەی عێراقە، 
كە زۆر لایەن لەئەمریكا دەخوازن مەس������ەلەی عێراق لەئەمریكا كۆتایی پێ 
بێت بۆئەوەی س������ەرمایەگوزاری ئەمریكا لەڕۆژهەڵاتی ناوین بەگەڕبخرێت 
و دەست بەجموجۆڵی بازرگانی بكرێت لەو هەرێمە. بۆیە وردە وردە ژمارەی 
س������ەربازەكانی ئەمریكا لەعێراق كەم دەكرێتەوە و چاوەڕێ دەكرێ لەكۆتایی 
ساڵای 2008 ژمارەی سەربازانی ئەمریكا لەعێراق بۆ 130 هەزار سەرباز 

كەم بكرێتەوە.
* بەبۆچوونی تۆ توركیا چ ئامانجێكی لەو هێرشە سەربازییانە بۆ سەر 

هەرێمی كوردستان هەیە؟
- ئامانجی توركی������ا پاوانخوازییە. توركیا دەیەوێ هەرێمی كوردس������تان 
لەژێ������ر كۆنترۆڵ������ی خۆی������دا بمێنێتەوە و كەرك������وك نەكەوێت������ە ژێر ركێفی 
كوردانەوە. بەتێڕوانینی من ئامانجی توركیا لەو هێرش������انە هەمان ئامانجی 
كۆڵۆنیاڵیزم������ی بەریتانیا ب������وو كاتێك لەس������اڵی 1918 عێراقی داگیركرد. 
توركیا زۆر ئامانجی دیكەی لەم ئۆپەراس������یۆنە هەواییە هەبوو، لەسەرووی 

هەموویانەوە چاوترساندنی دەسەڵاتدارانی هەرێمی كوردستان بوو، لەكاتێكدا 
بەرپرسانی حكوومەتی هەرێمی كوردستان لەبەغدا سەرگەرمی تاوتوێكردنی 
پرس������ە هەڵواس������راوەكانی وەك ماددەی 140 ی دەستوور و قانوونی نەوت و 
گاز و مەسەلەی مانەوەی هێزەی پێشمەرگەی بوون لەگەڵ دەسەڵاتدارانی 
حكوومەتی ناوەندی. بۆیە توركیا لەڕێی ئەو ئۆپەراس������یۆنانەوە پەیامێكی 
هەڕەش������ەئامێزی دایە بەرپرسانی كورد كە ئەنقەرە چیتر لەئاست جموجۆڵ و 
پێشكەوتنەكانی هەولێر بێدەنگ نابێت. بەڵام ئێستا ئەمریكا بۆی دەركەوتووە 
كە لەو هەنگاوەیدا هەڵەی كردووە، بەتایبەتی دوای گوشارهێنانی بەرپرسانی 
كورد بۆ واشنتۆن. بۆیە ئەمریكا بۆی دەركەوت دۆستەكانی خۆی لێك زویر 

كرد. 
* پێتوایە هێزە شاراوەكانی دەوڵەت كێن؟ 

- ئەو هێزانەی كە لەنێو دەوڵەتی توركیا لەپشت پەرەوە ئیدارەی كار دەكەن 
و دەخوازن ڕێڕەوی ڕاستەقینەی دەوڵەت بگۆڕن و سەركێشی شەڕ و ئاشووب 
دەك������ەن. لەبەرئەوەی هیچ كاتێ������ك بەرژەوەندی ئەو هێزان������ە لەهاتنەكایەی 
سەقامگیری و پێش������كەوتنەكاندا نییە، بەڵكو بەرژەوەندییەكانیان لەمانەوەی 
ئاڵۆزی و پش������ێویدا مسۆگەر دەبێت. ئەو هێزانە نایانەوێ توركیا بچێتە نێو 
دەروازەی ئەوروپا و گرفتەكانی لەگەڵ كوردەكان و توركە قوبرس������ییەكان و 

ولاتانی دراوسێ بەكۆتا بێت و پرۆسەی ڕیفۆرمسازیی ئەنجامگیر ببێت.
هێزی شاراوەی دەوڵەت نایانەوێ س������وپای توركیا لەبن پەرسپێكتیڤ و 
فەرمایشتەكانی حكوومەتی مەدەنی هەڵسوكەوت بكات. بۆیە توركیایەكی 
دیموكراتی������ك هیچ كاتێك لەبەرژەوەندی ئەوان������دا نییە و پێگە و هەژموونی 

ئەوان لەژیانی سیاسیی وڵات تەنگ دەكات.
*دوا پرسیارم لەسەر دواخستنی ڕیفراندۆمی كەركەووكە. وەك دەزانرێ 
ڕیفراندۆمی كەركووك بۆ م������اوەی 6 مانگی دیكە درێژ كرایەوە، بەمەش 
خەڵكی كوردستان دڵگران و مەئیوس بوونە لەوەی ئیدی كەركووك بگەڕێتەوە 
سەر ئیدارەی هەرێمی كوردستان، لەم سۆنگەیەوە پێتوایە ئەركی سیاسەتی 

كورد لەبەرامبەر دۆسێی كوردستانیبوونی كەركووك چی دەبێت؟
- پێش هەموو ش������تێك دەبێت سیاس������ەتی كوردی لەئاس������ت مەسەلەی 
كەرك������ووك دوور بێ������ت لەئەقڵییەت������ی قۆرخخوازی������ی و تاكڕەویی، بەڵكو 
دەب������ێ بەڕۆحێكی دیموكراتی و پلۆرالیانە نزیكی ئەو مەس������ەلەیە ببێتەوە 
و بەرنامەیەك������ی دیموكراتیانەی هەبێت بۆ هەموو نەتەوەكانی ئەو ش������ارە. 
لەبەرئەوەی ئەو مەس������ەلەیە لەڕێی توندوتیژیی و دەمارگیرییەوە چارەسەر 
ناكرێت، كە خۆشبەختانە تائێستا كورد خۆی لەو سیاسەتە دوورخستۆتەوە. 
بۆیە ڕەوش������ی كەركووك ئێس������تا زۆر هەس������تیارە و دەتوان������ێ وەك بۆمبا 
بتەقێتەوە. لەبەرئەوە دەبێ كورد جارێ ناسیۆنالیزمەكە هەڵگرێ بۆ دوایی. 
بەبڕوای من دەبێ س������ەركردایەتی كوردی دەستپێشخەرییەكی وا بكات كە 
توركیاش لەمەس������ەلەی كەركووكدا ببێتە خ������اوەن ڕۆڵ، بەڵام چۆن؟ دەبێ 
سیاس������ەتی كوردی هەوڵب������دات كۆمپانیاكانی توركی������ا لەئاوەدانكردنەوەی 
كەركووك و گرێبەندەكان بەش������داری پێبكات، چونكە لەسەردەمی ئەمڕۆدا 
ئابووری ڕۆڵێكی دینامیك������ی دەگێڕێت لەخاوكردنەوەی گرژییەكان. بۆیە 
دەسەلاتدارانی هەرێمی كوردستان نابێت بڵێن: " كەركووك تەنها بۆ ئێمەیە و 
تەواو..". پێموایە ئەو لۆژیكە خزمەتی چارەسەركردنی مەسەلەی كەركووك 
ناكات، لەبەرئەوە دەبێت لەلایەنی ئابوورییەوە تەوافق )(ێك هەبێت كە هەموو 
نەتەوەكانی كەركووك بەشداربن و هیچ لایەك وا هەست نەكات كە زەرەرمەند 

بووە.
هەرەوەها نابێت ئێمە ئەو ڕاس������تیەش لەبیر بكەی������ن كە دەوڵەتی توركیا 
دەروازەیەكی س������تراتیژی گرنگە بۆ كوردس������تان، كە هەرێمی كوردس������تان 
دەبەستێتەوە بەجیهانی ڕۆژئاوا. من سەرنج دەدەم هەرێمی كوردستان زۆربەی 
كەلوپەلە ئابوورییەكانی لەوڵاتی توركیا بۆ دێت. سەیری سوپەرماركێتەكان 
دەكەی������ت لێوانلێوە لەكەلوپەل������ی توركی، بۆیە جارێ ماویەتی س������تاتوی 

كوردستان لەڕووی ئابوورییەوە لەسەر پێیەكانی خۆی بوەستێت.
پێموای������ە كورد تەنه������ا لەڕێیبازاڕێك������ی ئازاد و س������ەرمایەگوزاریی و 
مەسەلەی گرێبەندەكانی نەوت و گاز دەتوانن سەربەخۆیی ئابووری دروست 
بكەن. س������ەردەمی ئەمڕۆ سەردەمی دەسەڵاتی ئابوورییە، بۆ ئەو سەردەمە 

دەسەڵاتی ئابووری زۆر لەدەسەڵاتی سیاسیی و سەربازی گرنگترە. 

گوڵان لە بەدواداچوونی ستوونێكی واشنتۆن پۆستدا:

رۆژنامەنووس������ی بەناوبانگی جیهانی داڤید ئیگناتۆس ئەو س������توون 
نووسە بەناوبانگەی رۆژنامەی واشنتۆن پۆستە كە هەفتانە دوو جار 
س������توونی خۆی بڵاودەكاتەوەو ستوونەكانیشی لەسەر ئاستی رووداوە 
گەرمەكانی جیهان لەلایەن سیاس������ەتمەندار و س������ەرۆك دەوڵەتەكانەوە 

حسابی لەسەر دەكرێت.
ئیگناتوس لەساڵی 1999 ەوە لە لاپەڕەی Op-ed واشنتۆن پۆست 
بۆچوونەكانی بڵاودەكرێتەوەو نووسینەكانیش������ی تایبەتن بە سیاسەتی 
جیهان������ی و ئابووری و كاروباری نێودەوڵەت������ی و هەروەها یەكێكە لە 

رۆژنامەنووسە سەرەكییەكانی ئینتەرناشناڵ هیرالد تریبۆنیش.
پێ������ش ئەوەی ئیگناتۆس بێتە ستووننووس������ێكی جیهانیش پەیامنێری 
هەواڵ������ەكان بووەو لە ش������ەڕی رزگاركردنی كوێتدا لە س������اڵی 1991 

خەڵاتی پۆلیتزری وەرگرتووە.
پێش ئەوەی بگوازرێتەوە بۆ واشنتۆن پۆست، رۆژنامەنووس ئیگناتوس 
ماوەی 10 س������اڵ لە رۆژنامەی وۆڵ ستریت جۆرناڵ كاریكردووە و 
 CIA هەواڵەكانی ئەنجومەنی سەنات و دادگای باڵای ئەمەریكی و

بۆ وۆڵ ستریت جۆرناڵ گواستۆتەوە.
داڤید ئیگناتۆس یەكێكە لەو نووس������ەرانەی واش������نتۆن پۆس������ت كە 
گرێبەستی لەگەڵ رۆژنامەی " الشرق الاوسط " رۆژێك پاش ئەوەی 
ستوونەكەی لە واشنتۆن پۆست بڵاودەكرێتەوە لە "الشرق الاوسط "یش 

بە زمانی عەرەبی بڵاودەكرێتەوە.
لە رۆژی 9-1-2008 داڤید ئیگناتۆس س������توونێكی بەناوونیش������انی 
"A surge aginsf maliki" لە واش������نتۆن پۆست بڵاوكردەوە 
ئەم ناوونیش������انەش واتە هەوڵەكانی دژی مالیك������ی لە زیادبووندان، 
هەمان ستوونی بەناوونیشانی "ئەمەریكا بۆ مالیكی: ناكرێت بە تەنیا 
حوكمڕانی بكەیت" بە زمانی عەرەبی لە رۆژنامەی "الشرق الاوسط" 

هەیە یش لە رۆژی 10-1-2008 بڵاوكرایەوە.
لەم ستوونەدا كە گولان بە پێویستی زانی بۆ خوێنەرانی دەقەكەی بە 
كوردی بڵاوبكاتەوە، ئیگناتۆس ئاماژە بەوە دەكات ئەو هەوڵانە زیاتر 
لەلایەن كوردەوە دەدەرێ������ن لەبەر ئەوەی د.مالیكی لە هاوینی رابردوو 

كۆمەڵێك بەڵێنی بە كورد داوە وەك: 
-1پەسەند كردنی یاسای نەوت بەڵام پەسەند نەكرا.

-1یاس������ای دەس������ەڵاتی هەرێمەكان دەخاتە بواری جێبەجێكردن بەڵام 
نەیكرد.

-2بەڵێن������ی دابوو ماددەی 140ی دەس������توور جێبەجێ بكرێت، بەڵام 
ئەویش دواخرا.

ئەوانە هەمووی هاوكاتن لەگەڵ هێرشەكانی توركیا بۆ سەر هەرێمی 
كوردستان "كە بێگومان لەمەشدا حكوومەتی مالیكی هەڵوێستی وەك 

پێویست نەبوو".
گ������وڵان كە زۆر لە نزیكەوە بایەخ بە دۆس������یەی رۆژهەڵاتی ناوین و 
گۆڕانكارییەكانی عێراق دەدات و، راس������تەوخۆ پەیوەندی بەردەوام بە 
پسپۆران و سیاس������ەتمەدارانی عێراقی و كوردستانی لەسەر ئەم پرسە 
گرنگە هەیە و لە ژمارەی رابردووشدا راپۆرتێكی هەبووەبە ناوونیشانی 
"ئەگ������ەر مالیكی نەتوانێ������ت گۆڕانكاری ب������كات، حكوومەتەكەی 
رووبەڕووی گۆڕین دەبێتەوە" واتە هەتا ئێس������تا سەركردایەتی سیاسی 
كوردس������تان و لیستی هاوپەیمانی كوردستان بەو ئاستە لە حكوومەتی 
مالیكی نائومێ������د نەبوون كە پەنا بۆ گۆڕینی حكوومەتەكەی بەرن، 
ئەمەش لەبەر ئەوەی لیس������تی هاوپەیمانی كوردس������تان كە بەشداری 
حكوومەتی كردووە لەگەڵ لیس������تی هاوبەندی ش������یعە، رێككەوتنێك 
ئیمزا كراوە و ل������ەو رێكەوتننامەیەدا هات������ووە هەركاتێك كورد یاخود 
لیس������تی هاوپەیمانی كوردس������تان لە پێكهاتەی حكوومەت كشایەوە، 
ئ������ەوا بەپێی ئ������ەو رێكەوتن������ە حكوومەتەكەی مالیك������ی متمانەی 
لێوەردەگیرێتەوە. كەوایە كورد پێویس������تی بەوەنییە گوشار كۆ بكاتەوە 
بۆ ئەوەی حكومەتی مالیكی بگۆڕێ، بە پێچەوانەوە ئەگەر مالیكی 
نكۆڵی لە ویست و داواكانی حكوومەتی هەرێمی كوردستان و لیستی 
هاوپەیمانی كوردس������تان بكات، بێگومان گەڕانەوە بۆدەستوور هەیە و 
ئەو دەس������ەڵاتانەی بەپێی دەستوور بۆ هەرێمی كوردستان دیاریكراوە، 
ئەگەر جیاوازیش لەس������ەر تەفس������یری ماددە دەستووریەكەش هەبێت، 
ئ������ەوا دادگای باڵای فیدراڵ هەیە و كێش������ەكە رووبەڕووی دادگای 
باڵا دەكرتێەوەو ئەو دادگایە بڕیار دەدات تەفس������یری كام لا بۆ ماددە 

دەستوورییەكە راستە.
هێش������تا كورد و لیستی هاوپەیمانی كوردس������تان نەگەیشتوونەتە ئەو 
ئاستەی هەست بە بنبەست و نائومێدی بكەن، بەڵام كە كار گەیشتە 
ئەوەی هەموو دەرگاكان داخران، ئەوا پێش هەموو شت حكوومەتەكەی 
مالیكی س������یمای حكوومەتێكی فیدراڵی و فرەیی لە دەس������ت خۆی 

دەدات و بە ئەمری واقیع بێ متمانە دەبێت.
لەم روانگەیەوە بۆ زیاتر قسەكردن لەسەر ئەم باسە، گوڵان بە پێویستی 
زانی راستەوخۆ ئەم مەسەلەیە لەگەڵ نووسەری ستوونەكەی واشنتۆن 
پۆست بەڕێز داڤید ئیگناتۆس وتوێژ بكات و بەو جۆرەش رێككەوتین 
كە هاوكات لەگەڵ بڵاوكردنەوەی ئەو وتوێژە لە گوڵان لە هەمانكاتدا 
دەقی س������توونەكەی واشنتۆن پۆس������تیش بڵاوبكەینەوە، ئەمەش لەبەر 
ئەوەی موناقەش������ەكەی گوڵان لەسەر نووس������ینەكەی ئیگناتوسە كە 
رۆژی 9-1-2008 لە واشنتۆن پۆست بڵاوی كردۆتەوە، هەربۆیە پێش 
ئەوەی ئەو وتوێژەكە بڵاوبكەینەوە دەقی ستوونەكەی واشنتۆن پۆست 

بڵاودەكەینەوە و پاش ستوونەكە دەقی وتووێژەكەش بڵاودەكەینەوە.

 پڕكردنەوەی كەموكوڕییەكانی 
حكوومەتی مالیكی پێویستە، بەڵام 
تا ئێستا كورد بڕیاری نەداوە ئەو 

حكوومەتە بگۆڕێت

واشنتۆن بۆ مالیكی:
ناكرێت بە تەنیا 
حوكمڕانی بكەیت

داڤید ئیگناتۆس
لە بەغدا گرووپێكی نوێ كار 
بۆ لابردنی نوری مالیكی سەرۆك 
وەزیرانی عێراق دەكات، گەرچی 
بە  داوە  ئامۆژگاری  واش������نتۆن 
نەگۆڕدرێت،  حكووم������ەت  وەی 
لەمبارەیەوە بەرپرس������ێكی بەرزی 
ئەمەریكی لە بەغداوە پێی وایە 
ئەمە دواس������اتەكانی )ش������كاندن 
حكوومەت������ی  داڕم������ان(ی  و 
مالیكییە. فش������ار و پاڵەپەستۆ نوێیەكان دژ بە مالیكی لە سەركردە 
كوردەكانەوەیە، ك������ە لە كۆتاییەكانی مانگی رابردوو یاداش������تێكیان 
ئاراس������تە كرد، بەرپرس������ێكی باڵای كوردی گوتی "نامەكە روون و 
ش������ەفاف بوو كە كوردەكان نا متمانەی������ی و دڵەراوكێیەكیان بەرامبەر 
ئاراس������تەی سیاسەتەكانی بەغدا هەیە" بگرە ئەو یاداشتنامەیە كە لە 
رێكەوتی 21ی دیسەمبەرەوە ئاراس������تەی مالیكی كراوە توانایەكی 
راس������تگۆیە لەلایەن حزبە كوردییەكانەوە بۆ ه������اوكاری و یارمەتی 

جێبەجێكردنی چاكسازییەكانی ناو حكوومەت.
كوردەكان بەرامبەر مالیكی دڵگرانن، چونكە بەڵێنەكانی هاوینی 

رابردووی جێبەجێ نەكردووە:
 ئەوكات بەڵێنی دا)مەبەس������تی مالكییە( كە حكومەت یاس������ای 
نەوت هەموار دەكات و یاسای دەسەڵاتی هەرێمەكانیش دەكاتە بواری 
جێبەجێكردنەوە، بگرە لەوە زیاتر كاتێك پێی راگەیاندین كە راپرسییەك 

لەسەر ئایندەی كەركوك ئەنجام دەدات.
 هی������چ كام لەم بەڵێنانە جێبەجێ نەكران، بۆیە كوردەكان ناڕازین و 

توڕەن لە مالیكی.
مسعود بارزانی سەرۆكی هەرێمی كوردستان یەكەمین و بەهێزترین 
دەنگەكان������ی دژ بە مالیكی و ورووژاندنی ناڕەزایەتییەكانە، بارزانی 
دوای وتووێژكردن و قس������ەكردنێكی تەلەفۆنی لەگەڵ سەرۆك بوشدا 
كە لە هاوینی رابردوو سازدرا پشتگیری مالیكی كرد، بەڵام ئێستاكە 
بارودۆخەكە گۆڕدراوە، ئەمەش هاوكاتە لەگەڵ هێرش������ەكانی توركیا 
كە لەمانگی رابردووە دەس������تی پێكردووە و دواخس������تنی مەسەلەی 
كەركوكیش ئەوەندەی تری بارودۆخەكە ئاڵۆزتر كردوە، ئێستا بارزانی 
بەرەو ش������ەڕ دەڕوات، لە دوای سەری س������اڵی تازەوە ریان كرۆكەری 
باڵی������ۆزی ئەمەری������كا چاویكەوت ب������ە هەردوو بەڕێ������زان بارزانی و 
جەلال تاڵەبانی س������ەرۆكی عێراق، لە لێدوانێكیشدا كرۆكەر ئاماژەی 
بە نامەكەی كرد كە ئاراس������تەی كوردەكان������ی كردبوو كە بریتی بوو 
لە "پێویس������تە هەمووان هێ������ز و تواناكان بخەنەگەڕ ب������ۆ كاراكردن و 
بەهێزكردن������ی حكووم������ەت نەك بۆ گۆڕین������ی حكوومەت" گەرچی 
ئەمەریكییەكان ئامۆژگاری دەدەن ب������ۆ نەگۆڕینی مالیكی، بەڵام 
لەوەدا هاوكۆكن كە دەبێت مالیكی حوكمڕانی بەش������ێوەیەكی باشتر و 
كاراتر بكات، بەتایبەتی لە چەن������د مانگی داهاتوودا، بەپێچەوانەوە 
دووچاری داڕمان دەبێت، چونكە لەلای كورد و سوننە و شیعەكانیش 
وا دەركەوتووەكە مالیكی لە حوكمڕانی خۆیدا س������ەركەوتوو نییەو ئەو 

كاروكردەوانە جێبەجێ ناكات كە پێویستە ئەنجام بدرێت.
هێ������زە دژایەتی كارەكانی مالیكی ئۆمێ������دی گۆڕینی مالیكیان 
هەیە بە عادل عەبدولمەهدی جێگری سەرۆكی عێراق و سەركردەكانی 

ئەنجومەنی باڵای ئیس������لامی كە عەبدولعەزیز حەكیم سەرۆكایەتی 
دەكات و لایەنگران������ی عەبدولمەهدی،پێی������ان وایە ئ������ەوان دەتوانن لە 
پەرلەم������ان پتر لە 138 دەنگ بەدەس������ت بێنن بۆ وەرگرتنی متمانە، 
ئەمەش بە پشت بەستن بە دەنگەكانی كورد كە 53 دەنگە و سوننەكان 
55 دەنگ و 30 دەنگی ئەنجومەنی باڵای ئیسلامی، ئەمە جگە لە 
40 دەنگی دیكەی لایەنگرانی ئەیاد عەلاوی و ئیبراهیم جەعفەری 

سەرۆك وەزیرانی پێشووی عێراق .
 بەمش������ێوەیە دەتوانن دوو لەسەر سێی دەنگەكان بەدەست بهێنن كە 
بۆ دامەزراندنی حكوومەت پێویس������تە، بەڵام ئاستەنگی سەرەكی بۆ 
لابردنی مالیكی ئایەتوڵڵا سیستانی سەرۆكی شیعەكانە، كە لەیەك 
كاتدا ه������ەم نائومێدە لە توانای مالیك������ی، هەمیش پێیوایە لابردنی 

مالیكی دەبێتە هۆی تێكچوونی هاوپەیمانێتی شیعەكان.
لەمبارەیەوە بەرپرس������ێكی بەرزی ئەمەریكی گوتی " سیس������تانی 
تاكو ئێستا لەگەڵ گۆڕینی هیچ حكوومەتێك دا نەبووە، بەمشێوەیە 
ئیدارەی بووش هاوكۆكە لەگ������ەڵ نائومێدییەكان بەرامبەر مالیكی، 
بەڵام لەوە دەترسن گۆڕینی حكوومەت ببێتە هۆكارێك بۆ دواخستن 
و پەككەوتنی توانا سیاس������ییەكان لە بەغدا، كە ئێستاكە پشێوی پێوە 
دیارە، بۆیە لە ب������ری ئەوەی مالیكی بگۆڕدرێت ئیدارەی ئەمەریكا 
ئومێدی هەیە لە رێ������گای هاوپەیمانییەكی )3+1( كار بكات، كە 
جگە لەمالیكی سەرۆك كۆماری عێراق و هەردوو جێگرەكەی عادل 
عەبدولمەهدی و تاریق هاش������می لەخۆ دەگرێت، بەرپرسێكی بەرزی 
دیكەی ئەمەریكی دەڵێت: یاداشتەكەی ئەمەریكا بۆ مالیكی ئەوەیە 
"بەتەنیا ناتوانێ حوكمڕانی عێراق بكەیت" بەڵكو پێویستە وەكو بەشێك 
لە ناو كۆمەڵێك دا حوكمڕانی بكەیت، بەپاڵپشتی ئەم هاوپەیمانێتییە 
نوێیە كرۆكەر ئومێدی وایە پەرلەمانی عێراق دەنگ لەسەر یاسایەكی 
نوێ بدات لەبری یاس������ا كۆنەكەی پەیوەنددار بە ریشەكێش������كردنی 
بەعس، بگرە لەناوەڕاس������تی ئەم مانگەش������دا وردەكارییەكانی بودجە 
كۆتایی پێبێت، ئەمەش بە ئومێدی ئەوەی ئەم هەنگاوانە ببێتە هۆی 

باشكردنی بارودۆخە سیاسییەكە.
 س������ەبارەت ب������ە ئەمەریكا كە لە عێ������راق دا كەوتۆتە ناو قەیرانی 
گێژەڵۆكێك������ی سیاس������ییەوە، ئەوا گۆڕانكاری ب������ەم نزیكانە ئەنجام 
نادرێت، ئەوەی لە ماوەی چەن������د هەفتەی داهاتوودا لە گۆڕەپانی 
سیاسی عێراقدا روو دەدات، ئاراستەی رووداوەكان و گۆڕانكارییەكانی 
ئەم س������اڵ دەردەخات، دوای ئەوەی مالیكی لەگەشتەكەی دا لە لە 
لەندەن گەڕایەوە و ماوەیەك س������ەرقاڵی باری تەندروستی بوو، كاتەكە 

كاتی "سەركەوتن و شكستە".

دەقی ستوونەی كە داڤید ئیگناتۆس كە رۆژی 2008/1/9لە واشنتۆن پۆست بڵاویكردۆتەوە 

 ئەم وتووێژەی نێوان گوڵان و بەڕێز داڤید ئیگناتۆس هەنگاوێكی دیكەی هەوڵەكانی گوڵانە 
بۆ زیاتر ئاش������ناكردنی ئەو خوێنەرانەی بە بیروبۆچوونی ئەو رۆژنامەنووس و پسپۆرانەی كە 
لەسەر كێشەی عێراق كاردەكەن، هەروەها هەوڵدانیشە بۆ ئاڵوێری بیروبۆچوونەكان لەگەڵ ئەو 
بەڕێزانەی كە چ وەك رۆژنامەنووس یان چ وەك پسپۆرو تایبەتمەند بایەخ بەكێشەی عێراق و 
كوردس������تان دەدەن. بۆ ئەم حاڵەتە كە بە پێویستی دەزانین ئەو پەیوەندییە بە بەردەوامی هەبێت 
..سوپاس������ی رۆژنامەنووس داڤید ئیگناتۆس دەكەین كە پاش ئ������ەوەی تێبینییەكانی خۆمان 
لەسەر ستوونەكەی بۆ نارد و داوامان لێكرد ئێمە وەك گۆڤارێك كە لەنزیكەوە بایەخ بەم پرسە 
دەدەین و حەز دەكەین لەس������ەر ئەم باس������ە گرنگە وتووێژ بكەین . بە سوپاسەوە پاش تەنها 24 
كاتژمێر ئامادەباش������ی خۆی پیش������اندا و ئەمەش ئەو وتووێژەیە كە گوڵان لەگەڵ ئیگناتۆس 

ئەنجامیداوە.

دەقی وتووێژی گوڵان لەگەڵ رۆژنامەنووس داڤید ئیگناتۆس
سەبارەت بەو ستوونەی كە رۆژی 1/9/ 2008 لە واشنتۆن پۆست بڵاویكردۆتەوە

لە هەفتەكانی داهاتوودا یان ئەوەتا مالیكی 
دەرفەت بە ئەنجامدانی گۆڕانكاری دەدات یان 

رووبەڕووی تەحدی گەورە دەبێتەوە

حەزدەكەی������ن  س������ەرەتا   *
دەربارەی دوا ستوونی بەڕێزتان 
ل������ە رۆژی  قس������ە بكەین كە 
2008/1/9 ل������ە رۆژنام������ەی 
واش������نتۆن پۆست بە ناونیشانی 
هەڵكش������انی بەرهەڵستی دژی 
مالیك������ی بڵاوت������ان كردۆتەوە، 
ناڕازیبوونێكی  ئاگادارین  ئێمە 
زۆر بەرامب������ەر بە حكوومەتی 
د.مالیك������ی هەی������ە و هەموو 
پێشبینی  عێراقدا  لە  لایەكیش 
كۆمەڵێ������ك  دەك������ەن  ئ������ەوە 
حكوومەتی  ل������ە  گۆڕانكاری 
مالیكی بێتە ئاراوە، بەڵام نەك 
حكوومەتەكەی  خودی  ئەوەی 
گۆڕان  رووب������ەڕووی  مالیكی 
ببێ�ت������ەوە، هەربۆیە حەزدەكەین 
بپرسین ئایا هەوڵەكانی گۆڕینی 
كە  مالیكی  حكوومەتەك������ەی 
لە س������توونەكەدا باسی دەكەیت 
پشت بە چ بنچینە و بناغەیەك 

دەبەستێت؟
- ئ������ەوەی من لەو س������توونەدا 
باس������م ك������ردووە ئەوەی������ە ك������ە 
پارتی  لە  س������ەركردە كوردەكان 
دیموكراتی كوردستان و یەكێتی 
نیشتمانی كوردستان لە رۆژی 
یەكەم������دا  كانوون������ی  24ی 
وەزیران  بۆ سەرۆك  نامەیەكیان 
لەو  نووس������یوە  مالیكی  نوری 
ئەنجامدانی  داوای  نامەی������ەدا 
و  گرن������گ  گۆڕان������كاری 
چۆنییەتی  ل������ە  دەكەن  گەورە 
كاروبارەكاندا.  هەڵس������وڕاندنی 
ئ������ەوەی م������ن تێگەیش������تبێتم 
ك������وردەكان دوا ئاگاداری������ان بە 
مالیك������ی داوە و زۆر نائومێدن 
ل������ە ئ������ەدای حكوومەتەكەی. 
كەواتە ی������ا ئەوەتا مالیكی ئەو 
گۆڕانكاریانە ئەنجام دەدات یا 
كوردەكان لە پەرلەماندا هەوڵی 
دەدەن  دەن������گ  كۆكردن������ەوەی 
لەگەڵ پارتەكانی دیكەدا بۆ 

داڤید ئیگناتۆس بۆ گوڵان:

ئەوەی متمانە لە حكوومەتەكەی بكێشنەوە.

رزگاربوونی حكوومەتەكەی مالیكی زیاتر پەیوەستە بە 
فشارەكانی ئەمەریكا نەك بە بەڵێندانی مالیكی بۆ 

جێبەجێكردنی داواكارییەكان
* ب������ەڵام ئەوەن������دەی ئێم������ە ئاگاداری������ن لای ك������ورد گۆڕینی 
حكوومەتەكەی مالیكی كارێكی هێندە سەخت و دژوار نییە، لەبەر 
ئەوەی لیس������تی كوردستان لە پەرلەمانی عێراقدا دووەم گەورەترین 
كوتلەی ناو پەرلەمانن و پێشتریش )واتە پێش پێكهێنانی حكوومەتی 
د.مالیكی( رێككەوتنیان لەگەڵ لایەنی شیعەدا ئیمزاكردووە، واتە 
گەر كوردەكان بڕیاری كش������انەوە بدەن لە حكوومەتەكەی مالیكی 
ئەوا رەنگە ئەو حكوومەتە رووبەڕووی رووخان ببێتەوە. بەڵام كورد تا 
ئێستا رای نەگەیاندووە پەنا بۆ رێگاچارەی كشانەوە ببەن. پێتوایە 
مالیكی هەڵدەستێت بە جێبەجێكردنی داواكارییەكانی كوردەكان بۆ 

ئەوەی حكوومەتەكەی لە مەترسی رووخان بپارێزێت؟
- مانەوە و رزگاربوونی حكوومەتەكەی مالیكی زیاتر پەیوەستە بە 
فشارەكانی ئەمەریكاوە بۆ ناچاركردنی كوردەكان تاوەكو دەست لە 
داواكارییەكانیان هەڵبگرن نەك بە بەڵێندانی مالیكی بە كوردەكان 

بۆ ئەوەی داواكارییەكانیان جێبەجێ بكات.
كاتێك بارزانی رایدەگەیەنێت دەمانەوێت بەشێك بین لە 
عێراق ئەوا لە هەمانكاتدا واتە نامانەوێت رۆڵی ئێمە 

تەقدیر نەكرێت
* س������ەرۆك بارزانی بۆ ئەم قۆناغە كوردستان بە بەشێك لە عێراق 
و هێزی پێش������مەرگەی كوردستان وەك بەش������ێك لە سوپای عێراق 
دادەنێت هەربۆیە ئامادەبووە ئەم هێزانە رەوانەی ش������ارەكانی بەغدا 
و موس������ڵ بكات بۆ هێوركردنەوەی بارودۆخ������ە ئەمنییەكەی ئەو 
دوو ش������ارە، بەڵام ك������ە وەڵامدانەوەی حكوومەت������ی مالیكی وەك 
پێویس������ت نەبێت، ئەوا مافی خۆیەتی هەڵوێستێكی توند لە ئاست 
مالیكیدا بگرێتەبەر لەبەر ئەوەی كاتێك هەڕەش������ەكانی توركیا بۆ 
سەر كوردستان جیددی بوون و توركیا هێرشی كردەسەر ئەم هەرێمە 
حكوومەتەكەی مالیكی كاری پێویستی نەگرتەبەر بۆ پاراستن و 

بەرگریكردن لەم هەرێمە؟
- من پێموایە كێشەكە لەوەدایە كە دوو بەتالیۆنی هێزی پێشمەرگە 
بۆ شاری بەغدا رەوانەكران لەسەر داوای حكوومەتەكەی مالیكی، 
بەڵام لە بەرامبەردا حكوومەتی هەرێمی كوردس������تان رەخنەی ئەوە 
دەگرێت حكوومەتەكەی مالیكی هەڵنەس������تا بە قەرەبووكردنەوەی 
دارایی ئەو هێزانە. پێموایە یەكێك لە داواكارییەكانی بارزانی ئەوەیە 
كە ئەگەر حكوومەتی ناوەندی دەیەوێت هێزە ئەمنییە كوردییەكان 
هاریكاری بكات، ئەوا دەبێت پش������تیوانی و پاڵپش������تیان بكات لە 
رووی دارایی������ەوە. واتە كاتێك بارزان������ی رایدەگەیەنێت دەمانەوێت 
بەش������ێك بین لە عێراق ئەوا ل������ە هەمانكاتدا نامانەوێت رۆڵی ئێمە 
تەقدیر نەكرێت و كاتێك ئێمە بە هێزەكانمان بەش������داری دەكەین ئەوا 
پێویستە حكوومەتی ناوەندی لە رووی داراییەوە ئەركەكەی بگرێتە 

ئەستۆ.

ئەگەر ئەمەریكییەكان بیانەوێت بڕیار بدەن
لەو باوەڕەدانیم مالیكی كارێكی زۆری لەدەستبێت

* پێویس������تە مالیكی بە چ ش������ێوەیەك رەفتار بكات لە ئاست ئەو 

گرژی و ئاڵۆزییەی لە نێوان كوردستان و توركیادا هەیە؟
مەس������ەلەكە تەنها مالیكی نییە بەڵكو مەس������ەلەكە ئەوەیە وڵاتە 
یەكگرتووەكانی ئەمەریكا بڕی������اری یارمەتیدانی توركیای داو بە 
پێدانی زانیارییە هەواڵگرییەكان ه������اوكاری كرد بۆ ئەوەی هێرش 
بكاتەس������ەر ئەوەی پێ������ی دەڵێن پەناگا و حەش������ارگەكانی پەكەكە 
ئەوەش كردەوەی ئەمەریكییەكان بوو نەك مالیكی. من پێموایە گەر 
ئەمەریكییەكان بڕیار بدەن هەروەك بڕیاریاندا پتر بایەخ بە خواست و 
داواكارییەكان������ی توركیا بدەن ئەوا لەو باوەڕەدانیم مالیكی كارێكی 
زۆری لەدەس������تبێت. هەمان ش������ت دەربارەی مادەی 140 راستە، 
واتە ئەوە مالیكی نەبوو بڕیاری دواخس������تنی ئەنجامدانی راپرسی 
و جێبەجێنەكردن������ی ئەو مادەیەی دەركرد بەڵك������و ئەوە بڕیارێكی 
ئەمەریكی بوو. بەو پێیە گەر كوردەكان لە كەس������ێك تووڕەبن ئەوا 
پێویس������تە لە ئەمەریكییەكان توڕە بن لەبەر ئەوەی ئەمەریكییەكان 
پشتگیری توركیایان كرد بۆ ئەوەی كاردانەوەی هەبێت لە بەرامبەر 
پەكەكەدا و ئەمەریكیی������ەكان وایانكرد جێبەجێكردنی مادەی 140 

شتێكی مەحاڵ بێت.
ئەمەریكییەكان پێیان وایە كوردەكان هاوپەیمانێكی باشن

بەڵام ناكرێت هەموو ئەو شتانەی دەیخوازن بێتەدی
* چەند كێشەیەكی چارەسەرنەكراو لە نێوان حكوومەتی هەرێمی 
كوردس������تان و حكوومەت������ی ناوەندیدا هەی������ە، وەك جێبەجێنەبوونی 
ماددەی 140 و پەس������ەندنەكردنی یاس������ای نەوت و خەرجنەكردنی 
مووچەی هێزەكانی پێش������مەرگە لە لایەن حكومەتی ناوەنديیەوە. 
پێت وایە ئامادەنەبوونی مالیكی بۆ چارەسەرنەكردنی ئەو كێشانە 
وا دەكات كورد هەڵوێس������تی توندتر و س������ەختتر بگرنەبەر لە ئاست 

مالیكیدا؟
- ئ������ەو هەس������تەی لای ئی������دارەی ئەمەریكی هەی������ە ئەوەیە، كە 
ناكرێت هەرچییەك كوردەكان داوای دەكەن بهێنرێتەدی، بۆ نموونە 
ناكرێت مادەی 140 جێبەجێ بكرێت بەبێ ئەوەی سەقامگیری و 
ئاسایشی شاری كەركووك دووچاری هەڕەشە و مەترسی ببێتەوە. 
واتە پێیان وایە كوردەكان هاوپەیمانێكی باشن بەڵام ناكرێت هەموو 

ئەو شتانەی دەیخوازن بێتەدی.

پێموایە ئەمەریكا داوا لەكورد دەكات
دان بە خۆیاندا بگرن و بۆ ماوەیەك چاوەڕوان بن.

* دەستووری عێراق پشتیوانی لە پێدانی دەسەڵاتی فراوان دەكات 
بە هەرێمەكان، ئەگەر مالیكی بە پێچەوانەی دەستوورەوە رەفتاری 
ك������ردو هەوڵی لاوازكردن������ی دەس������ەڵاتەكانی حكوومەتی هەرێمی 
كوردستانیدا، پێویستە لایەنی كوردی بە چ شێوەیەك هەڵسوكەوت 

بكات؟
- من پێموایە وەڵامی بەرپرسەكانی واشنتۆن ئەوە دەبێت كە لەبەر 
ئەوەی توندوتیژی و ئاڵۆزی و بارودۆخە س������ەختەكە درێژەی هەیە 
ئەوا پێویستە كوردەكان س������ازش بكەن. راستە مادەی 140 داوای 
ئەنجامدانی راپرس������ی دەكات، بەڵام هەستێكی بەهێز هەیە لە ناو 
ئی������دارەی ئەمەریكیدا كە كاتەكە گونجاو نیی������ە بۆ ئەنجامدانی 
ئەو راپرس������ییە لەبەر ئەوەی ئەنجامدان������ی دەبێتەهۆی خوڵقاندنی 
ناكۆكییەكی راس������تەقینە لە ش������اری كەركووكدا، بەو پێیە دەبێت 

كوردەكان دان بە خۆياندا بگرن و بۆ ماوەیەك چاوەڕوان بن. 

مەسەلەكە تەنها مالیكی 
نییە بەڵكو مەسەلەكە 

ئەوەیە ئەمەریكا بڕیاری 
یارمەتیدانی توركیای 

داو بە پێدانی زانیارییە 
هەواڵگرییەكان هاوكاری 

كرد بۆ ئەوەی هێرش 
بكاتەسەر ئەوەی 

پێی دەڵێن پەناگا و 
حەشارگەكانی پەكەكە 

ئەوەش كردەوەی 
ئەمەریكییەكان بوو نەك 

مالیكی

گەر ئەمەریكییەكان 
بڕیار بدەن هەروەك 

بڕیاریاندا پتر بایەخ بە 
خواست و داواكارییەكانی 

توركیا بدەن ئەوا لەو 
باوەڕەدانیم مالیكی 

كارێكی زۆری لەدەستبێت

گەر كوردەكان لە كەسێك 
تووڕەبن ئەوا پێویستە 

لە ئەمەریكییەكان 
توڕە بن لەبەر ئەوەی 

ئەمەریكییەكان پشتگیری 
توركیایان كرد بۆ ئەوەی 

كاردانەوەی هەبێت لە 
بەرامبەر پەكەكەدا و 

ئەمەریكییەكان وایانكرد 
جێبەجێكردنی مادەی 140 

شتێكی مەحاڵ بێت

ئەمەریكا هاوپەیمانێكی باش بووە بۆ كورد و كوردیش 

هاوپەیمانێكی باش بووە بۆ ئەمەریكا بەڵام ئەمە بە مانای 
ئەوە نایەت كە هەرچی كورد بیەوێت بێتەدی

* لە ساڵی 2003دا كورد هاوكارییەكی زۆری وڵاتە یەكگرتووەكانی 
ئەمەریكای������ان كرد بۆ رووخاندنی رژێمی بەعس، بۆچی ئێس������تا 

دووچاری فشارێكی زۆر دەبنەوە لەلایەن ئەمەریكاوە؟
- من پێموایە وڵاتە یەكگرتووەكانی ئەمەریكا وەك هاوپەیمانێكی 
بەهێز مامەڵەی لەگەڵ كوردەكاندا كردووە و كوردەكان بە هاوكاری 
ئەمەریكا ئەو دەستكەوتانەیان بەدەستهێناوە كە بۆ چەند سەدەیەكە 
خەباتی بۆ دەكەن. ئێس������تا كاتێكی باشە بۆ كوردستان، لەبەر ئەوە 
من پێموای������ە ئەمەریكا هاوپەیمانێكی باش ب������ووە بۆ كوردەكان و 
كوردەكانیش هاوپەیمانێكی باش بوونە بۆ ئەمەریكا، بەڵام ئەمە بە 
مان������ای ئەوە نایەت كە هەرچی كوردەكان بیانەوێت بێتەدی، لەبەر 
ئەوەی هەموو كەس������ێك ناتوانێت هەموو ئەو شتانەی دەستكەوێت 

كە دەیەوێت.

پەیوەندی كوردو عەرەبی سوننە ئێستا لە پێشان باشترە
* لە ناو پەرلەمانی عێراقدا بەرەیەك دروس������تبووە كە پێكهاتووە لە 
حزبی فەزیڵە و رەوتی سەدر بۆ دژایەتیكردنی خواست و داواكانی 
ك������وردەكان بۆ جێبەجێكردنی مادەی 140 و بۆ دژایەتیكردنی ئەو 
گرێبەستانەی حكوومەتی هەرێمی كوردستان لەگەڵ كۆمپانیاكانی 
نەوتدا ئیمزای كردوون. پرس������یارەكە ئەوەیە گەر پارتە عەرەبییەكان 
درێژە ب������ەم رفتارەیان بدەن ئەوا چ ئایندەی������ەك چاوەڕوانی عێراق 

دەكات؟
- لە راس������تیدا ئەوە پرس������یارێكی زۆر ق������ورس و زۆر گەورەیە و 
من ناتوانم وەڵامی بدەمەوە. بەڵام بە نیس������بەت ئەگەری ناكۆكی 
نێوان ك������ورد و عەرەبەكاندا دەتوانم ئاماژە بەوە بكەم كە لە ماوەی 
چەن������د مانگی رابردوودا ك������وردەكان پەیوەندی نزی������ك و تەنانەت 
رێككەوتنیشیان لەگەڵ عەرەبە سوننەكاندا هەبووە لە ئاست شاری 
موسڵدا بۆ نموونە دەربارەی پاراستنی ئاسایشی ئەو شارە، بەو پێیە 
ناكۆكی نێوان كورد و عەرەبە س������وننەكان لە ئێستادا كەمترە لەوەی 

پێشتر هەبوو.

هەرچەندە بڕیارەكەی ساڵی 2003ی توركیا نائومێدی كردین 
بەڵام توركیا هێشتا هاوپەیمانی وڵاتە یەكگرتووەكانی 

ئەمەریكایە
* ب������ەڵام هەروەك دەزانین لە س������اڵی 2003دا توركیا ئامادە نەبوو 
رێگە بە هێزەكانی وڵات������ە یەكگرتووەكانی ئەمەریكا بدات تاوەكو 
بە خاك������ی وڵات�ەكەیدا تێپەڕن بۆ كردن������ەوەی بەرەیەكی دیكە لە 
ش������ەڕەكەی دژی عێراقدا، بەڵام كوردەكان بەوپ������ەڕی توانایانەوە 
یارمەت������ی ئەمەریكییەكانیاندا. بۆچی لە گ������رژی نێوان توركیا 
و كوردەكان������دا وڵات�ە یەكگرتووەكان������ی ئەمەریكا كوردەكان دەكاتە 

قوربانی لە پێناو توركیادا؟
-  توركیا هێش������تا هاوپەیمانی وڵاتە یەكگرتووەكانی ئەمەریكایە، 
هەرچەن������دە ئێم������ە نائومێدبووین لە بڕیارەكەی توركیا لە س������اڵی 
2003دا بەڵام توركیا هەر بە هاوپەیمانی ئەمەریكا ماوەتەوە. وڵاتە 
یەكگرتووەكانی������ش دەیەوێت هاوپەیمانی هەردوولایان بپارێزێت و لە 
ئێستادا ناخوازێت دەست لە هاوپەیمانی هیچ لایەكیان هەڵگرێت.

هەفتەكانی داهاتوو
ساتەكانی شكست یا سەركەوتن دەبن بۆ مالیكی

* لە كۆتایی س������توونەكەتدا ئاماژەت بەوە كردووە كە هەفتەكانی 
داهاتوو ئایندەی عێراق لە ساڵی 2008 دیاری دەكەن ئایا مەبەستان 

چییە یان چاوەڕوانی چ گۆڕانكارییەك دەكەن ؟
-  م������ن پێموایە ل������ە هەفتەكانی داهاتوودا ی������ان ئەوەتا مالیكی 
دەرف������ەت ب������ە ئەنجامدانی گۆڕان������كاری دەدات ب������ۆ دەركردنی 
بڕیارگەلێكی گرنگی وەك یاسای نەوت و یاسای رێشەكێشكردنی 
بەعس و یاس������ای دەس������ەڵاتی هەرێمەكان و بڕیاری پەیوەست بە 
بودجە، بەو پێیە یا ئەوەتا ئەو یاس������ایانە پەسەند دەكرێن یان ئەوەتا 
حكوومەتەكە بە بنبەس������ت دەگات و رووبەڕووی تەحەددا دەبێتەوە 
لەلایەن هاوپەیمانییەتییەكەوە كە كوردەكان لە خۆدەگرێت. هەروەك 
لە س������توونەكەمدا ئاماژەم پێكردووە هەفتەكانی داهاتوو ساتەكانی 
شكست یا سەركەوتن دەبن بۆ مالیكی. ئەو بارودۆخەی لە ساڵی 
2007دا بینیم������ان درێژەی نابێت و لە س������اڵی 2008دا یان ئەوەتا 
بارودۆخە سیاس������ییەكە هەرەس دەهێنێت یاخود بە دەرەئەنجامێكی 

سەركەوتوو دەگات.   

ئیدارەی ئەمەریكی 
پێیان وایە كوردەكان 
هاوپەیمانێكی باشن 
بەڵام ناكرێت هەموو ئەو 
شتانەی دەیخوازن بێتەدی

 مادەی 140 داوای 
ئەنجامدانی راپرسی 
دەكات، بەڵام هەستێكی 
بەهێز هەیە لە ناو 
ئیدارەی ئەمەریكیدا كە 
كاتەكە گونجاو نییە 
بۆ ئەنجامدانی ئەو 
راپرسییە لەبەر ئەوەی 
ئەنجامدانی دەبێتەهۆی 
خوڵقاندنی ناكۆكییەكی 
راستەقینە لە شاری 
كەركووكدا، بەو پێیە 
دەبێت كوردەكان دان 
بە خۆياندا بگرن و بۆ 
ماوەیەك چاوەڕوان بن

 ناكۆكی نێوان كورد و 
عەرەبە سوننەكان لە 
ئێستادا كەمترە لەوەی 
پێشتر هەبوو

سەردانەكەی بووش بۆ رۆژهەڵاتی ناوەڕاست  
هەنگاوێكی گرنگ بەڵام درەنگ وەخت

رژێم������ە تۆتالیتارییەكان خۆشەویس������تییەك لە نێو گەلانی 
رۆژهەڵاتی ناوەڕاستدا دروست بكات.

ل������ە ماوەی 7 س������اڵی رابردوودا ئەم������ە یەكەمین جارە 
هەوڵێكی جدی لەلایەن س������ەرۆك بووش������ەوە دەبینرێت بۆ 
بەگەڕخس������تنەوەی پرۆسەی ئاش������تی نێوان فەلەستین و 
ئیسرائیل و باس������كردنی راس������تەوخۆی كێشەكان لەگەڵ 
لایەنە پەیوەنددارەكانی ناوچەك������ە، هەربۆیە ئەگەر ئەمە 
دەس������تپێكی جۆرێك لە گۆڕانكاری بێت لە سیاس������ەتی 
ئەمەریكا بەرامبەر رۆژهەڵاتی ناوەڕاست، ئەوا پیادەكردنی 
ئەم سیاس������ەتە ماوەیەكی كورتی لە بەردەمدایە و پێناچێت 

پارتی كۆم������اری هەڵبژاردنەكانی داهاتووی ئەمەریكا 
بباتەوە یان س������ەرۆك بووش تەنیا ماوەی س������اڵێكی ماوە 
لە ئۆفێس������ی كۆشكی س������پییەوە فەرمان بەسەر جیهاندا 
دەربكات و لە س������اڵی داهاتوودا سەرۆكێكی دیكە ئەوجا 
دیموكراتی بێت یان كۆماری دەرگای كۆش������كی سپی بۆ 

واڵا دەكرێت.
بووش كە ماوەی دوو پۆس������تە س������ەرۆكایەتی ئیدارەی 
ئەمەریكا هەڵدەسووڕێنێت، نەیتوانی بە جۆرێك سیاسەتی 
دەرەوەی ئەمەریكا لە رۆژهەڵاتی ناوەڕاس������تدا پیادە بكات 
كە بە ئاراستەی گەشەس������ەندنی دیموكراسی و گۆڕینی 

هەموو ئەو كۆسپ و ئاستەنگانەی پێ راست بكرێتەوە كە 

چەند ساڵێكە لەسەر یەكدی كەڵەكە بوون.
پرۆسەی ئاشتی فەلەستین و ئیسرائیل

نەبوون������ی متمان������ەی پێویس������ت بۆ س������ەركەوتنی ئەو 
پرۆسەیە

گوم������ان لەوەدا نییە كە هەم������وو ئیدارەكانی ئەمەریكا 
ئیس������رائیلەوە  دەوڵەتی  دروس������تبوونی  لەس������ەرەتای  هەر 
تاوەكو ئێس������تا، بەشێوەیەكی گش������تی پشتگیری دەوڵەتی 
ئیس������رائیلیان كردووە و ئەگەر پش������تیگریەش نەبوایە، ئەوا 
حەتمەن لە ماوەی 60 ساڵی رابردوودا، دەوڵەتی ئیسرائیل 
نەیدەتوانی لەو دورگەیەدا خۆی بگرێت و، وەك دەوڵەتێك 
كاریگەری لەس������ەر سەرجەم سیاس������ەتەكانی رۆژهەڵاتی 
ناوەڕاست هەبێت، وێڕای ئەم پشتگیرییە گشتگیریەی لە 
نێو س������ەرجەم ئیدارەكانی ئەمەریكادا هەبوون، بەڵام دیسان 
چاودێران پێیان وایە ئیدارەی سەرۆك بووش لە ئیدارەكانی 
دیكە زیاتر پشتگیری زیاتری دەوڵەتی ئیسرائیلی كردووە 
و بەڵگەشیان بۆ ئەمە لە ماوەی دوو پۆست و نزیكەی 7 
ساڵی سەرۆكایەتی بووشدا مەسەلەی دامەزراندنی دەوڵەتی 
فەلەستین و هەوڵدان بۆ بەگەڕخستنەوەی پرۆسەی ئاشتی 
پڕك������راوەو بێجگە لە كۆبوونەوەك������ەی ئەناپولس هەوڵێكی 

دیكە نەبینراوە.
ئەم پڕكردنەوەی پرۆس������ەی ئاش������تی راس������تە لەلایەك 
لەبەرژەوەندی ئیس������رائیلدا بووە، بەوەی نەیهێشت دەوڵەتی 
سەربەخۆی فەلەس������تین رابگەیەنرێت، بەڵام بە دیوێكی 
دیكەدا زیان لە بەرژەوەندییەكانی ئیسرائیل و ئەمەریكاش 
داوە و ئەو ئومێد و خواس������تەی بۆ پرۆسەی دیموكراسی 
لە رۆژهەڵاتی ناوەڕاستدا هەبوو گۆڕا بۆ پشتگیری لە 
مانەوەی رژێمە تۆتالیتاری و پادش������اییەكان كە ئەوانیش 
تا رادەیەكی زۆر چارەس������ەرنەكردنی كێشەی فەلەستین 
– ئیس������رائیلیان پێویس������تە بۆ مانەوەیان لەسەر كورسی 
دەس������ەڵات و پاوانكردنی هێز و رێگرتن لە گەشەسەندنی 

دیموكراسی.
لە بەرامبەردا، س������ڕكردنی پرۆسەی بووە بۆشاییەك بۆ 
سەرهەڵدانی ئیس������لامی توندڕۆی سەلەفی و شیعی لە 
هەردوو حاڵەتەكەش������دا وێڕای ئەمەی ئەم دوو تێڕوانینە 
جیاوازەی ئەم بزاڤە ئیسلامییە توندۆڕیانە لە نێوخۆیاندا 
لە زۆر مەسەلە و بیروبۆچووندا جیاوازن بەڵام دەبینی لە 
بەرامبەر ئیسرائیل و ئەمەریكا بۆچوونی هاوبەشیان هەیە، 
ئەوەی رێكخراوی ئەلقاعیدە لە 11-9-2001 لە ئەمەریكا 
ئەنجامیدا و ئ������ەوەی حزبوڵڵای لوبنان لەهاوینی 2006 
لە ش������ەڕی دژی ئیس������رائیل ئەنجامیدا، هەروەها لەسەر 
ئاستی پرۆسە دیموكراسییەكانیش دەبینین هەڵكشانێكی 

بەرچاو لەس������ەر ئاستی ئەو پارتە ئیسلامیانەش بینی كە 
بە شێوەیەكی دیموكراسيیانە لە هەڵبژاردنەكاندا بەشداری 
دەك������ەن. هەربۆیە زۆر گرنگە پرۆس������ەی ئاش������تی نێوان 
فەلەس������تین و ئیس������رائیل بكەوێتەوە سەر سكەی خۆی، 
گڕوتینێك������ی زیاتری پێ بدرێت بۆ ئ������ەوەی لانی كەم 

هەندێك لەنێو بۆشاییەكان پڕ بكرتێەوە.
دروستكردنی هاوپەیمانی 2+6

دژی ئێران
ئەمەریكا وێڕای چارەس������ەركردنی كێشەی فەلەستین- 
ئیس������رائیل هەوڵ������دەدات یان ب������ە واتایەك������ی دیكە وای 
دەبینین، چارەس������ەركردنی ئەم كێشەیە دەبێتە هۆكارێك بۆ 
دروس������تبوونی هاوپەیمانی 6 دەوڵەتەكەی كەنداو لەگەڵ 
میسر و ئەردەن بۆ رووبەڕووبوونەوەی مەترسییەكانی ئێران 
لە سەر ناوچەكە و بێ متمانەیی نێوان عەرەب- ئیسرائیل 
و فەلەستین و ئیسرائیل رای گشتی شەقامی قەرەبی و 
دەستەبژێری حوكمڕانی ئەو وڵاتانەی لێك جیاكردۆتەوە و 
لەكاتێكدا رژێمە عەرەبییەكان ئامادەباشی پیشاندەدەن كە 
هاوپەیمانی ئەمەریكا نین، بەڵام رای گشتی وڵاتەكانیان 
لەگەڵ ئێران هاوس������ۆز دەبن، ه������ۆكاری ئەمەش توندی 
هەڵوێست و لێدوانەكانی دەسەڵاتدارانی ئێرانی بەرامبەربە 
كێش������ەی فەلەستین و هەروەها پێشكەشكردنی پشتگیری 
ماددی و مەعنەوی بۆ حزبوڵڵای لوبنانی و رێكخراوی 

حەماسی فەلەستینی.
لەلایەكی دیكەش هەڵكشانی مەدی ئیسلامی و ترسی 
دەوڵەتەكانی كەنداو لە رای گش������تی شەقاس������ی سیاسی 
خۆیان، هەرگیز رێگە بەوە نادات كە پێشوازی لە هێزەكانی 
ئەمەریكا بكەن لەس������ەر خاكەكەیان، ئەمە بێجگە لەوەی 
لە نێو هەم������وو دەوڵەتانی كەنداو بێجگە لە كوەیت، هیچ 
دەوڵەتێك ئامادەباشی ئەوەی تێدا نییە راشكاوانە پێشوازی 
لە هێزەكانی ئەمەریكا ب������كات، هەروەها ئەو دەوڵەتانەی 
دیكەی كەنداویش بەتایبەت������ی وەك قەتەر و ئیمارات كە 
كێشەی هەڵكشانی مەدی مەزهەبی شیعەیان نییە، نەك 
هەر ئامادە نین راش������كاوانە دژایەت������ی ئێران بكە، بەڵكو 
پەیوەندییەكی زۆربەتینیش������یان لەگەڵ ئێراندا هەیە، هەر 
ئەمەش شانشینی عەرەبسانی سعودی نیگەران كردووە كە 
نەتوانێت وێڕای هەموو مەترسییەكانی راشكاوانە بانگێشە 

بۆ بەرەیەكی فراوان دژی ئێران بكات.
ئ������ەم واقیعەی لە ناوچەك������ەدا دەخوێنرێتەوە، ئەگەری 
ئ������ەوەی هێناوەتە ئاراوە كە ئەگ������ەری رووبەڕووبوونەوەی 
نێوان تاران و واش������نتۆن لاوازتر بێت، ئەمە لەگەڵ ئەوەی 
س������ەرۆك بوش ناچار بوو لە ئیسرائیل بەوجۆرە قسە بكات 

كە ئیسرائیلیەكان دڵیان پێی خۆش بێت.

پێشبینی گۆڕانكاری گەورە لە سیاسەتی دەرەوەی ئەمەریكا 
ناكرێت بەڵام رووبەڕووبوونەوەی تاران و واشنتۆن لاواز بووە

بوش لەلایەك هەوڵدەدات چارەسەرێك بۆ ناكۆكی عەرەب 
ئیسرائیل بدۆزێتەوە لە لایەكی دیكەوە كۆشش بۆ پێكهێنانی 

هاوپەیمانێتی دەكات دژی ئێران
*چۆن سەردانەكەی سەرۆك بوش دەخوێنیتەوە بۆ ئیسرائیل؟ 
ئایا مەبەست لەو س������ەردانە پشتیوانیكردنە لە پرۆسەی ئاشتی 
رۆژهەڵاتی ناوەڕاس������ت یاخود بەدەس������تهێنانی پش������تگیریە بۆ 

شەڕكردن لە دژی ئێران؟ 
-م������ن پێم وای������ە هەردوو ئ������ەو ئامانجە ل������ە خۆدەگرێت كە 
ئاماژەتان پێكرد، واتە لەلایەكەوە بوش هەوڵدەدات چارەس������ەرێك 
بۆ ناكۆكی عەرەب ئیس������رائیل بدۆزێت������ەوە، لە لایەكی دیكەوە 
ئەو وڵاتانەی بوش س������ەردانیان دەكات و ئەو پەیامەی لە گەڵ 
خۆیدا هەڵیگرتووە ئاماژەی ئەوە لە خۆدەگرن كە كۆش������ش بۆ 
پێكهێنان������ی هاوپەیمانێتی دەكات لە ن������او جیهانی عەرەبدا لە 

دژی ئێران.

پێشبینی گۆڕانكاری گەورە ناكرێت بەڵام ئەگەری 
رووبەڕووبوونەوە لە نێوان ئێران و ئەمەریكادا بە شێوەیەكی 

راستەقینە لاواز بووە
*كەواتە پێش������بینی ئەوە دەكەیت گۆڕانكاری لە سیاس������ەتی 
دەرەوەی وڵات������ە یەكگرتووەكان������ی ئەمەریكادا بێتەدی لە س������اڵی 

2008دا؟
- من پێم وایە لەم س������اتەوەختەدا ئەگەری ناكۆكی و روبەڕووبوونەوە لە 
نێوان ئێران و وڵاتە یەكگرتووەكانی ئەمەریكادا بە ش������ێوەیەكی راستەقینە 
لاواز بووە و پاشەكشەی كردووە. ئایا پێشبینی گۆڕانی گەورە دەكرێت لە 
سیاسەتی ئیدارەی ئێستای ئەمەریكادا من پێم وایە نەخێر لەبەر ئەوەی چەند 
مانگێكی ماوە لە سەرۆكایەتیدا و وڵاتەكە )ئەمەریكا( بە هەڵبژاردنەكانی 
سەرۆكایەتی و بە دڵنیاییەوە بە كێشەكانی عێراقەوە سەرقاڵ دەبێت. كەواتە 
من پێم وایە سەرۆك بوش هیچ چەشنە دەستڕۆیشتووییەكی ئەوتۆی نابێت 

بۆ ئەوەی گۆڕانێكی گەورە لە سیاسەتی دەرەوەدا بهێنێتەدی.

پرۆفیسۆر میهرزاد بروجێردی  لە زانكۆی ماكسوێڵ لە ئەمەریكا بۆ گوڵان:

 پرۆفیسۆر میهرزاد بروجێردی 
كە ئوستادی زانستی سیاسەتە 

لە زانكۆی ماكسوێڵ 
پسپۆر و تایبەتمەندیشە لە 
پەیوەندییە نێودەوڵەتییەكان 
و سیاسەتی ئەمەریكا لە 
رۆژهەڵاتی ناوەڕاستدا و 
هەروەها تایبەتمەندیشە 

لەسەر ئێران و چەندین كتێب 
و دیراسەتی لەسەر ئێران 
هەیە و بەردەوامیش وەك 

شارەزایەك لەسەر دۆسیەی 
ئێران و رۆژهەڵاتی ناوەڕاست 

و سیاسەتی ئەمەریكا لە 
ناوچەكە بۆ لێدوان و شرۆڤەی 
سیاسی لە لایەن كەناڵەكانی 

راگەیاندن و رۆژنامە و میدیا 
جیهانییەكانەوە پەیوەندی پێوە 

دەكرێت.
بۆ هەڵسەنگاندنی 

سەردانەكەی بوش بۆ 
رۆژهەڵاتی ناوەڕاست و 

ئامانجەكانی ئەم سەردانە و 
كاریگەری لەسەر سیاسەتی 

ئەمەریكا لە رۆژهەڵاتی 
ناوەڕاست گوڵان پەیوەندی 
بە پرۆفیسۆر میهرزاد كرد 
و بەمجۆرە بۆ گوڵان هاتە 

ئاخافتن:

لە سەركردەی باڵاكانی ئێرانمان بیستووە كە بارودۆخەكە 
گونجاو نیە بۆ ئاسایكردنەوەی پەیوەندیەكانی نێوان ئێران و 

ئەمەریكا
*پێشبینیت چیە بۆ ئایندەی پەیوەندیەكانی ئێران و ئەمەریكا؟

 - من پێش������بینی هاتنە ئارای بەرەوپێشچوونێكی گەورە ناكەم لە 
ماوەی ئەو ساڵەی كە لە سەرۆكایەتییەكەی سەرۆك بوش ماوەتەوە، 
پەیوەندیی������ەكان ه������ەروەك خۆیان دەمێنن������ەوە و هەردوولایان درێژە بە 
سیاس������ەتی یەكتر تاوانبار ك������ردن دەدەن و پەنجەی تۆمەت بۆ یەكتر 
درێژ دەكەن. ئێمە لە سەركردەی باڵای ئێرانمان بیست كە بارودۆخەكە 
گونجاو نییە بۆ ئاساییكردنەوەی پەیوەندییەكانی نێوان هەردوولا واتە 
ئێران و ئەمەریكا. من پێشبینی هاتنەدی هیچ پێشكەوتنێكی گەورە 
و بەرچاو ناكەم لە س������اڵی 2008دا لە نێوان ئەم دو وڵاتەدا. لە گەڵ 
ئەوەشدا زۆرێك لە شتەكان دەوەستنە سەر ئەو ئیدارەیەی دوای سەرۆك 
بوش دەس������ت بەكاردەبێت، واتە جۆری ئەو سیاس������ەتەی ئەو ئیدارەیە 
دەیگرێتەبەر لە ئاست ئێراندا، هەروەها هەڵبژاردنە سەرۆكایەتییەكەی 

ساڵی 2009ی ئێرانیش لەو بوارەدا گرنگی خۆی هەیە. 
 

ئیدارەكەی سەرۆك بوش لە هەر ئیدارەیەكی دیكەی 
ئەمەریكی زیاتر دۆست و پاڵپشتی ئیسرائیل بووە

*یەكەم لێدوانی س������ەرۆك بوش پاش گەیش������تنی بۆ ئیس������رائیل 
بریت������ی بوو لە هەڕەش������ەكردن لە ئێ������ران. پێت وایە ئەو هەڕەش������ەیە 
تەنیا بۆ دڵنیاكردنەوەی ئیس������رائیلە یاخود بۆ ئەوەیە ئەو راستیە بۆ 
دەزگاكانی راگەیاندن دوپاتبكاتەوە كە ئێران بە نیازی هێرش������كردنە 

سەر ئیسرائیلە؟
- من پێم وایە ئیدارەكەی س������ەرۆك بوش زیاتر لە هەر ئیدارەیەكی 
دیكەی ئەمەریكی لە مێ������ژووی هاوچەرخی وڵات�ە یەكگرتووەكانی 
ئەمەریكادا زیاتر دۆس������ت و پاڵپش������تی ئیس������رائیل بووە، لەبەر ئەوە 
جێی سەرس������وڕمان نییە ك������ە جۆرج بوش ئەو ج������ۆر لێدوانانە بدات 
كە ئیسرائیل پێی خۆش������ە. بەڵام ئەگەر بە راشكاوی بدوێم من لەو 
باوەڕەدانی������م بارودۆخەكە لە سەرانس������ەری ناوچەكەدا لە بەرژەوەندی 
وڵات������ە یەكگرتووەكانی ئەمەریكا بێت بە چەش������نێك ئەو لێدوانە بە 
جی������ددی وەربگیرێت. گەر جۆرج بوش بتوانێت هەندێك س������ەركەوتن 
بەدەستبهێنێت لە چارەسەركردنی ناكۆكی نێوان عەرەب و ئیسرائیلدا، 
ئەوا پەیامی دژایەتیكردنی ئێران كە هەڵیگرتووە رەنگە هەندێ سەنگ 
و قورس������ایی هەبێت لە جیهانی عەرەبدا، ب������ەڵام بە پێچەوانەوە گەر 
سەركەوتن بەدەس������تنەهێنێت لەو ئەركەدا ئەوا هەوڵ و تێكۆشانەكەی 
بۆ پێكهێنانی جۆرێك لە هاوپەیمانێ�تی لە ناو وڵاتە عەرەبیەكاندا لە 

دژی ئێران جێی گومان دەبێت.

هەموو ئیدارەكانی ئەمەریكا بانگەشەی ئەوەیان كردووە 
پشتیوانی لە دیموكراسی دەكەن بەڵام هەر كاتێك ناچار بووبن 

بایەخیان بە پاراستنی سەقامگیری و ئاسایش داوە
*زۆرێك لە شارەزایان پێیان وایە وڵاتە یەكگرتووەكانی ئەمەریكا 
ئەركی چەس������پاندنی دیموكراس������ی پشتگوێخس������تووە و حاڵی حازر 
پش������تگیری لە رژێمە دیكتاتۆرییەكان دەكات، هۆكاری ئەمە بۆچی 

دەگەڕێنیتەوە؟
- من پێم وایە هەر لە بنەڕەتدا و هەر لە سەرتاوە ئاڵ و گۆڕێكی 
گەورە لە سیاس������ەتی ئەمەریكادا نەهاتۆتەدی بۆ پش������تگیریكردنی 
دیموكراسی، هەموو سەرۆك و ئیدارەكانی ئەمەریكا بانگەشەی ئەوەیان 

كردووە پش������تیوانی لە بڵاوكردنەوە و چەسپاندنی دیموكراسی دەدەن، 
بەڵام هەر كاتێك ناچار بووبێت لە نێوان دیموكراس������ی و سەقامگیریدا 
هەڵبژادن بكەن هەمیش������ە بایەخیان بە پاراس������تنی س������ەقامگیری و 
ئاس������ایش داوە، واتە هەمیشە بەرژەوەندییە نیشتمانییەكان و راگرتنی 
سەقامگیری بنچینەی سیاسەتی ئەمەریكا بوونە. لەبەر ئەوە مەرج 
نییە دیموكراسی هێزی پاڵنەری سەرەكی بێت لە سیاسەتی دەرەوەی 
ئەمەریكادا، رەنگە لە لێدوان و ووتارەكانیاندا جەختی لەسەر بكەنەوە 
بەڵام رەنگدانەوەی نابێت لە كاتی داڕش������تنی سیاس������ەتی دەركردنی 

بڕیاردا.
*هەروەك ئاشكرایە عێراق كارتێكی گرنگە لە سیاسەتی ئەمەریكا 
لە رۆژهەڵاتی ناوەڕاس������تدا و پەیوەندییەكی راستەوخۆشی هەیە بە 
ئێرانەوە، پێت وایە ئەمەریكا سیاس������ەتێكی تایبەتی لە ئاست عێراقدا 
دەگرێتەبەر یاخود هەمان سیاس������ەتە پیادە دەكات كە لە سەرانسەری 

ناوچەكەدا گرتویەتیەبەر؟
- وڵات������ە یەكگرتووەكانی ئەمەریكا س������ەرچاوەگەلێكی زۆری لە 
عێراقدا خس������تۆتەگەڕ لە رووی دارایی و سەربازییەوە و ژمارەیەكی 
س������ەربازی زۆری رەوانەی ئەو وڵاتە كرد. ئێستا ئەمەریكا خوازیارە 
ژمارەی س������ەربازەكانی كەمبكاتەوە لە عێراق������دا بە تایبەتی ئەگەر 
دیموكرات������ەكان ل������ە هەڵبژاردن������ە س������ەرۆكایەتییەكاندا س������ەركەوتن 
بەدەستبهێنن ئەوا رەنگە داوای ئەنجامدانی ئەو پاشەكشەیە بكەن بە 
رەوتێكی خێراتر. لە راس������تییدا ئەوە مەسەلەیەكی ئاڵۆزە و پەیوەستە 
بە كەمبوونەوەی ئاس������تی ناكۆك������ی و تووندوتیژیەوە هەیە، لەگەڵ 
هەوڵەكان������ی ئێران بۆ ئ������ەوەی بارودۆخەكە بە چەش������نێك نەبێت لە 
بەرژەوەندی ئەمەریكا بێت، واتە ئەگەری گۆڕانەكان دەوەستێ�تە سەر 
راستییەكانی ئەرزی واقیع، بۆ نموونە گەر بارودۆخەكە پتر بشێوێت 
و هێرشی زیاتر بكرێتەسەر مەزارە پیرۆزەكانی شیعە و سوننەكان ئەوا 
ناكۆكییەكە زیاتر هەڵدەكش������ێت. كەواتە بارودۆخەكە زۆر لەرزۆكە و 

هێشتا بە دوا مەنزڵگەی خۆی نەگەیشتووە.

ئەمەریكا دەیەوێت هاوسەنگیەكی هەستیار بپارێزێت ئەوەی 
لە لایەك خوازیارە هەڵوێستی توركیا بەدەستبهێنێت لە لایەكی 

دیكەوە نایەوێـت سەقامگیری هەرێمە كوردیەكە بكەوێـتە 
مەترسییەوە

*ئەو گ������رژی و ئاڵۆزیانەی بەم دواییانە لە نێوان كورد و توركیا 
دروست بوو بە هۆی هێرشكردنی توركیا بۆ سەر هەرێمی كوردستان و 
بۆردوومانكردنی گوندەكانی هەرێمەكە، ئەم گرژییانەش رەنگدانەوەی 
هەب������وو لە س������ەر پەیوەندییەكان������ی ئەمەریكا و توركی������ا. پێت وایە 
س������ەردانەكەی عەبدولڵا گول بۆ واشنتۆن ببێتە هۆی هێوركردنەوەی 

پەیوەندییەكانی نێوان ئەمەریكا و توركیا؟
-ئەمەری������كا دەبێ�ت هاوس������ەنگییەكی هەس������تیار بپارێزێت لەبەر 
ئ������ەوەی لە لایەك خوازیارە هەڵوێس������تی توركیا لە بەرژەوەندی خۆی 
بەدەس������تبهێنێت و لەلایەكی دیكەوە نایەوێ�ت ئارامی و سەقامگیری 
ناوچەی كوردەكان بكەوێ�تە مەترسییەوە. بەڵام گەر بگەڕێنەوە بۆ ئەو 
مەنتیقەی پێشتر ئاماژەم پێكرد كە سیاسەتی وڵاتە یەكگرتووەكانی 
لەس������ەر بنیاتنراوە ئەوا گەر بارودۆخەكە پتر ئاڵۆز بێت و هەڵكش������ان 
بە خۆوە ببینێت ئەوا ئەمەریكا لە پێناو بەدیهێنانی بەرژەوەندیەكانی 
خۆیدا پشتگیری توركیا دەكات لەبەر ئەو سەنگ و رۆڵەی ئەم وڵاتە 
)توركیا( هەیەتی نەك تەنیا لە عێراقدا بەڵكو لە تەواوی ناوچەكەدا 

وەك ناوچەی ئاسیای ناوەڕاست و ناوچەی قەوقاز و ئێران هتد.

ئەگەری ناكۆكی و 
روبەڕووبوونەوە لە نێوان 
ئێران و ئەمەریكادا بە 
شێوەیەكی راستەقینە لاواز 
بووە و پاشەكشەی كردووە. 
ئایا پێشبینی گۆڕانی 
گەورە دەكرێت لە سیاسەتی 
ئیدارەی ئێستای ئەمەریكادا 
من پێم وایە نەخێر لەبەر 
ئەوەی چەند مانگێكی 
ماوە لە سەرۆكایەتیدا 
بە هەڵبژاردنەكانی 
سەرۆكایەتی و بە 
دڵنیاییەوە بە كێشەكانی 
عێراقەوە سەرقاڵ دەبێت

هەموو سەرۆك و 
ئیدارەكانی ئەمەریكا 
بانگەشەی ئەوەیان كردووە 
پشتیوانی لە بڵاوكردنەوە 
و چەسپاندنی دیموكراسی 
دەدەن، بەڵام هەر كاتێك 
ناچار بووبێت لە نێوان 
دیموكراسی و سەقامگیریدا 
هەڵبژادن بكەن هەمیشە 
بایەخیان بە پاراستنی 
سەقامگیری و ئاسایش داوە

مەرج نییە دیموكراسی 
هێزی پاڵنەری سەرەكی 
بێت لە سیاسەتی دەرەوەی 
ئەمەریكادا

ئەگەر كێشەكانی لوبنان و فەڵەستین و عێراق چارەسەربكرێن
ئەوا دانوستانەكانی نێوان ئێران و ئەمەریكا دەستپێدەكەنەوە

* س������ەرەتا دەخوازین لەب������ارەی قەیرانی ئەتۆمی نێ������وان ئێران و 
ئەمەریكا بدوێیت، بەتایبەتی دوای س������ەردانەكەی س������ەرۆك بۆش بۆ 
وڵاتانی عەرەبی، هەمووش لەپێناوی پش������تگیریكردنی ئەمەریكا بۆ 
ئیحتیواكردن������ی ئێران . ئایا رای بەڕێزت چییە بەرامبەر رووداوەكانی 

ئەم دواییانە؟
- پەیوەندییەكانی نێوان ئێران و ئەمەریكا ئێس������تا كەوتۆتە قۆناغی 
چاوەڕوانییەوە، دوای ئەوەی لە بارێكی ئاڵۆزدابوو لەدوای هەڕەشەكانی 
ئەمەریكا لەدژی ئێران. بۆیە بەڕای من، لەدوای دەرچوونی راپۆرتی 
دەزگاكانی هەواڵگریی ئەمەریكا سەبارەت بە بەرنامە ئەتۆمییەكەی 
ئێران، سەرەڕای ئەو پێشكەوتنە بەرچاوەی كە لەباری ئاسایشی عێراق 
روویداوە، كە پەیوەندییەكی راس������تەوخۆی هەبوو لەگەڵ سنووردانانی 
دەس������تێوەردانەكانی ئێران لەكاروبارەكانی عێ������راق، ئەویش لەڕێگای 
تەجمیدكردنی میلیشیا ش������یعەكان، كە هاوكاری و چەكیان لەئێرانەوە 
وەردەگرت و پشتگیریی ئەو میلیشیایانەی دەكرد لەمەشق و راهێنانی 
سەربازی. بۆیە جۆرە ئاڕاستەیەك هەیە لەلایەنی ئیدارەی ئەمەریكی 
بەتایبەتی لەلایەن خاتوو گۆندۆلیزا رایس و وەزارەتی دەرەوەی ئەمەریكا 
كە ئەگەرێك هەیە بۆ گەیشتن بەئاستێكی بەرز لەتێگەیشتن لەگەڵ 
سەركردایەتیی ئێران. دوای لێدوانەكەی ئایەتوالله عەلی خامەنەئی، 
كاتێ������ك گوتی ئەگەر بێت������و بەردەوامبوون������ی پەیوەندییەكان لەگەڵ 
ویلایەت������ە یەكگرتووەكانی ئەمەری������كا لەبەرژەوەندیی وڵات بێت، ئەوا 
دەبێتە یەكەمین كەس دەستپێشخەربێت بۆ دەستپێكردنەوەی گفتوگۆ و 

دانوستانەكان لەگەڵ ئەمەریكا.
سەبارەت بەسەردانەكەی سەرۆك بوش بۆ كوێت، ئەم سەردانە چەند 
رەهەندێكی لەخۆ گرتووەو سەردانێكە بە ئەجینداو نەخشەوە، كە بەڕای 
ئێمە بریتییە لەدامەزراندنی جۆرە هاوپەیمانێتییەكی هەرێمی لەدژی 
پێش������بینییەكانی ئێران لە ناوچەكە. بەڕای من، ئەگەر بێت و سەرۆك 
بوش سەركەوتوو بێت لەبەدیهێنانی خەونەكەی سەبارەت بەپێكهێنانی 
دەوڵەتی فەڵەس������تینی و كردنی بەواقع، هەروەه������ا ئەگەر بێتو چەند 
ئاستەنگێك هەڵبگیرێت لەبەردەم پرۆسەی ئاشتەوایی نێوان ئیسرائیل 
و فەڵەس������ین، وەكو كێش������ەی پەنابەرەكان و مەسەلەی قودس. من لەو 
بڕوایەدام كە هەر سەركەوتنێك لەم جموجۆڵەدا بەرەو ئاشتی كاریگەریی 
دەبێت لەس������ەر باری هەرێمی و هەروەها كاریگەرییەكی زۆری دەبێت 
لەس������ەر پەیوەندییەكانی ئێستای ئێران و ئەمەریكا. بەواتایەكی دیكە، 
ئەمڕۆ ئێ������ران گەورەترین وڵاتی ناوچەكەیە كە بەش������ێوەیەكی دژوار 
هەڵوێس������تی وەرگرتبێت بەرامبەر بەكێش������ەی فەڵەس������تین. گەر بێتو 
رێگەچارەیەك هەبێت بۆ چارەسەركردنی كێشەی فەڵەستین، بڕواناكەم 
ئێران هاوكار بێت لەجێبەجێكردنی ئەو رێگاچارەیە بۆ دروس������تبوونی 

دەوڵەتی فەڵەستینی.
 لەلایەنێكی ترەوە، مەس������ەلەی لوبنان هەیەو دەس������تێوەردانەكانی 
ئێران لەكاروباری لوبناندا. ئەمەریكا خوازیاری ئەوەیە لوبنان بتوانێت 

د. عەلی رەزا نوری زادە سەرۆكی بەشی فارسی لەكەناڵی BBC ئینگلیزی لە لەندەن بۆ گوڵان:

و  نووسەر  زادە،  نوری  رەزا  عەلی  د.   
هاوكات  لەمەنفا.  ئێرانییە  ناوداری  ئەكادیمیستێكی 
سەرۆكی بەشی فارسییە لەكەناڵی BBC ئینگلیزی 
لە لەندەن. نوری زادە تێڕوانین و نووسینەكانی خۆی 
بڵاودەكاتەوە.  بەریتانیا  بەناوبانگەكانی  لەڕۆژنامە 
ناوبراو دۆستێكی دێرینی گەلی كوردە و خێزانەكەی 

خەڵكی شاری )سنە(ی رۆژهەڵاتی كوردستانە. 
د. نوری زادە لەهەڤپەیڤینێكدا لەگەڵ گوڵان لەبارەی 
ئاڵۆزییەكانی نێوان ئێران و كۆمەڵگای نێودەوڵەتی و 
مەسەلەی پیتاندنی یۆرانیۆم و دروستكردنی )هیلالی 
شیعە( و گەلێ پرسی هەڵواسراوی دیكەی رۆژهەڵاتی 

ناوین بەمشێوەیە هاتە ئاخاوتن.

س������ەرۆكی داهات������ووی وڵات هەڵبژێرێت، چونك������ە عەلی لاریجانی 
راوێژكاری ئەنجوومەنی باڵای ئاسایش������ی نەتەوەیی ئێران سەردانی 
س������وریای كردو وا دیارە ج������ۆرە رێككەوتنێك هەیە لەنێوان س������وریاو 
ئێران لەس������ەر پشتگیریكردنی "میشێل سولەیمان" بۆ هەڵبژاردنی وەك 
سەرۆكی لوبنان. بۆیە ئەگەر بێتو لوبنانییەكان سەركەوتووبن و بتوانن 
بگەن������ە جۆرە رێككەوتنێك، ئەوا دەتوانن س������ەرۆكی لوبنان هەڵبژێرن. 
ئەم������ەش هەنگاوێكی ترە ب������ەرەو جۆرە لێتێگەیش������تنێك لەنێوان ئێران 
و واش������نتۆن. چونكە لێرەدا چەند مەس������ەلەیەك هەیە، وەك كیشەی 
عێراق و كێش������ەی فەڵەس������تین و كێش������ەی لوبنان، سەرەڕای كێشەی 
بەرنام������ە ئەتۆمییەكەی ئێ������ران، كە تاكو ئەمڕۆ بۆتە ئاس������تەنگێك 
لەبەردەم دروستبوونی پەیوەندیی نێوان ئێران و كۆمەڵگای نێودەوڵەتی. 
لەبەرئەوە بەبۆچوونی من، ئەگەر بێتو كێشەكانی لوبنان و فەڵەستین 
و عێراق چارەس������ەربكرێن، ئەوا هیچ ئاس������تەنگێك نامێنێت لەبەردەم 

دەستپێكردنەوەی دانوستانەكانی نێوان ئێران و ئەمەریكا. 
 )CIA( ئام������اژەت بە راپۆرتی دەزگای هەواڵگریی ئەمەریكا *
كرد ك������ە لە ماوەی چەند مانگی پێش������وودا دەرچوو بوو. لەڕۆژانی 
رابردوو بەڕێز "محمد بەرادعی" سەردانی ئێرانی كرد. لەم سۆنگەیەوە 
راپۆرتەك������ەی دەزگای هەواڵگری������ی ئەمەریكا ئام������اژە بەوە دەكات 
كە ئێ������ران پرۆگرامە ئەتۆمییەكەی راگرتووە، كەواتە مەبەس������ت لەم 

سەردانەی بەرادعی چییە؟
- پێ������ش هەموو ش������تێك گرفتەك������ە تەنها لەبەرنام������ە ئەتۆمی و 
س������ەربازییەكانی ئێران نیی������ە، بەڵكو گرفت������ەكان بریتین لەهەمووی 
گرنگتر مەس������ەلەی پیتاندنی یۆرانیۆم������ە. ئەمەریكاو كۆمەڵگای 
نێودەوڵەت������ی داوا لەئێ������ران دەكەن چالاكییەكان������ی پیتاندنی یۆرانیۆم 
رابگرێ������ت. هەروەها "بەرادعی"ش هەم������ان بۆچوونی هەیە و جەخت 
لەسەر هەڵوێس������تەكەی دەكاتەوە، بۆیە بەدوای چارەسەرێكی گونجاو 
دەگەڕێت ك������ە بۆ هەردوو لایەن باش بێت. ل������ە لایەكی ترەوە، بەڕێز 
"بەرادعی" بەدوای رێگەچارەیەك دەگەڕێت بۆ دەربازبوونی ئێران لەو 
قەیرانەی كە ئێستا تێیكەوتووە. بۆیە سەردانەكەی بۆ ئێران دوو هۆكار 

لەخۆ دەگرێت:
 یەك������ەم: چەند پرس������ێك هەیە ك������ە تاكو ئەمڕۆ ئێ������ران وەڵامی 
نەداوەتەوە، وەكو كێش������ەی ئاوی قوڕس، لەگەڵ مەسەلەی پیتاندنی 
یۆرانیۆم، لەبەرئەوەی ئێران یەكێكە لەو وڵاتانەی كە واژۆی لەس������ەر 
رێككەوتننامەیەك كردووە لەس������ەر نەهێشتنی چەكی ئەتۆمی، بۆیە 
پێویس������تە دەرگای هەموو دامەزراوە ئەتۆمییەكانی بكاتەوە، چونكە 
كاتێك پشكێنەرەكان سەردانی ئێرانیان كردبوو رێگایان پێنەدرابوو بچنە 
ناو چەند كورەیەكی ئەتۆمییەوە. بەرادعی كە تاكو ئەمڕۆ بە نیازێكی 
باش������ەوە تەماشای ئێرانی دەكرد، لەمیانی س������ەردانەكەیدا چاوی بە 
ئایەتوالله خامەنەئی دەكەوێت. من لەو بڕوایەدام كە ئەم چاوپێكەوتنە 
چاوپێكەوتنێكی زۆر گرنگ دەبێت، بۆیە، دڵنیام كە بەڕێز بەرادعی 
ل������ەم چاوپێكەوتنەیدا دەتوانێت وەڵامێك بۆ پرس������یارەكانی بدۆزێتەوە. 
لەبەرئ������ەوەی ئەویش لەلایەن خۆیەوە هەڵدەس������تێت بە گواس������تنەوەی 
وەڵامەكان������ی بۆ 5 وڵاتە زلهێزەكان. دوات������ر لەوانەیە جۆرە دابەزینێك 
ببینین لە ئاس������تی سزا سەپێنراوەكانی سەر ئێران. بە واتایەكی دیكە، 
گەر بێت������و ئایەتوالله خامەنەئی رەزامەندی لەس������ەر داواكارییەكانی 
بەرادع������ی دەبڕێت ئەوا ل������ەو بڕوایەدام كە بەرادع������ی هەوڵدەدات بۆ 
كەمكردن������ەوەی نیگەرانییەكانی ت������اران لەدەركردنی بڕیارێك لەلایەن 

ئەنجوومەنی ئاسایشی نەتەوەیی لەدژی ئێران.

* رووس������یا لایەنێكی دیكەیە لەبارگرژی نێوان ئێران و ئەمەریكا. 
چونكە رووس������یا ناڕازییە لەسەر سەپادنی س������زا لەسەر ئێران، پێشتر 
س������ەرۆك پوتین س������ەردانی بەڕێز خامەنەئی كردبوو و چاوپێكەوتنی 
لەگەڵ ئەنجامدابوو. ئایا تۆ رات چییە بەرامبەر بە رۆڵی رووس������یا 

لەهاوكێشەی سیاسیی نێوان ئێران و ئەمەریكا؟
- پێش هەموو ش������تێك دەبێ بزانین هەر رووسیا بوو واژۆی لەسەر 
بڕیارەكانی ئەنجوومەنی ئاس������ایش لەدژی ئێران كرد. رووسیا یەكێك 
بوو لەو وڵاتانەی كە واژۆی لیس������تی سزاكانیان كردبوو لەسەر ئێران. 
لەوانەیە رووسیا ناڕازی بێت لەسەر دەرچوونی بڕیارێكی نوێ، بەڵام 
رووس������یا بەرژەوەندییە نەتەوەیی و باڵاكانی خۆی لەگەڵ ئەمەریكاو 
وڵات������ە ئەوروپییەكان ناكاتە قوربانی لەپێناو بەرژەوەندییەكانی لەگەڵ 
ئێران. راس������تە ئێران وڵاتێكی گەورەو بەهێزە، بەڵام لەولاوە ئەمەریكاو 
یەكێتیی ئەوروپا هەیەو رووس������یا پێویستیی بەهەردووكیان هەیە. بۆیە 
بەڕای من هۆشداری و هەڕەش������ەكانی رووسیا تەنها مەبەستێكە بۆ 

بەدەستهێنانی دەستكەوتی زیاتر.
 رووس������یا هەمیش������ە ئێران وەك������و كارتێك بەكاردێنێ������ت بۆئەوەی 
بتوانێت دەس������كەوت و ئیمتیازاتی زیاتر بەدەست بێنێت لەنێو هاوبەشە 
ئەوروپییەكانی. هەرچەندە رووسیا پەیمانی بەئێران داوە كە پاڵپشتیی 
لێبكات و لەگەڵی رابوەس������تێت، بەڵام لەكۆتاییدا ئەگەر بێتو رووسیا 
هەست بەوە بكات كە راوەستانی لەبەرەی ئێران كاریگەریی نێگەتیڤی 
دەبێت و بێ بەشی دەكات لە یارمەتیی و كۆمەكی وڵاتە ئەوروپییەكان 
و هەماهەنگییە س������تراتیژییەكەی لەگەڵ ئەمەریكا، ئەوا بێ گومان 
مۆسكۆ لەجیاتی تاران، واشنتۆن و وڵاتە ئەوروپییەكان هەڵدەبژێرێت.
* پێتوایە ئێران دەتوانێ پش������ت بەمافی ڤیتۆی رووسیا ببەستێت 
لەنێو ئەنجوومەنی ئاسایش������ی نێودەوڵەتی بۆ نەهێش������تنی مەترسی 

سەپاندنی سزاكان؟
- زۆر جار، كاتێك لەس������ەر هەر وڵاتێك بڕیارێك دەربچێت، ئەوا بۆ 
كۆدەنگی بڕیاری لەسەر دەدرێت، بۆیە ئەمەریكاو وڵاتە ئەوروپییەكان 
بەب������ێ كۆدەنگی و بەبێ رەزامەندیی رووس������یاو چی������ن ناتوانن هیچ 
بڕیارێكی ن������وێ دەربكەن لەدژی ئێران. لەبەرئ������ەوە، گفتوگۆیەكی 
بەردەوام هەیە لەنێوان ئەمەریكاو بەریتانیاو فەڕەنساو ئەڵمانیاو رووسیاو 
چین لەپێناوی گەیشتن بەداڕشتنێكی باش كە گونجاو بێت بۆ هەموو 
لایەنێك. بۆیە فش������ارەكانی رووس������یاو چین دەبێتە یارمەتیدەرێك بۆ 
نزمكردنەوەی ئاستی توندیی بڕیارەكە، بەڵام لەو بڕوایەدام كە رووسیا 
مافی ڤیتۆ بەكارناهێنێت، چونكە ئەمەریكا بەبێ پاڵپش������تیی رووسیا 

هەڵناستێت بە پێشكەشكردنی لیستی سزاكان.
* ئەمەری������كا هەوڵێك������ی زۆر دەدات لەڕۆژهەڵات������ی ناوی������ن بۆ 
بەدەس������تهێنانی پاڵپش������تیی توركیا. بەتایبەتی ل������ەدوای كردنەوەی 
ئاس������مانی عێراق لەبەردەم هێزی ئاس������مانیی توركیاو بۆردومانكردنی 
كوردس������تانی عێراق بەتێڕوانینی ئێوە رێككەوتنی نێوان واش������نتۆن و 
ئەنقەرە هەنگاوێ������ك نییە بۆ رووبەڕووبوونەوەی ئێران؟ یان ئەمە تەنها 

مامەڵەیەكی بازرگانییە لەنێوانی هەردوودا بەڕێوەدەچێ؟
- توركی������ا پەیوەندییەكی بەهێزی هەیە لەگ������ەڵ ئێران، بەتایبەتی 
پارتی داد و گەش������ەپێدان. ئێس������تا ئێران رێككەوتنێكی زۆر گرنگی 
لەگەڵ توركیا ئەنجامداوە. بۆ نموونە "ڕێككەوتنی راكێشانی گازی 
سروش������تی"، توركیاش پێویستیی بەم جۆرە رێككەوتنانە هەیە. كەواتە 

هەماهەنگییەكی ستراتیژی هەیە لەنێوان هەردوو وڵات. 
نموونەیەكی دیكە، كاتێك فڕۆكە توركییەكان هەستان بە 

سەردانەكەی سەرۆك بوش 
بریتییە لەدامەزراندنی 
جۆرە هاوپەیمانێتییەكی 
هەرێمی لەدژی 
پێشبینییەكانی ئێران لە 
ناوچەكە

رووسیا بەرژەوەندییە 
نەتەوەیی و باڵاكانی 
خۆی لەگەڵ ئەمەریكاو 
وڵاتە ئەوروپییەكان 
ناكاتە قوربانی لەپێناو 
بەرژەوەندییەكانی لەگەڵ 
ئێران.  هۆشداری و 
هەڕەشەكانی رووسیا تەنها 
مەبەستێكە بۆ بەدەستهێنانی 
دەستكەوتی زیاتر

بۆردۆمانكردن������ی باك������ووری عێراق و لێدانی ئ������ەو ناوچانەی كە 
چەكدارەكانی PKKی لێیە، هەماهەنگییەكی تەواو و فراوان هەبوو 
لەگەڵ ئێران. هەر وەكو بیس������تمان لەو كاتەی كە هێرشیان دەكردە سەر 
حەشارگەكانی پەكەكە، س������ەربازە توركەكان چەند شوێنێك لە خاكی 
ئێرانیان بەكارهێنابوو بۆ گواس������تنەوەی چەك و ئامێر و سەربازەكانیان 
بۆ ناو خاكی عێراق. ئەمەش مان������ای ئەوە دەگەیەنێت كە هەوڵێكی 
س������تراتیژی لەنێوان هەردوو وڵات لەئارادای������ە و هەردووكیان پەكەكە 
بەدوژمنی هاوبەشی خۆیان دەزانن. راستە لە رابردوودا ناكۆكی هەبووە 
لەنێوانیاندا، بەڵام ئەمڕۆ پەیوەندیی هەردوو وڵات لە باشترین ئاستدایە 
و بڕواناكەم ئەمەریكا داوا لەتوركیا بكات بۆ وەرگرتنی هەڵوێس������تێك 

لەدژی ئێران و موراعاتی بەرژەوەندییەكانی نەكات.
* ئایا لەو بڕوایەدای كە چەند گۆڕانكارییەك لە ناوەوەی ئێرانەوە 
رووبدات؟ ئەویش لەدوای فش������ارەكانی ئەمەریكا، بەتایبەتی لەدوای 
لێدوانەكانی "خامەنەئی" كاتێك رایگەیاند پاڵپشتیی لەسیاسەتەكانی 

سەرۆك ئەحمەدی نەژاد ناكات؟
- بەڵێ، ئێمە دەزانین كە فش������ارەكانی ئەمەریكا هۆكارێك بوو بۆ 
راوەستانی سەرۆك ئەحمەدی نەجاد لەپەیڕەوكردنی سیاسەتگەلێك كە 
هۆكار بوون بۆ س������ەرهەڵدانی ناڕەزاییەكی توندو بەهێز لەدژی تاران، 
نەك تەنها لە دەرەوە، تەنانەت لەنێو ئەركانی دەسەڵات و سیستەمەكەی 
ناڕەزاییەكی بەهێز دروس������ت ببوو. بۆ نموونە: سیاس������ەتی ئەحمەدی 
نەژاد ل������ەڕووی ئابوورییەوە هەروەها سیاس������ەت و لێدوانە توندەكانی 
لەدژی ئیسرائیل و هەندێ وڵاتان. بۆیە ئەمڕۆ جۆرە گۆڕانكارییەك 
دەبینین لەهەڵوێستەكانی ئێران بەتایبەتی دوای ئەوەی هەڵبژاردنەكانی 
پەرلەمان نزی������ك بووەتەوە، كە رووداوێكی سیاس������یی زۆر گرنگە بۆ 
هەموو هێز و لایەنە سیاس������ییەكان. ئەگەر بێتو رێگا بدرێت بەتەییار 
و لایەنەكانی دیكە بۆ بەش������داریكردن لەهەڵبژاردنەكان، هەروەها گەر 
بێتو ئەنجوومەنی پاراستنی دەستووریش رێگا بدات بەپاڵێوراوانی ئەو 
لایەنانە ئەوا لەو بڕوایەدام كە پێشكەوتنێكی گرنگ و بەرچاو دەبینین 
لەئێران������دا. لەبەرئەوە دڵنیام كە ئەم������ە دەبێتە هەنگاوێكی گرنگ بۆ 
گۆڕانكارییەكی گەورە لەهەڵبژاردنەكانی داهاتووی س������ەركردایەتیی 

ئێران.
* هەندێ لە چاودێرانی سیاس������یی دەڵێن هەڕەشەكانی ئەمەریكا 
بۆ س������ەر تاران هێندە پێوەندی بەبەرنامە ئەتۆمییەكانی ئێرانەوە نییە، 
بەڵكو پێوەندی بەدنیای ئیسلامی سیاسیی و سەرهەڵدانی دەسەڵاتی 
ش������یعەكان لە ناوچەكەوە هەیە، بەتایبەتی كە عەرەبس������تانی سعودیە 

ترسێكی زۆری لا درووست بووە لەپرۆژەی "مانگی شیعەكان"؟
- ترس������ی عەرەبستانی س������عودیە لە "مانگی شیعە" تەنها خەیاڵەو 
دوورە لە واقع. ئەمڕۆ دەبینین عێراق س������ەرۆك وەزیرانێكی ش������یعەی 
هەیە، بەڵام س������ەرۆك كۆمار كوردێكی س������وننەیە. هەروەها سەرۆكی 
ئەركان و وەزیری دەرەوەی عێراقیش كوردێكی س������وننەیە، س������ەرەڕای 
ئەوەی كە وەزیری ناوەخۆش س������وننەیە، دەبینین برا سوننەكان پۆستی 
باڵای������ان وەرگرتووە لەعێراق. بۆیە مەحاڵە مانگی ش������یعە لەم جۆرە 
حكوومەتانە دروس������ت بێت. س������ەبارەت بە لوبنانی������ش، وڵاتێكی فرە 
نەتەوەیەو زۆر زەحمەتە مانگی ش������یعەی تێدا دروست بێت. بۆیە تاكو 
س������وریاو ئەردەن هەبن مەحاڵە مانگی شیعە لەنێوان عێراق و ئێران و 

لوبنان درووست ببێت. 
سەبارەت بەعەرەبستانی سعودیە، وابزانم سعودیە چەند ئیجرائاتێكی 
زۆر گرنگ������ی وەرگرتووە بۆ چاككردنی باری ش������یعەكان لەناوچەی 

رۆژه������ەڵات. هەروەه������ا پەیوەندییەكی باش و بەهێ������ز هەیە لەنێوانی 
دەس������ەڵاتەكان و س������ەركردە ش������یعەكان وەكو شێخ حەس������ەن الصفوان 
و س������ەركردەكانی دیك������ە كە بۆ وڵاتەك������ە گەڕاونەت������ەوە لەپێناوی 
بەش������داریكردن لە پێشخس������تنی وڵات و تاكو ئێستا هیچ گرفتێكیان 
نەبووە لەگەڵ حكوومەت. هەمان شت لەكەنداوی فارسی روودەدات. 
لەكوێت و بەحرین، چونكە شای بەحرێن هەستا بە ئەنجامدانی چەند 
ئیجرائاتێكی گرنگ. بەڵام هەردەم ترس و دڵەڕاوكێ درووست دەبێت 
لەبوونی حكوومەتێك������ی ئایدیۆلۆژیی ئایینی لەناوچەكە. بێگومان 
ئەو وڵاتانەی كە سیس������تمی عەلمانیان هەیە، وەكو ئەمەریكاو وڵاتە 
ئەوروپییەكان بەتوندی لەدژی سیس������تمە ئایینی و ئایدیۆلۆژییەكان 
رادەوەس������تن. س������ەرەڕای داواكارییەكانیان بۆ جیاكردن������ەوەی ئایین 
لەسیاس������ەت. بۆیە ئەگەر بارەك������ە بگۆڕێت و ناوچەكە هێمن و ئارام 
ببێتەوە، ئەوا كۆمەڵگای مەدەنی دەتوانێت بەبێ یارمەتیی ئەمەریكاو 
وڵاتانی دیكە گۆڕانكاری لەئێران دروستبكات. چونكە كۆمەڵگای 
مەدەنی لەئێران كۆمەڵگایەكی بەهێزە. هەروەكو پێش������تریش بینیمان 
لەس������ەردەمی س������ەرۆك خاتەمی كۆمەڵگای مەدەن������ی بۆ جیهانی 
س������ەلماند كە خاوەن هەڵوێس������تەو دەتوانێت گۆڕانكاری ئەنجام بدات 

لە ئێران.
* سیاس������ەتی ئیحتیواكردن كە ئەمەریكا لەدژی ئێران پەیڕەوی 
دەكات. هەر وەك������و هەردوو بەڕێزان: )ڕەی تەكیان و وەلی ناس������ڕ( 
لەدووایی������ن ژمارەی "فۆری������ن ئەفێرس" ئاماژەی������ان پێكردووە، لەژێر 
ناونیش������انی: "باجەكانی ئیحتیواكردن". لەم توێژینەوەیەدا ئاماژە بۆ 
ئەوە دەكەن كە سیاس������ەتی ئیحتیواكردن شكستی خواردووە. هەروەها 
هاوپەیمانێتیی 6+2ە، بەواتای میسرو ئەردەن لەگەڵ 6 وڵاتەكانی 

كەنداوی عەرەبی هاوپەیمانێتییەكەیان لەدژی ئێران فاشیلە. ئێستاش 
ئەوان دەخوازن لەجیاتیی رووبەڕووبوونەوە، دانوستان بكرێت. چۆن ئەم 

هاوكێشەیە تەفسیر دەكەیت؟
- بێگومان سیاسەتی دانوستان زۆر باشترە لەسیاسەتی ئیحتیواكردن، 
بەڵام لەهەمانكاتدا پێویستە گفتوگۆ هەبێت، هەروەكو چۆن دەبیستین 
كاتێك مۆسیقای تانگۆ هەبێت، پێویستە دوو كەس سەما بكەن لەسەر 
ئاوازەكانی. گفتوگۆ و دانوستاندن هەمان شتە. ئەمەریكا هەڵوێستی 
خۆی دەربڕیوە لەس������ەر كردنەوەی دەرگاكانی دانوس������تاندن لەگەڵ 
ئێران. بەڵام گرفتەكە لەلایەنی ئێرانەوەیە، چونكە ئێران لەكردنەوەی 
باڵیۆزخان������ەی ئەمەریك������ی لەوڵاتەك������ەی ترس������ێكی زۆری هەیە. 
ئایەتوالله خامەنەئی دەڵێت: "لەهەر وڵاتێك باڵیۆزخانەی ئەمەریكی 
هەبێ������ت كودەتای لێ روودەدات. بۆ نموونە: پورتوگال و وڵاتانی تر، 
كە كودەتایان ل������ێ رووداوە" لەبەرئەوە حكوومەتی ئێرانی لەم بارەیەوە 
زۆر نیگەرانە. بۆیە پێش هەموو شتێك، پێویستە حكوومەتی ئێرانی 
دڵنیابكرێتەوە لەس������ەر ئەوەی كە كردنەوەی باڵیۆزخانەی ئەمەریكی 
لە بەرژەوەندی������ی ئێراندایە. ئەمڕۆش زۆر كەس������ایەتی لەئێران هەنە 
كە لەدەس������ەڵات دوورخراونەتەوە، وەكو بزووتنەوەی ئازادیی و تەیاری 
نیشتیمانی ئایینی. ئەمانە بزووتنەوەو تەییارگەلێكی دڵسۆزن، بۆیە 
پێویستە دەرفەت بڕەخسێت لەبەردەم ئەو هێز و گروپانە بۆ ئەنجامدانی 
دانوس������تان و گفتوگۆ لەگەڵ ئەمەری������كا. لەتەواوی جیهاندا، هیچ 
گەلێ������ك نییە وەكو گەلی ئێ������ران و ئەمەریكا. گەل������ی ئێران رق و 
كینەیان نییە بۆ ئەمەریكا. هەروەها بە پێچەوانەشەوە. دوای روودانی 
كارەساتەكەی 11ی سێبتەمبەر هەزاران هاووڵاتیی ئێرانی دەرچوونە 
س������ەر ش������ەقامەكان بۆ دەربڕینی هاوخەم������ی و دڵگرانی بۆ گەلی 

فشارەكانی رووسیاو چین 
دەبێتە یارمەتیدەرێك بۆ 

نزمكردنەوەی ئاستی توندیی 
بڕیارەكە، رووسیا مافی 

ڤیتۆ بەكارناهێنێت، چونكە 
ئەمەریكا بەبێ پاڵپشتیی 

رووسیا هەڵناستێت بە 
پێشكەشكردنی لیستی 

سزاكان

ترسی عەرەبستانی سعودیە 
لە "مانگی شیعە" تەنها 

خەیاڵەو دوورە لە واقع. 
ئەمڕۆ دەبینین عێراق 

سەرۆك وەزیرانێكی شیعەی 
هەیە، بەڵام سەرۆك كۆمار 
كوردێكی سوننەیە. هەروەها 
سەرۆكی ئەركان و وەزیری 

دەرەوەی عێراقیش كوردێكی 
سوننەیە، سەرەڕای ئەوەی 

كە وەزیری ناوەخۆش 
سوننەیە، دەبینین برا 

سوننەكان پۆستی باڵایان 
وەرگرتووە لەعێراق. بۆیە 
مەحاڵە مانگی شیعە لەم 
جۆرە حكوومەتانە دروست 

بێت

رۆژه������ەڵات. هەروەه������ا پەیوەندییەكی باش و بەهێ������ز هەیە لەنێوانی 
دەس������ەڵاتەكان و س������ەركردە ش������یعەكان وەكو شێخ حەس������ەن الصفوان 
و س������ەركردەكانی دیك������ە كە بۆ وڵاتەك������ە گەڕاونەت������ەوە لەپێناوی 
بەش������داریكردن لە پێشخس������تنی وڵات و تاكو ئێستا هیچ گرفتێكیان 
نەبووە لەگەڵ حكوومەت. هەمان شت لەكەنداوی فارسی روودەدات. 
لەكوێت و بەحرین، چونكە شای بەحرێن هەستا بە ئەنجامدانی چەند 
ئیجرائاتێكی گرنگ. بەڵام هەردەم ترس و دڵەڕاوكێ درووست دەبێت 
لەبوونی حكوومەتێك������ی ئایدیۆلۆژیی ئایینی لەناوچەكە. بێگومان 
ئەو وڵاتانەی كە سیس������تمی عەلمانیان هەیە، وەكو ئەمەریكاو وڵاتە 
ئەوروپییەكان بەتوندی لەدژی سیس������تمە ئایینی و ئایدیۆلۆژییەكان 
رادەوەس������تن. س������ەرەڕای داواكارییەكانیان بۆ جیاكردن������ەوەی ئایین 
لەسیاس������ەت. بۆیە ئەگەر بارەك������ە بگۆڕێت و ناوچەكە هێمن و ئارام 
ببێتەوە، ئەوا كۆمەڵگای مەدەنی دەتوانێت بەبێ یارمەتیی ئەمەریكاو 
وڵاتانی دیكە گۆڕانكاری لەئێران دروستبكات. چونكە كۆمەڵگای 
مەدەنی لەئێران كۆمەڵگایەكی بەهێزە. هەروەكو پێش������تریش بینیمان 
لەس������ەردەمی س������ەرۆك خاتەمی كۆمەڵگای مەدەن������ی بۆ جیهانی 
س������ەلماند كە خاوەن هەڵوێس������تەو دەتوانێت گۆڕانكاری ئەنجام بدات 

لە ئێران.
* سیاس������ەتی ئیحتیواكردن كە ئەمەریكا لەدژی ئێران پەیڕەوی 
دەكات. هەر وەك������و هەردوو بەڕێزان: )ڕەی تەكیان و وەلی ناس������ڕ( 
لەدووایی������ن ژمارەی "فۆری������ن ئەفێرس" ئاماژەی������ان پێكردووە، لەژێر 
ناونیش������انی: "باجەكانی ئیحتیواكردن". لەم توێژینەوەیەدا ئاماژە بۆ 
ئەوە دەكەن كە سیاس������ەتی ئیحتیواكردن شكستی خواردووە. هەروەها 
هاوپەیمانێتیی 6+2ە، بەواتای میسرو ئەردەن لەگەڵ 6 وڵاتەكانی 

كەنداوی عەرەبی هاوپەیمانێتییەكەیان لەدژی ئێران فاشیلە. ئێستاش 
ئەوان دەخوازن لەجیاتیی رووبەڕووبوونەوە، دانوستان بكرێت. چۆن ئەم 

هاوكێشەیە تەفسیر دەكەیت؟
- بێگومان سیاسەتی دانوستان زۆر باشترە لەسیاسەتی ئیحتیواكردن، 
بەڵام لەهەمانكاتدا پێویستە گفتوگۆ هەبێت، هەروەكو چۆن دەبیستین 
كاتێك مۆسیقای تانگۆ هەبێت، پێویستە دوو كەس سەما بكەن لەسەر 
ئاوازەكانی. گفتوگۆ و دانوستاندن هەمان شتە. ئەمەریكا هەڵوێستی 
خۆی دەربڕیوە لەس������ەر كردنەوەی دەرگاكانی دانوس������تاندن لەگەڵ 
ئێران. بەڵام گرفتەكە لەلایەنی ئێرانەوەیە، چونكە ئێران لەكردنەوەی 
باڵیۆزخان������ەی ئەمەریك������ی لەوڵاتەك������ەی ترس������ێكی زۆری هەیە. 
ئایەتوالله خامەنەئی دەڵێت: "لەهەر وڵاتێك باڵیۆزخانەی ئەمەریكی 
هەبێ������ت كودەتای لێ روودەدات. بۆ نموونە: پورتوگال و وڵاتانی تر، 
كە كودەتایان ل������ێ رووداوە" لەبەرئەوە حكوومەتی ئێرانی لەم بارەیەوە 
زۆر نیگەرانە. بۆیە پێش هەموو شتێك، پێویستە حكوومەتی ئێرانی 
دڵنیابكرێتەوە لەس������ەر ئەوەی كە كردنەوەی باڵیۆزخانەی ئەمەریكی 
لە بەرژەوەندی������ی ئێراندایە. ئەمڕۆش زۆر كەس������ایەتی لەئێران هەنە 
كە لەدەس������ەڵات دوورخراونەتەوە، وەكو بزووتنەوەی ئازادیی و تەیاری 
نیشتیمانی ئایینی. ئەمانە بزووتنەوەو تەییارگەلێكی دڵسۆزن، بۆیە 
پێویستە دەرفەت بڕەخسێت لەبەردەم ئەو هێز و گروپانە بۆ ئەنجامدانی 
دانوس������تان و گفتوگۆ لەگەڵ ئەمەری������كا. لەتەواوی جیهاندا، هیچ 
گەلێ������ك نییە وەكو گەلی ئێ������ران و ئەمەریكا. گەل������ی ئێران رق و 
كینەیان نییە بۆ ئەمەریكا. هەروەها بە پێچەوانەشەوە. دوای روودانی 
كارەساتەكەی 11ی سێبتەمبەر هەزاران هاووڵاتیی ئێرانی دەرچوونە 
س������ەر ش������ەقامەكان بۆ دەربڕینی هاوخەم������ی و دڵگرانی بۆ گەلی 

ئەمەریكا. كەن������اڵ و فیلمە ئەمەریكیی������ەكان باوترین و بەربڵاوترین 
بینەریان هەیە. بۆیە ئیدارەی ئێرانی شكس������تی هێنا لەدروستكردنی 
رقوكینە لەنێو هاوڵاتییە ئێرانیی������ەكان بەرامبەر بەئەمەریكا. لەوانەیە 
لەم رووەوە رووس������یا بۆ ماوەیەك سەركەوتوو بێت. بەڵام ئێران نەیتوانی 

ئەو هەستە دروست بكات. 
ئێران گەورەترین وڵاتە لە ناوچەكە. "تۆماس فریدمان" رۆژنامەنووسە 
ئەمەریكییە بەناوبانگەكە س������ەردانی ئێرانی كردبوو، گوتی: لە ئێران 
تەنها گوێم لەیەك رەخنە بوو لەسەر سیاسەتەكانی ئەمەریكا، ئەویش 
لەلایەنی گەشتیارێكی بەلجیكییەوە بوو كە لە یەكێك لە چایخانەكانی 
ئەسفەهان دانیشتبوو. ئەمەش مانای ئەوە دەگەیەنێت كە ئەمڕۆ ئێران 
لەدژی ئەمەریكا نییەو هاوڵاتییە ئێرانییەكان زۆر پەرۆشن بۆ بەستنی 
پەیوەندی لەگەڵ ئەمەری������كا. بۆیە من لەو بڕوایەدام كە ئەگەر بێتو 
ئەمەری������كا نیازێكی تەواوی هەبێت بۆ بەس������تنی پەیوەندی لەگەڵ 
ئێران ئ������ەوە گۆڕانكاریی بەرچاو دەبینین و ش������ەقامی ئێرانی خۆی 
بەس������ەر حكوومەت و سەركردایەتیی ئێرانی زاڵ دەكات بۆ كردنەوەی 
دەرگاكانی گفتوگۆ و دیالۆگ لەگەڵ ئەمەریكا. ئێمە تاكو ئێس������تا 
زۆر زەرەرمەن������د بووینە بەهۆی هەڵەكانمان و ل������ەدوای داگیركردنی 
باڵیۆزخان������ەی ئەمریكا لەتاران. بۆیە پێویس������تە لەگ������ەڵ ئەمەریكا 
دانیش������ین و گفتوگۆ و قسە بكەین بۆ گەیش������تن بە رێككەوتنێكی 

ئاشتییانە لەپێناوی چارەسەركردنی ناكۆكییەكان.
* ئێران وڵاتێكی فرە نەتەوەو فرە ئایین و ئایینزای جیاوازە، كە لە 
زۆر لایەنەوە هاوشێوەیە لەگەڵ عێراق. بە رای تۆ ئەو ئەگەر لەداهاتوو 
گۆڕانكاری سیاس������یی لەئێران رووبدات ئای������ا ئەو گۆڕانكارییانە چ 
كاریگەرییەكیان دەبێت بەس������ەر نەت������ەوەو ئایینەكانی ئێران، بەتایبەتی 

لەنێویاندا نەتەوەی كورد؟
- س������ەرەتا پێویستە ئیعتیراف بەمافی كەمینەكان لە ئێران بكەین. 
ئەمڕۆ لە ئێران زۆربەی كەمینە س������وننەكان بێ بەش بوونە لەهەموو 
مافەكانیان، تاكو ئێس������تا وەزیرێكی س������وننەمان نییە لەحكوومەت. 
هەروەها تەنانەت بری������كاری وەزیریش نییە. بەڕێوەبەرێكی بچووكمان 
نییە كە پۆس������تێكی هەبێ������ت لەحكوومەت. لەئێ������ران جیاوازییەكی 
گەورە هەی������ە لەڕووی تایفەگەریی و ئایینیش������ەوە. پێویس������تە ئەم 
هزرە دواكەوت������ووە فڕێ بدەین، بۆیە ئەگەر بێت������و حكوومەتی ئێران 
بەردەوام بێت لەپەراوێزخس������تنی مافی كەمینەكان ئەوا بارێكی ئاڵۆز 
دروس������ت دەبێت لەناوچەكە. من زۆر نیگەرانم و زۆریش دەترسم لەو 
رۆژەی كە كوردێكی ئێرانی هەس������ت بەناسنامەی خۆی نەكات وەكو 
هاووڵاتییەك������ی ئەو وڵاتە. چونكە حكوومەت بێ بەش������ی دەكات لە 
هەموو خۆش������گوزارییەكانی وڵاتەكە. هەروەها پێویستە عەرەبەكانی 
ئێ������ران هەس������ت بەمافەكانی خۆیان بك������ەن و هاوبەش ب������ن لەخێرو 
داهاتەكانی ئێران بەش������ێوەیەكی یەكسان، وەكو فارس و نەتەوەكانی تر 

كە ئیمتیازات و دەسكەوتیان هەیە.
هەر بۆیە پێویستە لەسەر حكوومەتی ئێران رێز لەگەلەكەی بگرێت 
و بەچاوێكی یەكسان تەماشای هەموو هاووڵاتییەكانی بكات و ببێتە 
حكوومەتێكی بەخشندە بۆ هەموو پێكهاتەكانی وڵات. بە چاوپۆشین 
لە رەگەزو تایفەو ئایین. لەسەردەمی سەرۆك خاتەمی توانیمان فشار 
بخەینە سەر حكوومەت و جۆرە گۆڕانكارییەكی تێدا درووست بكەین، 
كە توانیمان حاكمێك لەناوچە كوردنشینەكان دابنێین. بەڵام بەداخەوە، 
سەردەمەكانی محەمەد خاتەمی لەگەڵ با رۆیشت و سەرسام بووین 

بەهاتنی ئەحمەدی نەژاد.

سیاسەتی دانوستان زۆر 
باشترە لەسیاسەتی 
ئیحتیواكردن، بەڵام  
هەروەكو چۆن دەبیستین 
كاتێك مۆسیقای تانگۆ 
هەبێت، پێویستە دوو 
كەس سەما بكەن لەسەر 
ئاوازەكانی. گفتوگۆ و 
دانوستاندن هەمان شتە

خامەنەئی دەڵێت: "لەهەر 
وڵاتێك باڵیۆزخانەی 
ئەمەریكی هەبێت كودەتای 
لێ روودەدات. بۆ نموونە: 
پورتوگال و وڵاتانی تر، 
كە كودەتایان لێ رووداوە" 
لەبەرئەوە حكوومەتی 
ئێرانی لەم بارەیەوە زۆر 
نیگەرانە

تاكو ئێستا وەزیرێكی 
سوننەمان نییە لەحكوومەت. 
تەنانەت بریكاری وەزیریش 
نییە. بەڕێوەبەرێكی 
بچووكمان نییە كە پۆستێكی 
هەبێت لەحكوومەت

عه بدوڵڵا حیجاب
- زانكۆی ئۆسڵۆ -

یه که م جار نیه  که  کۆماری تورکیه  هه موو هه وڵی دیپلۆماتیکی 
بۆ پێش������گرتن له  ده سته به ربوونی مافێکی سیاسی بۆ نه ته وه ی کورد 
به  کار دێنێ، به ڵام س������ه ردانی حه وتووی ڕابردووی عه بدوللا گول، 
س������ه رۆک کۆماری ئه و وه ڵاته  بۆ واش������ینگتن، س������نووری هه موو 
هه وڵه کانی ڕابردووی تورکیای له م بواره وه  تێپه ڕاند. به  ڕاش������کاوی 
هه مووی خاڵه کانی خشته ی چاوپێکه وتنه کانی ئه و جاره ی گول له  
ئامریکا بۆ مه س������ه له ی کورد ته رخان کرابوون و ته نیا ئامانجی ئه و 
سه ردانه  ئه وه  بوو که  سیاسه تی ڕۆژهه ڵاتی ناوینی ئامریکا له  گه ڵ 
پلانی س������تراتێژیکی تورکیا له  دژی به رژه وه ندییه کانی گه لی کورد 
یه ک بخرێته وه . له م بواره وه  گول چه نده  س������ه رکه وتنی وه ده ست هێنا 
و تا کوێ  توانی به  کرده وه  س������ه نجی ئامریکا ڕابکێش������ێ، باسێکی 

جیاوازه . 
پارتی داد و گه ش������ه کردن AKP له  س������ه ره تای ش������ه ری دژ به  
س������ه ددامی ئامریکا دا به  کرده وه  که وته  به ره ی ته گه ره خستنه  سه ر 
ڕێگای ئامریکاوه . گول به  س������ه ردانی ئه مجاره ی ، ویس������تی وێڕای 
قه ره بووکردن������ه وه ی ئه و توندڕه ویانه ی که  له  چه ند س������اڵی ڕابردوودا 
به  نیس������به ت سیاسه تی ئامریکاوه  کردوویه تی ، خۆی و پارتیه که شی 
وه ک لایه نی جێگه ی متمانه  و پێشه ڕۆژساز هه م له  تورکیا و هه م له  
باقی وه ڵاتانی موسوڵمانی هه رێم دا نیشان بدا. هه ر چه نده  ئه و هه وڵه  
یه که م کارتی تورکیا بۆ گه رمترکردنی بازاڕی گرانفرۆش کردنی 
ش������وێنگه ی خۆی له  سیاس������ه تی جیهانی دا نه بوو، به ڵام گیانێکی 
نوێی به و هه وڵه  به خش������ی. له  نێو خودی تورکیاش دا AKP، ئه و 
س������ه ردانه ی بۆ نێوان خۆش کردن له  گ������ه ڵ ئارتێش به  کار هێنا و به  
متمان������ه  دان به  ژه نه راڵه کان که  له  ڕه وتی گۆڕانکاریی له  وهڵات دا 
ده وری ئ������ه وان که م ڕه نگ ناکرێته وه ، هه وڵی دا زیاتر کۆله که کانی 

ده سه ڵاتی خۆی به  هێز بکا. 
به ڵام ده س������ه ڵاتدارانی تورکیا له  ژێر په رده ی هه ر دوو مه به ست دا 
ته نیا یه ک ئامانجیان بوو و هه وڵی  پێکانیان دا، ئه ویش وەس������تاندنی 
ڕه وتی ده س������ته به ربوونی مافه  سیاسیه کانی کورد و ڕێگه  گرتن له  
دروستبوونی قه ڵخانێکی پشتیوانی نێونه ته وه یی له  ستاتووی سیاسی 
کورد بوو . جێی س������ه رنجه  که  له  تاوتوێی گفتوگۆ له  س������ه ر بابه ته  
پێوه ن������دی داره کان ب������ه  هه ر دوو لادا، لایه نی ت������ورک ته نیا و ته نیا 
مه سه له ی کورد و چۆنیه تی تێکشکاندنی بزووتنه وه ی کوردی زه ق 
ده کرده وه  و ته نانه ت به  هه ڵکه وتیش ڕێکاری چاره سه ری یا چۆنیه تی 
س������ه قامگیرکردنی ئارامی له  هه رێ������م دا نه هێنایه  به ر باس. گول له  
پێوه ندی له  گه ڵ به رژه وه ندییه  ستراتێژیکه کانی تورکیا له  هه رێمیش 
دا، جیاوازیه کی نه خس������ته  نێوان گۆڕانکارییه  سیاسیه کانی عێراق و 
باش������ووری کوردستان و چالاکیه کانی پارتی کرێکارانی کوردستان 
له  باکووری کوردستان و تورکیا. بۆیه ش هه ر له  سه ره تای هه ڵفرینی 
فرۆکه که ی ب������ه ره و وه ڵاته  یه کگرتووه کان ئام������اژه ی به وه  کرد که  
زاڵبوونی ده س������ه ڵاتی کوردی به  سه ر چاره نووسی که رکووک دا بۆ 

تورکیا هێڵی سووره . 
ئه و لێدوانه ی گول گومانێکی له وه  دا نه هێش������ت که  مه به س������تی 
س������ه ردانه که ی بۆ واشینگتن ته نیا ڕاکێشانی پشتیوانی ئامریکا بۆ 
ش������ه رێکی ڕه نگه یی له  گه ڵ، یا بێده نگ ک������ردن و ڕێگه  گرتن له  
چالاکیی سه ربازیی PKK نیه ، به ڵکوو ده یه وێ به م شێوه یه  هه موو 
ق������ه ده ری کورد ڕه ش ب������کا. ئه گه ر وا نه بێ، بۆ ده بێ مه س������ه له ی 
که رکووک، س������ه روه ریی سیاسی کورد له  باش������ووری کوردستان، 
ده سه ڵات به  سه ر داهات و کانزا و سه رچاوه کانی نه وتی کوردستان و 
ته نانه ت سیسته می سیاسی عێراقیش که  له  لایه ن زۆربه ی خه ڵکی 
ئه و و ڵاته وه  له  چوارچێ������وه ی فیدراڵی دا دیاری کراوه  ببێته   بابه تی  

سه ره کی دیدار و گفتوگۆکانی عه بدوللا گول؟ 
تورکیه  نایش������ارێته وه  ک������ه  هه ر که س یا لایه نێک به  باش������ی و 

بۆ پش������تیوانی کردن باسی مه س������ه له ی کورد بکا وه ک دوژمن له  
گه ڵ������ی ده جووڵێته وه. بۆی������ه ش چه نده   له  به رامبه ر به ره وپێش������چوونی 
بزووتنه وه ی نه ته وه یی کورد له  باکووری کوردستان دژکرده وه  نیشان 
ده دا، ئه وه نده ش به  نیسبه ت س������ه قامگیری له  باشوور و زه قبوونه وه ی 
مه س������ه له ی کورد له و به شه ی کوردس������تان دا هه ستیاره . له  به ر ئه وه  
کاتێک گڵۆڵه ی چاره نووسی سه ددام له  سه ره تای 90ه کانه وه  که وته  
لێژی، داڕێژه رانی س������تراتێژی سیاسی تورکیا، دوو هێڵی نوێیان له  
شه ڕه که یان له  دژی به رژه وه ندیه کانی نه ته وه ی کورد زیاد کرد. ئه و 
دوو هێڵه  پێک هاتبوون له  به  هێز کردنی هه ستی دژ به  کورد له  نێو 
ئه و کۆمه ڵه  له  هاوو ڵاتیانی کوردستان دا که به  ڕه گه ز کورد نین ، و 
وه ک دوایی������ن ڕێگاش بۆ به  چۆک داهێنانی بزووتنه وه ی نه ته وه یی 
له  کوردستان، به  شه ر دانی کورد له  گه ڵ یه کتر. ده ساڵه ی 90 له و 

دوو مه یدانه  دا بۆ نه ته وه ی کورد پڕ بوو له  گرفت و کێشه. 
به شێکی ئه نجامه کانی ئه و پلانه  ئێستا ته نانه ت به  هێزتریش بووه  
و له  زۆر ش������وێنی کوردس������تان دا یا به  ش������ێوه ی نه په نی و شاردراوه  
و یا ته نانه ت به  ڕاش������کاویش نه ته وه ی ک������ورد و مافه کانی کراون 
به  ئامانجی س������ه ره کی گرووپه کانی هاوپه یمانی تورکیا. له  هه موو 
ئه و ش������وێنانه ی که  تورک و کورد به  س������ه دان ساڵ پێکه وه  وه ک 
هاوچاره نووس ژیاون و له  هه موو ساڵه کانی به  هێزبوونی بزووتنه وه ی 
چه ک������داری له  کوردس������تاندا تورکزمانه کان له  ک������ورده کان پتر له  
لایه ن شۆڕش������گێرانی کورده وه  ده پارێ������زران، دنه دانی ده مارگرژی له  
به رامبه ر کورد له  لایه ن تورکیاوه  زه مینه ی بۆ گرفتی مه ترس������یدار 
خۆش کردوه . کوردی خاوه ن وه لاتی به  هه زاران س������اڵ نیش������ته جێی 
زێدی خ������ۆی له  لایه ن هاووه ڵاتیانی دواتر هات������ووه وه  به  کۆچبه ر و 
داگیرکه ر ده ناس������ێندرێ و داوای ده رکردن و ته نانه ت قڕکردنیش������ی 
ده کرێ. و ئه گه ر ڕێگاچاره یه کی به ربه عاقڵانه  بۆ ئه و ده مارگرژیه  
نه دۆزرێته وه ، دوور نیه  ل������ه  داهاتوو دا ڕووداوی وه ک هی هه رێمی 

باڵکان له  ساڵانی 90 دا له  وڵاتی ئێمه ش  ڕوو بدا. 
بێجگه  له و ئالۆزییه ، مه ترسیه کی هه نۆکه یی له  سه ر چاره نووسی 
کورد به  گشتی ئه وه یه  که  ئه مرۆ ئامریکا وه ک تاکه  هێزی خاوه ن 
به رژه وه ندی هاوبه ش له  گه ڵ به ش������ی هه ره زۆری خه ڵکی کوردستان، 
به  هۆی بش������ێوی گش������تی له  رۆژهه ڵاتی ناوین دا، به شێکی پلانی 
تورکیا قبووڵ بکا. بۆ وێنه  پشتیوانی له و هه وڵه ی تورکیا بکا که  
ده ی������ه وێ له  کاتی جێگیربوونی یه کجاریی سیس������ته می فیدراڵ له  
عێراق دا، جێگه  یا س������تاتوویه کی ئۆتۆنۆمی به  جیا له  ده س������ه ڵاتی 
ک������وردی بدرێ به  که رک������ووک. له وه ش مه ترس������یدارتر ئه وه یه  که  
کورد پێوه ندی ڕاس������ته وخۆی هه مووی ئه و بڕگانه ی پلانی تورکیا 
پێک������ه وه  نه خوێنێته وه  و پێی وابێ که  بۆردومان کردنی قه ندیل ته نیا 
پێوه ندی ب������ه  PKK و کورده کانی باکووره وه  هه ی������ه ، ئاژاوه گێری 
له  که رکووک مه س������ه له ی خه ڵکی ئه و ش������اره یه  و به  نه دیویگرتنی 
ئیراده ی سیاسی کوردیش به  پێی داب و نه ریتی نێونه ته وه یی پێوه ندی 
نێوان و  ڵاتانه وه به ڕێوه  ده چێ . وه ها که مته رخه میه ک ده بێته  هه ڵه ی 
س������ه ر هه ڵه کان که  له  زۆرباره وه  ئه وه نده  گ������ران ته واو ده بێ که  دواتر 

ڕێگای پژیوانبوونیش له  به رمان نه هێڵێته وه . 
له  به رامبه ر ئه و هه موو گه ف و هه ڕه ش������انه  دا، له  س������ه ر هه موو 
خه ڵک������ی کوردس������تانه  که  ڕێگا ن������ه دا تورکیا ل������ه  به رده وامی ئه و 
سیاس������ه ته ی دا جارێک������ی دیکه  چه رخ������ی مێژوومان ب������ه ره و دواوه  
بگێڕێت������ه وه  و ئه و چرووس������که  هیوایه  ی که  بۆ کورد دروس������ت بووه  
بخزێنێت������ه  نێو باهۆزێکی نوێی ئ������اژاوه وه . به  قازانجی تورکیایه  که  
ل������ه  جیاتی ئه و هه موو پلان، دوژمن������کاری و ئاژاوانانه  که  له  دژی 
به رژه وه ندی کوردی جیرانی خۆی ده گێڕێ، ده رگای دۆستایه تی له  
سه ر باشووری کوردستان دا بکاته وه  و ئه و ده رفه ته ش بۆ چاره سه ری 

مه سه له ی کورد له  ناوخۆدا بقۆزێته وه .

سه ردانێک و چه ند سه رنج

ژمارە )667( 2008/1/14

30

تايبەت بۆ گوڵان دەینووسێ


